
      Діни философияның негізгі тақырыбы:
• «дүние», «əлем» жəне «адам»,

• адам өмірінің мəн-мағынасы неде, өлім-өлместік, мəңгілік рух, жан

мен тəн үйлесімі,

• адам болмысының негіздері мен түбегейлі ұстанымдары туралы,

• адамның табиғатқа, қоғамға, рухани өмірге деген қатынастарының

анағұрлым жалпы мəндік сипаттамасы туралы.
Сипатты белгілері:
• логикалық жəне дəйектілік;

• жүйелілік;

• жинақтау сатысының жоғарылығы;

• құрылымының күрделілігі;

• теориялы сипатта;

• субъективті не объективтілігі;

• рефлексивті;

• «мəңгілік» проблемалармен айналысуы;

• динамикалы сипатта.
     Діннің феноменологиялық және гносеологиялық жақтары, құбылысы, оның мәні, яғни дінді қалыптастыратындардың барлығы дін философиясының пәні болып табылады. Діннің рухани мәдениеттің ерекше саласы ретінде қалыптасуы, дамуы және қызмет көрсету заңдылықтары, оның формалары мен құрылымы, көріну тәсілдері, сондай-ақ адамзаттың қоғамдық және мәдени дамуындағы оның мәні – діни философияның зерттейтін объектісі болып табылады.  
     Діни философияны талқылаудың әдістері алуан түрлі. Сараптау мен синтез, индукция мен дедукция, гипотеза, абстрактыдан нақтыға шығу және тағы басқа осы сияқты жалпы ғылыми тәсілдерден баска дінді зерттеу әдісінің өзіндік ерекше жалпы тәсілдері бар. Бұл нақтырақ айтқанда діни (діни ілім, теология), атеистік, философиялық және ғылыми әдістер болып табылады. Бұлардың әрқайсысының өз ерекшелігі бар, өз мәселелерін шешеді және басқалардан ерекшеленеді. 

     Діни философия – антропология, этнология, лингвистика, психология, әлеуметтану, тарих, мәдениеттану, саясаттану және т.б, ғылымдармен бір сатыда тұр. Философияның нормативті сипатына қарамастан діни философия дүниетанымдық мақсатқа, әділдікке, нақты-тарихи қарастыруға тәуелді емес, дискриптивті-тарихи зерттеудің әдістерін қолдана отырып, позитивті ғылым болуға ұмтылады. 

    Діни философиялық зерттеудің ерекшеліктері:

· философия діннің адам мен қоғамның рухани өміріндегі құбылыс, қоғамдық сананың формасы ретіндегі мәнін анықтайды:

· көзқарастың түрі ретінде зерттейді;

· діннің пайда болуының әлеуметтік және гносеологиялық себептерін талдайды;

· діннің қоғамда атқаратын функцияларын жіктейді;

· сенім мен ақылдың арақатынасы мәселесін қарастырады;

· діннің адам бойында адамгершіліктікті қалыптастырудағы рөлін көрсетеді.

· діни сенім бостандығы мәселесін зерттейді.

     Діннің пайда болу себептері мен мәні туралы мәселе философия тарихында көптеген философтардың зерттеу объектісі болды.

Дiннiң әсер етуiмен дiни философия, мораль, өнер және т.с.с. қалыптасады. Дiни дүниетанымдық алғы шарттардан бастама  ала отырып, дiни философия  ұғымдық аппарат пен теология, дiни iлiм тiлiн пайдаланады, онтологиялық, гносеологиялық, логикалық, әлеуметтанулық, антропология-лық және басқа да мәселелердi шешедi.

§ 1.2. Діни философияның қызметтері

       Діни философияның негізгі қызметтері төмендегідей: 
· дүниетанымдық,
· біріктірушілік,
· мəдени,
· компенсаторлық,
· жүйелеушілік,
· гуманистік (моралдық нормаларды тарату),
· жалғастықтық,
· интеграциялық
·    жастардың рухани, танымдық сауаттылықтарын арттыру.
·    әлеуметтік.  

     Діни философияның ұзақ тарихы бар. Діни философияның кайнар көзі буддизм философиясынан, махаяна және хинаяна мектептерінің бағыттарынан бастау алса, орта ғасырлық христиан және мұсылман философтарының діни-теологиялық ізденістерінен жалғасын табады. Католиктік, протестанттық, православиелік діни философия өз кезеңдерімен жүйелі қарастырылады. Ол дінге алғашқы, тарихтан тыс шындық деп емес, керісінше діни концепцияларға қарама-қарсы, ақылмен түсіндірілетін тарихи, қоғамдық құбылыс деп қараған кезде ғана қалыптаса бастайды. Діни философиялық ойдың дамуына XVIII ғасырдың ІІ-жартысы, XIX, ХХ ғғ. ойшылдарының зерттеулері ерекше маңызды болды.

 Діни философия – діни құбылыстарға, діннің даму кезеңдерін философиялық түсіндірмелер арқылы түсінік беретін философиялық ұғымдардың, ұстанымдардың, тұғырнамалардың жиынтығы. Дінді философиялық тұрғыдан түсіндіруге материализм, экзистенциализм, феноменология, герменевтика, прагматизм, позитивизм, лингвистикалық философия, психоанализ сынды философиялық ағымдар мен бағыттар көмекке келеді.

        Өзіндік дайындыққа арналған сұрақтар:
1. Дүниетанымды қалай түсінесіз?

2. Дүниеге деген философиялық көзқарастың миф пен діннен айырмашылығы неде?

3. Дін дегеніміз не?
4. Философиялық дүниетаным туралы не түсіндіңіз?
5. Философия пәні, зерттеу объектісі?

6. Философияның қандай қызметтері бар?

7. Философия мен діннің арақатынасы?
8. Идеализм мен материализмнің арақатынасы мен айырмашылығы туралы айтыңыз.

9. Философияның ойлаулы-теоретикалық қызметі қандай?
10. Философия басқа қандай ғылымдармен байланысады? 

11. Франсуа де Ларошфуконың айтқан: «Өткен және болашақ замандардағы қасіреттерге философия жоғарыдан қарағанмен, қазіргі қасіреттер философияға жоғарыдан қарайды»,- пікіріне өз көзқарасыңызды білдіріңіз.
§ 2.1. Буддалық діни философияның мектептері
         Буддалық діни философияның өзіндік ерекшелігі бар. Буддалық діни философия үнді мәдениетімен, тарихымен, дәстүрлермен, тіпті жеке адам өмірімен тығыз байланысты. Үнді дәстүрінде адам жүріп отыратын өмірлік кезеңдер ерекше орын алады. Өмірлік жол төрт биоәлеуметтік кезеңге бөлінеді: 

· біріншісі – білімді болу. 
· екіншісі – сезімдік ләззат, махаббат (кама). 

· үшіншісі – парызды атқару – дхарма. 

· төртіншісі – мокша, алғашқы үшеуіне қарсы тұрады. 

Бұл биоәлеуметтік кезеңдер үнді дәстүрінде ашрама ұғымын білдіреді. Индияда арий мәдениеті дәстүрінде отбасында ұл баланың дүниеге келуі байлық пен күш әкеледі дегенді білдірген. Олардың ата-анасында жауапкершілік бала туылардан бұрын басталады. Бұл жерде жауапкершілік әркімнің міндетіне, варнасына сай: мысалы, брахмандар – рәсім құпиясын жүргізеді, кшатрийлар – әділеттік пен тәртіпке қарайды, вайшилар жер байлығын көбейтеді. Еркіндік адам мәні ретінде оларды өмірге құштарлықпен жеңеді. Дхармада интроверттік пен экстравертті өнегелік жауапкершік түрлері бар. Буддизм философиясында карма теориясы өте терең жан-жақты зерттелген. Карманы құрайтын төрт нәрсе бар:

· объект;

· мотивация;     

· әрекет;

· аяқталу.

Кармада үш категория бар:

· Бақыт әкелуші белгілер – олар позитивті карма деп аталады.

· Қайғы себебін жасаушы белгілер – негативті карма деп аталады.

· Бақыт та, қайғы да жасамайтын белгілер – нейтралды карма деп аталады. 

       Егер адам жаман әрекет жасаса, он жаманның үшеуі дене әрекеті, төртеуі-сөз әрекеті, үшеуі – ақыл әрекеті болып есептелген.
Үш дұрыс емес дене  әрекетіне жататындар:

1) адам өлтіру; 

2) ұрлық жасау;  

3) сексуалды әрекет.
Төрт дұрыс емес сөз әрекетіне жататындар: 

4) өтірік;

5) жаман сөз;

6) тұрпайы сөйлеу; 

7) бос сөз сөйлеу; 
Үш дұрыс емес ақыл  әрекетіне жататындар: 

8) қызғаныш;

9) әдейі қастандық; 
10) өтірік көзқарас.

     Осы өсиеттерді ұстанбау экстравертті өнегелік жауапкершілікке жатады.                                 
Буддизм – біздің заманымызға дейінгі IV-V ғасырларда діни ілім ретінде дүниеге келді. Буддизм христиан, ислам діндері сияқты дүниежүзілік ірі діндерге жатады. Оның негізін салған Сиддхартха Гаутама Будда (б.з.д. 623 – 524). Буддизмде төрт басты мәселе бар:

· Өмір – қасірет. Өмірге келу, кәрілік, ауру, өлім, жақсы көрген нәрсеңнен айрылу, қажетіңе жете алмау т.б. – осылардың бәрі – қасірет; 

· Қасіреттің пайда болуы туралы ақиқат;

· Қасіреттің пайда болу себебі – өмірден ләззат алуға деген құштарлық екенін түсініп, олардан құтылу арқылы оны жеңуге болатындығына сену; 

· Құштарлықтан құтылу жолдарын білу. Құштарлықтан құтылу оңай емес, ол үшін сегіз әдептілік қағиданы бұлжытпай орындау арқылы жанды таза ұстауға тырысу қажет. 
Бұлжытпай орындалуы тиіс сегіз әдептілік қағидасы: 

· Дұрыс және шынайы сенім – төрт ақиқатты дұрыс түсіну, «дүние қайғы-қасіретке толы оны тоқтату үшін құмарлықтан бас тарту керек», деген - Будда сөзіне құлақ асу; 

· Дұрыс шешім – төрт ақиқатқа өз өмірін айтпау біреуді босқа жамандау, балағат сөз айтпау; 

· Дұрыс зейін аудару, шыншыл болу, айтатын сөзіңді мұқият қадағалау, ол сөздер зұлымдықтан ада болуы тиіс;

· Дұрыс іс-әрекет – ешқандай тіршілік иесіне жамандық жасамау, ұрлық-қарлықтан қашық болу; 

· Дұрыс күш жұмсау – құмарлықпен, жаман оймен күресу; 

· Дұрыс ой бағыты – бұл дүниенің жалған, алдамшы, уақытша екенін түсіну; 

· Дұрыс жинақтала білу – өз денеңді сезінуден, ойлаудан, түйсінуден арылу.
Дұрыс жинақтала білудің өзі төрт сатыдан тұрады:
· Ойды 4 ақиқатқа түсініп, пайымдауға бағыштау;

· Осы төрт ақиқатқа сену. Ол біздің жанымыздың тыныштықта  және қуанышта болуына мүмкіндік береді; 

· Қуаныш-қайғыдан, өз денеңді сезінуден арылу; 

· Толық сабырлық және талғаусыздық жағдайға жету. Соңғы сатыны будда “нирвана” деп атайды. Нирвана – қайта тірілуден құтқару, мокшаның өзгерген түрі, мокша жанды қасіреттен о дүниеде азат етсе, нирвана – бұл дүниеде азат етеді. Нирвана  жағдайына жеткен адамды архат (қадірлі, құрметті адам) деп атайды. Нирвана, архат жағдайына жеткен адамды брахман деуге де болады. Олай болса, нирвана – ең жоғары  ләззат. Әлемдегі нирвана мәңгі, оны ешкім дүниеге әкелмейді және пайда болуының себебі жоқ. Әлемдік нирвананы сезім мүшелері арқылы қабылдау мүмкін емес, оны тек қана дұрыс жолмен жүрген, ақыл-ойы таза, күнделікті қызықтан алшақ адам танып-біле алады. Буддизм жалпы сенушілерге арналған бес, дін басыларына арналған он моральдық заң белгілейді[2, 302 б].

 Жалпы сенушілер мына міндеттерді орындаулары керек:

· ешбір тірі жанды өлтірмеу;

· ешқашан ұрлық жасамау;

· зинақорлық жасамау;
· өтірік айтпау;

· басты айналдыратын сусындар ішпеу.

Дін басыларына осыған қоса тағы бес парыз (міндет) жүктеледі:

· түстен кейін тамақ ішпеу;

· көңіл көтеруге қатыспау;

· иіс су жағып, әшекей тақпау;

· биік және кең төсекте жатпау;

· алтын, күміс жинамау.
     Будда жолына түсуші азаптан құтқарылу үшін монахтық қауымға (сангхаға) кіруі керек. Олар пендешіліктің қамын тастап, қайыр-садақамен өмір сүруге көшеді. Олардың өмірі ұсақ-түйекке дейін реттелген. Монахтарға 253 түрлі қылықтарға тиым салынған. Соның ішіндегі ең негізгі талаптар жоғарыдағы айтылатын бесеуі.

     Буддизмге сенушілер Үндістанның өзінен гөрі одан тыс мемлекеттерінде көп кездеседі (Қытай, Жапония, Бирма, Цейлон т.б.). Ал Үндістанның өзінде буддизмнің орнын брахманизм басады да, буддизмдегі будда вишну құдайдың бір көрінісі болып қалады. 
    Қазіргі уақытта будда ұйымдары Азия елдерінде әртүрлі әлеуметтік рөл атқарады. Олардың кейбіреулері отаршылдыққа қарсы, ұлттық тәуелсіздік үшін күреске белсене қатысуда. Буддизмнің көзқарасына дүниеден безушілік, жеке даралық тән. Қанаушы қоғамда байлық, күш, өкімет кімнің қолында болса, соған жалбырыну жер бетіндегі азап шеккені үшін күнәдан құтқарады деп түсіндіреді[3,39]. 

    Буддизм хинаяна және махаяна философиясына ажыратылады. Енді хинаяна философиясына тоқтала кетейік.
§ 2.2. Хинаяна философиясы. 
Хинаяна (“кіші шеңбер” деген мағына береді) Будда – бесжүзден астам қайта жаратылулардан кейін жер бетінде тіршілік ететін тірі жан иелеріне төрт “ізгі ақиқатты” ашу маңдайына жазылған адам. Хинаяна – алғашқы буддизмге  жақынырақ, теориялық негіздеу жағынан негізгі рөлді дхармалар туралы ілім алады. Дхармалар танылмайтын жалғызілікті мәндер әрі солар ғана бұл дүниеде ақиқат. Дхармалар туылмайды да, жоғалмайды да, саны шексіз. Әрбір дхарма белгілі бір қасиеттердің өзгермейтін жинағына ие. Дхармалар туралы ілім хинаяналық философияның компедиумында – “Абхидхармакоша” деген үнділік будда философы Васубандхудың (Vғ.) трактатында таратыла әрі толықтырыла жазылған. Бұл шығарманы буддизмнің таралу аймағының барлық жерлерінде Шри-Ланкадан Японияға дейінгі аралықтағы адамдар оқып, білген. Дхармалардың шексіз көп мөлшерін Васубандху 75 түрге апарып саяды. Олар өз алдына тағы да басқа түрлі белгілеріне қарай топтастырылады. Ең алдымен, дхармалар екі түрге бөлінеді: “болмыстың ықпалындағы” (санскр “санскрита”) және “болмыстың ықпалындағы емес” (санскр. “асанскрита”) дхармалар. Хинаяна философиялық мектебі  – вайбхашика және саутрантика болып бөлінді.  

Б.з.д. III ғасырда сарвастивада (санскр. –« барлығы да өмір сүреді») мектебі пайда болды. Сарвастивадалықтар дхарма – бөлшектердің болмысы шындық деп есептеді. Олар: барлығы да өмір сүреді деп айта отырып, «барлығы» ұғымының астарынан кешегі, бүгінгі және болашақтағы дхарма – бөлшектердің бәрі деген ұғымды меңзеді. Сарвастивада Абхидхарма философиясының дамуына өлшеусіз үлес қосты. Өз араларындағы және махаяна мектебі өкілдерімен болған айтыс арқылы буддизм онтология, гносеология, этика, сотериология(азат болу туралы ілім) т.б. қиын, философиялық мәні терең және қызық жүйелермен толықты. 
Вайбхашика (санскр. – түсіндіру, сипаттау) мектебі ерте сарвастивада идеяларын дамытты. Вайбхашикада дхарма бөлшектердің ағынын анализдеу ісі этика мәселесіне ауысты. Өмір ағынында қайғыланудың (клеша) дхарма бөлшектері бар деп есептелді. Олардың арасында авидья – білместік, хаос, ақылдан адасу бар. Діни – рухани тазару – ең алдымен клештерді және аварандарды (азат болу жолындағы интеллектуалдық кедергілер) жоюға арналған  қайырымдылықтар. Бұл қадам  адам кармасын жақсартуды білдіреді. Вайбхакшилердің көзқарасына сәйкес, діни процедуралар, ғұрыптар, уәделер дхарма – бөлшектерді үйлестіруге әсерін тигізеді. Абхидхарма адепті немесе қарапайым адам мұны орындай ма бұл оған тәуелді емес.

      Саутрантика (сутраларды ұстанушы) мектебі Төртінші Буддалық собордағы бөлінуден кейін туындады. Саутрантикалықтар тек Сутра – питаканы ғана Будданың сөзі деп есептеді. Олар бұрынғы және болашақтағы дхарма – бөлшектердің ағынының осы шақта болуын жоққа шығарды[4,59].
§ 2.3. Махаяна философиясы
     Махаяна – “үлкен шеңбер” деп аталатын ағым – архаттан гөрі “бодхисатваны” ерекше пір тұтады. “Бодхисатва” сөзінің мағынасы –  бұл: 
· Нұрлануға жеткен, бірақ тірі жандарға көмектесу үшін әлі де сансара шеңберінде туылып келе жатқан аспандық тіршілік иелері; 

· Тіршілік иелеріне қайғысына ортақтастық білдіріп, өздері үшін емес, тіршілік иелері үшін нирванаға жетуді уәде еткендер.

· Архатқа жетпеген бірақ толық білімге жетуге талпынып жүрген адам, дін уағыздаушы, өзінің ерлігімен өз күшімен нирванаға жете алмайтындардың бәрін құтқарады. 

     Махаяна философиясының негізгі пәні танымал буддалық қағидаларды қайта қарау мен жаңаларын құрастыру құтқарылуды махаяналық тұрғыдан түсіну болып табылады. Махаяна арқылы буддалық философия ең жоғары гүлдену шегіне жетті, философиялық мектебі әдебиет сутраларынан тұрады. 

Махаянада Мадхьяма пратипад түсінігінің өзі жаңа мағынамен толықты. Орталық жол дегеніміз – рухани азаттық практикасы жөніндегі Будда ілімінің о бастағы атауы. Будда өз ізбасарларына екі  шектен шығушылықтан тысқарыда жүруге шақырды. Ерте буддизмде бірінші кезекке бодхисаттва және Будда табиғаты шығады. Ерте буддизмде бодхисаттва деп Нұрлануға дейінгі Будданы және Оның бұрынғы туылуларын атады. 

Б.з. II – III ғасырларында Праджня – парамита сутра (Даналықтың жетілу сутрасы) құрылымдалды. Праджня – парамита – жекелеген сутралардың  ғана емес, махаяндық канондық әдебиеттің барлық циклының атауы. Оның басты тақырыбы – бодхисатва жолына түскендердің жүріс – тұрысы, тіл және ой кейіптері. Қандай да бір істі жасағысы келгендерге Алмаздық сутра игі істі жасауға кеңес береді. Ең мағыналы іс аталған мәтінді үйрену, медитация және осы аталған мәтінді тарату.  
Мадхъямика, йогачара. Мадхъямика («бостық туралы ілім») , йогачара – Ұлы шеңбер мектебі деп те аталады. Ұлы шеңбер мектебі праджня – парамита сутралардың идеялары мадхъямика мектебінің іліміне негіз болған, негізін қалаушы – Нагарджуна. Мадхъямика бостық туралы ілімді негіздеді. Шуньята – махаяндық буддизмнің шеңберлік философиялық категориясы, ақиқаттың абсолютті бірегейлігінің суреттелмес символы, жалпы дүниетанымдағы қатыстылықты, шарттылық мәнді жеткізетін түсінікті, ондағы қандай да бір өзіндік, тәуелсіз мәннің барлығын жоққа шығару  мағынасын береді. 

Мадхъямика ілімін III – IX ғасырларда Арьядэва, Кумараджива, Бхававивека, Чандракирта, Шантаракшита және өзге де ойшылдар негіздеді. Махаяналық буддизмнің барлық елдерінде мадхъямика өз алдына бөлек немесе йогачарамен бірге буддизм философиясында, бейнелеу өнерінде, поэзияда жетекші рөлді ойнайды. IV ғасырда йогачара мектебі  пайда болған. Йогачараның канондық қайнар көздері қатарында Ланкаватара – сутраның алар орны ерекше. Сутра ерте махаяндық докриналардың біразының: Будданың табиғатының күйі, нирвананың 4 түрі, дүниелік иллюзия және т.б. қатарын толықтырды. Ланкаватара – сутраға сәйкес тек сана ғана өмір сүреді, қалғанының бәрі де – иллюзия, елес. Нирванаға қайтатын Жол сананы тыныштандыру, оның көріну жолдарының барлығын тию. Осы әрекет арқылы тыныштықтың бастапқы, таза күйіне келу. Онтологиялық көзқарастар тұрғысынан, сана йогачаралық сыртқы объектілерден тәуелсіз және күллі Ғаламды толтырады. Йогачараның танымал қайраткерлері қатарына Майтреянатха, Асанга, оның кіші інісі – Васубандху жатады.  Йогачараның философиялық жүйесі жалғыз ақиқаты – Нирвана болып табылатын Абсолюттік идеяны ту етіп алған[5,75].  
Ваджраяна. Ваджраяна (ваджра шеңбері, алмаздық жол) – буддизмнің үшінші бағыты. Ваджраянада Кіші және Ұлы шеңберлердің мәтіндері жаңа әдістермен, тәжірбиелермен, мәтіндермен, мифологиялармен және ғұрыптар-мен толықты. Ол сонымен қатар мантраяна (Сырлы сөздер шеңбері) және буддистік тантризм деп аталады. Ваджраяна махаянаның тәжі деп есептеледі.

Буддизмнің бұл бағытына: қабылдау мен ғұрыптардың құпиялығы, тұлғаның қараңғы тұстарын және күшін жаңарту арқылы рухани өсіру, рақымдылық пен зұлымдық арасындағы дуальды болу тән. Будда мәртебесіне кез келген адам осы өмірде – ақ жете алады. Сондықтан да тантристер йогамен бірге түрлі ғұрыптарды, мантралар оқуды ұйымдастырды. Ваджраяна кенеттен Нұрланудың (мұндай Нұрлануға Индрабодхи және Гараб Дордже патшалар жетті) мүмкін екендігін алға тартады. Бұл доктрина рухани жетілуге біртіндеп өсу арқылы жетуді қостайтын махаяна докринасынан мүлде бөлек.

Ваджраяна буддистері Тибеттік буддизмнің негізін қалаушылардың бірі – Падмасамбхавуды құрметтейді.

Тантраларды классификациялау барысында тибеттік дәстүр бірнеше сызбаларды пайдаланады. Ең көп қолданылатыны екеу. Тантраларды төменгі және жоғары деп бөлу «Тантраның 4 бөлімі» сызбасына жол бастады. Олардың «сыртқы және ішкі» болып бөлінуі «тантраның 6 бөлімі» сызбасына әкеледі. Тантраның төменгі бөлімі Крия – тантруға бөлінеді. Ол салттық тазалану мен сыртқы ғұрыптық әрекеттерге бағытталады. Чарья – тантру сыртқы салт – жоралар мен йогалық бағыттаушылық тәжірбиесін жинақтаушы. Тантралардың жоғары бөлімін – Йога – тантруға және Ануттара – йога – тантруға бөледі. Калачкара тантра 3 деңгейден тұрады: 

Бірінші деңгейде – космологиялық ұстанымдар келтіріледі. Сезімнің 6 органы: иіс сезу, көру, дәм сезу, байланыс, дыбыс, дхарматөрт элемент: жер, су, от, желдің қосылу нәтижесі ретінде сипатталады.  

Екінші деңгейде – жоғары мен орта тұстағы адам денесінің жіңішке тұстарындағы чакрлар жайлы әңгімелнеді. 

Үшінші деңгей бұл тантраның практикасының мәнін ашады. Ол өзінде туылу Кезеңі мен аяқталу Кезеңін құраған. Йогин бірінші саты кезінде бағыттауды жаттықтырады – санада маңызды символдық құдай картинасын, оның сарайын, символдық орынды қоршаған қамал бейнесін  ойлау және сақтау. Йогин бір сәт өзін мандаланың орталық құдайы кейпінде елестетеді. Мұнымен бір уақытта санада құдай образдарымен бірге  мандаланың толық картинасы сақталады. Тантралық бағытталу кезінде қажетті әрекеттер (дене), мантраларды санау(тіл) және символдық картиналарды есте сақтау (ой) орындалады.

Тибеттік буддизмде Чакрасамвараны құрметтеу дәстүрі сақталған. Чакрасамвара – тантрадағы басты назар шат-шадымандықтың 4 типінің(адамның 4 чакрасымен(энергетикалық орталығымен) байланысты) туылуына аударылған.

Қаһарлы құдайлардың аса маңызды категориялары – 8 дхармапалдар (Дхармапал қорғаушылары). Олар:


· Палдэн Лхамо(санскр. – Шридеви немесе Каладеви) –топтағы жалғыз әйел құдай, Лхаса қаласының қаһарлы қорғаушысы.

· Брахма (санскр. индуизмдегі жаратушы құдай).

· Бегзце (моңғ. – Джамсаран). Джамсаран орта азиялық буддизмде – соғыс құдайы.

· Яма – өлім құдайы, көбінше тибеттік өмір шеңберін ұстаған бейнеде суреттеледі.

· Кубера – тыныштық, байлық құдайы. Қаһарлы құдайлардың ішіндегі мейірімсіз бейнеде суреттелмейтін жалғыз құдай.

· Махакала (Ұлы қара деген мағынада қолданылады).

· Хаягрива (жылқылық мойын).

· Шинджепе (санскр. «Ямантака» - Яманың немесе өлімнің Жеңімпазы) [6,25].
Махаяна және ваджраяна буддизмдерінің мектептері. Буддолог В.П.Андросов қытайлық мектептерді 3 қатарға бөледі.

Бірінші – үнділік трактаттар мектебі. Олардың қатарына мадхъямиканың қытайлық нұсқасы  –  Саньлунь – цзун (Үш трактаттар мектебі) жатады. 

Екінші – сутралар мектебі – Будда Сөздеріне және басты қаһармандарына құлшылық етудің қытайлық нұсқасы. Сәйкесінше, Тяньтай – цзун Лотостық сутраға, «Таза жер» мектебі – «Сукхавати - вьюха» циклындағы сутраларға негізделеді. 

Үшінші – медитация мектебі, бағыттау тәжірбиесіне,йогаға, тантраға үйретуші. Олардың арасында – Чань – буддизм де бар.

Тайваньда Тяньтай, Хуаянь, Чань және Таза жер мектептері басымдылыққа ие. Бұл мектептердің Қытайдың Буддалық ассоциациямен байланыстары бар.

Тибеттік ламалар басты 4 монахтық мектептерге тиесілі. Лама(тибетше – өзінен жоғары жоқ) – шәкіртіне эзотерикалық білім бере алатын ұстаз. Бұл 4 орденге: Ньингма, Кагью, Гелуг және Сакья жатады. Гелуг орденіне Тибеттің рухани көсемі Далай – лама да кіреді. Ньингма ордені – ең көне орден. Бұл орденнің және жалпы тантристік буддизмнің негізін Падмасамбхава гуру қалаған. Гелуг – тибеттік буддизмнің ең саны көп ордені.

Триптаканың махаяналық варианты – қытайлық Да цзан цзин және тибеттік Канджур және Танджур құрайды. Канджур – Будда сөзі – үлкен формадағы 108 томнан тұратын шығарылым. Танджур – үнділік шеберлердің Заңға түсіндірме жасауының 225 томдығы. Бұл жинақтарда 4566 мәтіндер келтірілген. Буддизм мектептері мен бағыттары арасында дзэн-буддизмнің алар орны ерекше. «Дзэн» сөзі қытайлық «чань» сөзі мен санскриттік «дхъянаның» транскрипциясы. «Медитация» деген мағынаны білдіреді [3,45]. 

Дзеннің мақсаты – сатори – барлық заттардың ақиқи табиғатын түсіну – Нұрлану. Үнді философтарының шығармаларында негізгі принциптері тұжырымдалған классикалық махаяна екі бағыт арқылы танымал – мадхьямака (шуньявада) мен виджнянавада (йогачара). 

Мадхьямакидің негізін – ірі үнділік будда философы Нагарджуна (І-ІІ ғғ.) қалаған, ал виджнянаваданың негізін салушы – үнділік будда философы Асанга (ІVғ.) және Васубандху. 

Нагарджуна мен оның ізбасарлары басты назарды жекелеген мәндердің шартты  (салыстырмалы) шындығы туралы махаяналық тезиске аударды. Виджнянавадиндер қандай да бір құбылыстың қиял-елестен туындайтын көзі туралы сұрақты сондай қиял-елестер пайда болу процестерінде шешуге тырысты. Мадхьямаки  доктриналарын құрастырудағы бастапқы нүкте жалпылама себептілік туралы заңды қайта ой-санадан өткізу, яғни “пратитья-самутпаданы” сараптау болды. Осы маңызды сұраққа қатысты  Нагарджуна-ның пайымдау қисынын былайша көз алдымзға елестетуге болады. Нагарджуна қозғалыс, тыныштық, субстанция, сапа, уақыт, өзгеріс, себептілік, “мен”, сол сияқты, Будданың адам бейнесінде басқа еш нәрсеге қатыссыз көрінуінің мүмкіндігін мұқият, ықтиятты сараптан өткізген, сөйтіп, ештеңені өздігінен атауға болмайтындығын көрсетті, басқаша айтар болсақ: “ештеңе өздігінен дербес тіршілік етпейді, себебі барлығы себеп пен салдардың шексіз легіне негізделген”.

Ваджраянада махаянаның қайырымды бодхисатвалары Заңды қорғаушы-лардың ашулы ипостасьтар (идамдар) түрінде жаңа образдар мен рөлдерді иеленді. Мәселен, Манджушри бодхисатвалары Ямантака және Ваджрапани ипостасьтарына ие. Ваджрапани (тибеттік Чакна Дордже) бодхисваттва басты аспектіде көбінше қою – көк, күн шеңберінде кеңінен көсілген аяқтарымен бейнеленген. Көтерілген оң қолында ваджраны ұстаған, сол қолы кеудеге дигдзуб – мудрада (зиянды энергиялардың бағыну ишаратында) көтерілген.

Ваджраянада әйелдердің йогалық жетілуіне үлкен көңіл бөлінді. Рухани жұбай – Тара аспандық буддалар рөлінде ғана емес, аспандық Буддалар мен бодхисатвалар, қарапайым адамдардың қорғаушылары рөлінде де көрінеді. Буддизмде әйелдік құдайлар мен рухтардың жаңа класы – дакинилер пайда болды. Дакинилер дхарманың қатігез қорғаушылары, олар оның жауларын өлтіретін, дарға асатын, сансараның созылуының ұзақтығымен байланысты кез келген жайға қарсы шыға алатын. Тара негізгі екі формасында әспеттеледі: Ақ және Жасыл Тара. Жасыл Тара Авалокитешвараның жары. Иконогра-фиялық тұрғыдан ол әрекетке дайын күйде суреттелген. Оң аяғы бағыттылық позициясында, (оң аяғы кездейсоқ әрекеттерге дайын. Өзінен көмек сұрағандарға көмек қолын созуға дайын тұрады).Өз қолында көгілдір лотостарды ұстаған, ол тазалық пен күшті білдіреді. Жасыл Тара қымбат әшекейлерді тағады. Ол қорқынышты, дабыл мен алаңдаушылықты, ең қиын мәселелерді шешуге көмектеседі.

Ақ Тараны кейде Будданың анасы деп атайды, ол қайғыға ортақтасудың аналық аспектін білдіреді. Ақ түс тазалықты, даналықты және шындықты білдіреді. Иконографияда Ақ Тара кейде 7 көзі бар болып суреттеледі: Кәдімгі екі көзден өзге – үшінші көз және алақан мен аяқта да көздер бар. Бұл олардың ұтқырлығын және әлемдегі барлық азап шегуді көретіндігін анық байқатады. Жетікөзді Тара әсіресе Моңғолияда танымал. Ақ Тара лотос гүлінде отырған кейіпте. Ол қолына лотос ұстап тұр және 3 гүлі бар. Ақ Тара кедергілерді жеңуге көмектеседі. Әсіресе діни практикамен байланысты кедергілерді жеңіп, ұзақ жасауға көмектеседі[7,62].
Кейде Тара 21 формада ақ, қызыл, сары және өзге де түстерде суреттеледі. Ызғарлы көгілдір формасы – Угра Тара немесе Экаджата жауларыңды жеңуге шақырады. Қызыл – махаббат құдайы Курукулла, сары Бхрикути – ашулы Тара, Джангули жыландардың шағып алуынан қорғайды. 

VIII – IX ғасырларда тантралар әдебиетіндегі 5 дхьяни – буддаға Ваджрасаттва және Ади – Будда қосылды. Ади – Будда Алмаздық шеңберде барлық буддалар мен бодхисатвалар, Заң денесінің мифтік образдарды біріктіреді. Одан барлық Татхагата – буддалар, жердегі буддалар және тіршілік болмыстары шығады. 
Өзіндік дайындыққа арналған сұрақтар:
1. Үнді мифологиясындағы «Сансара», «Карма», «Мокша» ұғымдарының мағынасын көрсетіңіз? 
2. Буддизм мектебі? 
3. Зардап шегудің себептері неде?

4. Нирванаға қалай жетуге болады? 
5. Үнді мифологиясындағы негізгі Құдайлар мен негізгі ұғымдарды атаңыз, мысалы: Индра – найзағайдың құдайы; 

6. Митра күн құдайы; Варуна –.....;  

7. Агни –құдайы?, Яма – ?, 

8. Тапас –?, Пуруша –....; 

9. Карма –...... жан-дүние; 

10.  Сансара – ғарыштағы ......әлемі; 

11.  Мокша – .... жүзілік рухқа қосылуға мүмкіншілік алу; 

12.  Дхарма – ..... құдайы.
13.  Мадхъямика, йогачара 

14.  Ваджраянада
15.  Триптаканың махаяналық варианты
14. Тибеттік Канджур және Танджур
15. Махаяна және ваджраяна буддизмдерінің мектептері
.1. Христиандық діни философия. 
Христиандық б.з. І ғасырында, Рим империясы тұсында пайда болды.  Тарихтан білетініміздей, мемлекетте азамат соғысы жүріп жатты, билік өкілдері дағдарыспен күресе алмай, қайшылықтар нәтижесінде Орталық үкіметке тәуелді бірыңғай әкімшілік органды құру мүмкін болмады. Империяның аймақтардағы басқарушылары тек қана баюды ойлады. 

Римдегі биліктің дағдарысы мемлекеттің шаруашылық жағдайында әсер етті. Құлдыраған шаруалар Римде және өзге де қалаларда кез-келген жұмыспен айналысты. Римдік құдайлар адамдарды түсінбейтін, жалбарынып тілеген тілектерін «естімейтін» және әділетсіз  сипатта болды.

Рим империясында жаңа дін – христиандықтың пайда болуы, көпшілік тарапынан әлеуметтік қарсылықтың түсінікті формасы ретінде қабылданды. Бұл ілім билік иелерін ырқына көндіре алатын, жалпы теңдікті орната алатын, адамдардың этникалық, саяси және әлеуметтік шығу тегіне қарап бөліп жармай құтқаратын қорғаушыға деген сенімді туғызды.

 Құдай – құтқарушының жақын арада жер бетіне  келіп, Христостың басшылығындағы Құдай патшалығын орнатуын армандап, оған сенді. Христиандықтың таралуы ол өз сенушілеріне  дүниетаным, қатаң ұйымдасқан шіркеулік ұжымды ұсынды. 

Батыс еуропа елдерінде феодалдық қоғамдық қатынастар қалыптасып, христиан дінінің кең етек алып, тарауына байланысты «шіркеу әкейлері» мен «пұтқа табынушылар» діни философиясының арасындағы мәмілеге келмес күрестің өрбу деңгейіне байланысты ортағасырлық философия негізінен, үш кезеңге бөліп қарастырылады. Біздің заманымыздың II ғасырынан бастап, алғашқы христиандық ойшылдардың ілімдерін жинақтап, кейін апологетика (қорғау) деп аталып кеткен діни-философиялық бағыт пайда болады. Негізгі өкілдері: Юстиниан  Мученик (100-167 жж.), Тациан (II ғ. екінші жартысы), Тертуллиан, Квинт Септимий, Флоренс (160-222 жж.) т.б. олар өз ілімдерінде христиан діні философиялық проблемаларға ежелгі грек философтарынан гөрі тереңірек, ауқымды және ұтымдырақ жауап береді, сондықтан да оларды христиан дініне  сенбейтін билеушілер мен ғалымдардың сынауы негізсіз деген пікірді басшылыққа ала отырып, жаңа грек философиясының орнын басатын христиандық діни философия жасауға бар күштерін салды. 

Бұл дін б.з. I ғасырында Помпей шапқыншылығынан кейін Рим империясының құрамына кірген Палестинада пайда болып еді. Палестинаның, әсіресе, оның орталық бөлігі – Самария тұрғындарының этникалық құрамы әртүрлі болды. Бұл жерлерге қоныс аударғандар мұнда өз мәдениеттері мен діндерінің элементтерін ала келді. Құдай – нақтылық, құдайдың да денесі бар. Жалпы нақтылық уақыттың бастамасы жоқ деген Тертуллиан. Осы тұрғыдан апологеттер платоншылар мен гностиктердің тән және жан туралы ілімдерін сынға алады. Апологеттердің христиан дінінің өнегелік кағидаларының артықшылығын ескере отырып, оны мемлекеттік дінге айналдыру қажет деген идеясы, құдайдың мәні мен табиғаты, әлемнің жаратылуы, адам табиғаты және өмір сүру мақсаты туралы көтерген мәселелері ортағасырлық философияның келесі сатысы – патристика, схоластика кезеңдерінде өз көріністерін тапты. 

Ортағасыр философиясы басты ерекшелігі – дін проблемасымен байланыстылығында, философияның дамуы батыс христиандық догмалық шіркеу канондарын ескере отырып дамыды, себебі сол дәуірде мәдениет пен білімнің дамуына дін ықпал етіп отырды[8,55].  

Ортағасырларда батыс философтары негізінен дін басылары, қызметкерлер болып, дүниені құдай жаратты ма, әлде өзіндік бағытта өмір сүре ме? – деген сұрақтарға жауап іздеді. Философия мен діннің жақындасуын философияның сакрализациясы деп атайды. Орта ғасырлық философияның негізгі кезеңдері: патристика – схоластика.

Патристика деп шіркеу әкейлерінің діни философиялық ілімдерін айтады (ІУ-УІ ғғ.). Оның негізін салушылар өз дәуірінің ойшылдары: Климент Александрийский, Амворсий, Майландский (340-397 ғғ.), Әулие Августин (Ш-УІ),  Ориген т.б. Патристикалық философияның негізгі мақсаты – христиан дінінің қағидаларын белгілі бір жүйеге келтіріп, оған философиялық тірек жасауда болды, Библияның негізгі қағидаларын терең түсіндіру мәселелеріне келіп тіреледі. Патристика монотеизмді (бірқұдайлықты) қорғайды, көне замандағы көпқұдайлыққа қарсы шығады. Патристикалық философияның негізгі проблемалары:

· Сенім және ақыл-ойдың қатынасы.

· Тарихты түсіну нақты анықтаушы мақсаты бар қозғалыс деп түсіну.

· Құдайдың мәні және тринитарлық проблема.

· Адам бостандығы адам жанының құтқарылуына тәуелді.

· Дүниедегі зұлымдылықтың пайда болу проблемасы.

     ІІІ-ІV ғасырларда жүйеленген бұл діни ілімде алғашқыда Христостың табиғаты туралы пікірлер (құдайдың немесе адамның табиғаты туралы), ал 323 жылы император Ұлы Константин христиандықты мемлекеттік дін ретінде қабылдағаннан кейін, саяси шіркеулік мәселелер алдынғы шепке шығып, шіркеу әкейлерінің көзқарастарында өз көріністерін тапты. Мысалы, Августин христиан дінінің артықшылығын дәлелдеу аркылы шіркеудің жанды билеуге құқықтығы және оның аспан мен жер арасын байланыстырушы екендігі сияқты идеяларды дәлелдеу үшін манихеялық, скептицизмдік және неоплатонизм қағидаларын басшылыққа алды. Оны осы діндердің кейбір элементтерін сақтай отырып, христиан дінінің жана бағытын қалыптастыр-ғаны үшін, кейін августинизм деп аталып кеткен ағымның негізін калаушы деп мойындайды. Негізгі еңбектері: «Тәубеге келу», «Құдай қаласы туралы» ж.т.б. Августиннің ілімі бойынша, адам дүниеге келмей тұрып, оның іс-әрекеттері қылықтары құдайдың ерік-жігерімен белгіленіп қойған. Ол белгі игілікке (адам оған лайықты болмаса да) немесе азаптарға (жазықсыз болса да) бағытталған болуы мүмкін. Құдай әлемді жаратқанда барлық заттардың түрлерінің бастамасын енгізіп, әрі қарай өздері дамитындай мүмкіндік береді. Адамзат тарихы да осы заңдылыққа бағынды. Тарихтың дамуы негізінде адам санасының өзіне сенімділігі (бұл сенімнің – негізі құдай) мен құдайға деген сүйіспеншіліктің танымдық күші жатыр. Осы түсінікті басшылыққа ала отырып, Августин адамзат тарихы бір-біріне қарсы екі патшалық күресінің нәтижесі деп тұжырымдайды. Ол – құдайға қарсы күнделікті өмірдің қызығын күйттейтіндер мен құдайдың патшалығы арасындағы күрес. Августин құдай патшалығы дегенде жердегі оның өкілі деп рим шіркеуін айтады. Шіркеу құдай патшалығы атынан сөйлейтін балғандықтан, оған жердегі пенделер де бағыну керек. 

    Августинизм теологиялық-философиялық бағыт ретінде батыс еуропа елдерінде ХІІ ғасырға дейін үстемдік етті, кейін христиандық аристотелизмнің негізін қалаушы ұлы Альберт пен Фома Аквинскийдің ілімдерімен ығыстырылды. 

      Екінші кезең схоластика кезеңі XI-XV ғасыр философиялық ойдың өрлеуін көреміз. Схоластика термині –“мектеп” деген мағынаға ие, мектеп философиясы деген ұғымды білдіреді. Сол кезеңдерде Еуропада университетте философия пән ретінде оқытылды. Схоластикалық философия өкілдері Фома Аквинский, Альберт фон Больштедт, Раймунд Луллий, т.б. Альберттің пікірінше, жалпы ұғым (әмбебаптар) үш түрлі өмір сүрді: 

· Заттардан бұрын құдай санасында пайда болып, сол арқылы барлық заттар, тіпті бүкіл әлем жаратылды; 

· Заттардың өзінде көптің бірі ретінде; 

· Заттардан соң адам санасында бұрынғының белгісі ретінде өмір сүреді. 

       Ф. Аквинский (1225-1274) – орта ғасырдағы реалистік философияның ірі өкілі, қазіргі католизм дінінің рухани пірі, әулиесі. Ол Аристотельдің идеалистік философиясын өз пайдасына қолданып, материя түрден тыс өмір сүре алмады, - деді. 1879 жылдан бастап,  католик шіркеуінің шешімімен,  осы шіркеудің ресми теолог-философы деп жарияланған. 

    Негізгі еңбегі: «Теологияның жиынтығы». Ол Аристотельдің іліміне сүйене отырып, белсенді форма (реттілік принципі) мен тұрақсыз және қалыптаспаған материяның (болмыстың әлсіз түрі) арасындағы байланысты түсіндіру арқылы Иисус Христостың бойындағы құдайлық (идеялық) және адамдық (материалдық) қасиеттерді теориялық жолмен негіздеуге тырысады. Құдайдың арқасында қосылған алғашқы бастамалар – форма мен материя жеке заттар әлемін тудырады.  Адамның өзі де жан (түр қалыптастыратын принцип) мен дененің қосындысынан пайда болған. Жанның «таза форма» ретінде күйреуі, жоғары-лауы мүмкін емес. Бірақ ол жерде тіршілік пайда болғанға дейін жеке өмір сүрмеген, оны құдай жаратқан. Рух пен материяның табиғаты туралы пікірталас жалқылар мен жалпылардың (универсалийлер) табиғаты жөніндегі тартысқа айналды. Заттардың мәні олардың түпнегізі болып табылатын құдайдың бойындағы жалпы идеялар болғандықтан, адамдардың мақсаты – соларды діни сенім арқылы білуге ұмтылу. Философия болса, ол да діни догмалардың дұрыстығын, ақиқаттығын өзіне тиесілі бар беделімен дәлелдеуі керек. Ф. Аквинский пікірінше, дін – құдайдың табиғатын түсіндіретін ілім, сондықтан, шіркеу оны уағыздаушы ретінде, азаматтық қоғамнан жоғары тұрады. Демек, өкімет билігі – құдайдан. Жердегі тіршілік  о Дүниедегі болашақ рухани өмірге дайындық болғандықтан, патшалық билік рухани (діни) билікке бағынуы керек. Рухани билікті жүргізетін – аспанда Христос, жерде рим папасы. 
      Фома Аквинскийдің ілімі XIX асырдың аяғында қалыптасқан қазіргі кездегі философияда өзіндік орын алып отырған неотомизмге теориялық және идеологиялық арқау болып отыр. Схоластикада көтерілген проблемаға қарап, номинализм және реализм бағыттары қалыптасты схоластикалық философия-дағы теориялық проблема құдай  болмысы. А. Кентерберский оның негізгі идеясы егер адамдар құдай туралы ой болса, онда құдайдың бар болғаны ақиқат. А.Кентерберскийдің схоластика философиясына қосқан үлесі универсализм ақиқат данышпандық түсініктерін қалыптастыру осы кезден бастап, нақты өмір сүретін құбылысты анықтау үшін реализм термині енгізілді. Схоластика проблемасын негізін қалаған Росцелий номинализм терминін енгізді,  оның  негізгі концепциясы мынада, универсализм жалпы түсінік бұл сөз, ал адам дауысы бұл номиналь осыдан номинализм деген сөз шыққан. Схоластикалық философиясы И.С. Эриугенаның есімімен де байланысты (810-877).  Эриугена өзінің «Табиғаттың бөлінісі туралы» деген жұмысында әлемдік үйлесімділік туралы идеясын негіздейді. Онда құдай барлық бастаудың түпнегізі бола отырып, болмыс үдерісін өзі аяқтайды: «Құдай өзі танылмағанымен  өзі жаратқан  нәрселерінде  біршама ашылады, ал Құдайға иланудың өзі – таңғажайып жаратылыс» (Эриугена). Ортағасырлық бағытта жалпы идеалистік көзқарас оның басты мақсаты, діннің маңыздылығын адам үшін қажеттілігін дәлелдейді. Орта ғасырлық философия өз проблемаларын шешуде онтологиялық, гносеологиялық, космологиялық әлеуметтік проблемаларды дінді қорғауға қолдауға бағыттайды.

Орта ғасырлық философияда қоғамдық саяси-әлеуметтік проблемаларды шешу үшін теологияға жүгінеді. Теология грек тілінен «құдай туралы ілім» деген сөз. Ортағасырлық батыс еуропалық философия – дүниетаным дамуын-дағы өзіндік ерекшелігі бар кезеңдердің бірі. Бұл ерекшелік философиялық ой дамуының тікелей діни-теологиялық шеңбері ішінде, христиандық діни ілімнің апологетикасы төңірегінде өрбуімен сипатталады. Бұл философияның қалыптасуы мен дамуына Муций Феликс, Тертуллиан, Оригена сияқты апологеттер, неоплатонистер және Аврелий Августин өздерінің интеллектуал-дық ықпалдарын тигізді. Рим шіркеуі Әулие Августинді (375-383) сенім мен ақылдың үйлесімділігі тұрғысынан христиандық діни ілімді негіздеудегі орасан зор сіңірген еңбегі үшін «әкей» ретінде мойындаса, көптеген батыстық зерттеушілер оны «батыстық ортағасырлық мәдениеттің ұлы сәулетшісі» дейді. Аврелий Августин өзінің «Құдай қаласы туралы» еңбегінде атақты формуласын негіздейді. Бұл «ақыл мен сенімнің өзара бірін-бірі толықтыру принципі» V-ХV ғасырлар аралығын қамтитын Батыс Еуропаның бүкіл ортағасырлық философиялық ойының ең негізгі дүниетанымдық кредосына айналды. Егер Аврелий  Августин  Рим  шіркеуінің «әкейі» болса, онда Боэций (480–526) М. Грабманның дәл сипаттамасы бойынша «соңғы римдік және бірінші схоласт» болып табылады және сонымен қатар ортағасыр ғасыр филосо​фиясының негізін қалаушы ретінде де саналады. 

Боэций антик дәуірінің рухани-философиялық  мұрасын ортағасырлық мәдениетінен байланыстырушы, антиктік интеллектуалдық-философиялық дәстүрді ортағасырлық руханиятпен  сабақтастығын  жүзеге  асырушы қуатты транслятор болып табылады. Боэций Аристотельдік ілімнің ұғымдық атқаратын рухани трансляция жасап қана қоймай, ортағасырлық философиялық ойлау мәдениетіне теологиялық проблематиканың негізгі қаңқасын да енгізді: универсалийлер мәселесі, тринитарни (Құдіретті Құдай, оның Ұлы және Қасиетті Рух арақатынастары), субстанция мәселесі және акциденцияны ашты. Боэцийдің айтуынша субстанция бұл барша атрибуттар мен акциденцияларды айқындайтын барлық мәнділіктер негізі. Егер субстанция  заттардың жалпы негізі болса, универсалийлер бұл жалпы атаудың мәні. Олар ақыл-оймен абстракциялаудың нәтижесі болғанымен, әлемде бар және нақты өмір сүретіндерді бейнелейді. 

Ортағасырлық философияның дамуына үлкен үлес қосқан Ансельм Д' Аоста (1033-1109) болды. Ол өзінің «Прослогион» деген еңбегінде Құдай өмір сүруінің  априорлық  немесе  онтологиялық  дәлелдерін  негіздейді. Сол сияқты П. Абеляр (1079-1142) заттардың мәніне сәйкес келетін және сөздердің мағынасын білдіретін универсалийлер туралы идеяны дайындап шығарады.  

Дунс Скоттың ілімі скотизм деп аталған өзінің ізбасарлары мектебінің өкілдеріне үлкен әсер етті. Ортағасырлық философияның көптеген идеяла-рымен келіспей, өзіндік пікір айтып, таным процесінде тәжірибенің беделін көтерген ойшылдың бірі – Роджер Бэкон(1214-1249). Ол философияны, табиғаттану ғылымдарын теологиядан бөлу керектігін уағыздап, ғылымдар ғимаратының іргетасы тәжірибе, эксперимент және математика деп есептеді. Ол өз кезеңіндегі ғұламаларды схоластикалық беделдің алдында бас июден гөрі, тәжірибеге жүгінуге, бос пікірталастықтан экспериментке, керегі жоқ кітаптардан табиғатты зерттеуге шақырады. Осы салада өзі де үлкен жетістіктерге жетті. Білімнің қайнар көзі және негізгі құралы – тәжірибе, логикалық пікір және ғылыми бедел. Бірақ осы аталғандардың ішіндегі адамдарды ақиқатқа жеткізетін ғылыми құралдардың ең бастысы – тәжірибе. Себебі тәжірибе, тәжірибе болғандықтан, құндылыққа ие. Ал қалғандары осы тәжірибе аркылы дәлелденуі керек. Ал кей жағдайда тәжірибе де ақиқаттыққа жеткізе алмайды, мұндай жағдайда оған философия мен дін көмектеседі. Осыдан келіп, ол философияның міндеті дінді қорғау деген тұжырым жасайды. 

ІІ ғасырдың аяғы мен ІІІ ғасырдың басында христиандық қауымдас-тықтар кішігірім сектанттық топтардан қоғамның қуатты  күшіне айналды. Өз кезегінде бұл жағдай Рим билеушілерінің, билік пен христиандық діни бірлестіктердің қарым-қатынасына назар аударуына әсер етті. Рим императорлары ІІІ ғасырдағы шиеленіскен дағдарыс кезінде  христиандық шіркеуді саяси қарсылас ретінде санай отырып, оларды аяусыз қуғындады. Христиандар ресми культтерге қатысудан бас тартқандықтан құдайсыз-дықпен, император мүсіні алдында құрбандық шалмағандықтан билікке тіл тигізумен айыпталды. Сондай-ақ христиандар құпия қылмыстарға кінәлі ретінде  танылды.
Библия христиандық дінінің негізгі кітабы, ол көне және жаңа өсиеттерден құралған. Жаңа Өсиет – христиандық идеологтар тарапынан жазылған шығармалардан құралған. Көне Өсиетті – Танак деп атайды.
Христиандықтағы негізгі бағыттар 3 түрге бөлінеді. Христиандық діни философияның негізгі бағыттарына католицизм, православие, протестант-тық діндері жатады.   
§ 3.2.  Византиялық православия философиясы. 
IV ғасырдан бастап христиан шіркеуі жоғары дін басшылығын Бүкіләлемдік соборларға жинады. Бұл соборларда: сенім жүйелері әзірленді және қабылданды, канондық нормалар мен құдайға сыйыну ережелері қалыптастырылды, ересьпен күрес жолдары анықталды.

Православиелік сенім негіздерін Никей (325 ж.) және Константинопольде (381 ж.) қабылданған «Сенім символдары» құрады. «Сенім символдарының» ішінде 12 параграфты санамалау православиелік сыйынудың негізі болып табылады.
Христиандар Құдайға әлемді жаратушы ретінде, сыйынады. Құдай өз болмысын сақтай отырып, адамға айналды деп есептеп, Құдай ұлын қастерлейді. Дева Мариядан туылған Иисус азап шеккен өлімі арқылы күллі адамзаттың күнәсін арқалады және қайта тірілді. Қайта тірілуден соң Иисус тән мен жанның бірлігін сақтаған түрде Көкке көтерілді. Христиандар болашақта Иисус Жер бетіне екінші рет келіп, тірілер мен өлілерді ақырет сотына салады деп сенеді. Содан соң оның Патшалығы орнайды Құдай Әкеден тарайтын Қасиетті Рух бар деп есептеген. Шіркеу – құдай мен адам арасындағы делдал, сол себепті де ол құтқарушы күшке ие. Шоқыну құпиясы христиан үшін күнәдан тазару мен христостық шіркеу қамқорлығында қайта туылу болып есептеледі. Ақырзаманда, Иисустың Жер бетіне екінші рет келуінен соң сенушілер мәңгілік өмір үшін өлгендердің қайта тірілуін күтеді.

Католицизммен салыстырғанда Библияны оқуға тыйым салмайды, тіпті мадақталады. Библия мәтіндерін өз бетіңмен талдауыңа ғана шектеу қояды. Христиандық ілімге сәйкес адам Құдайдың «бейнесі мен ұқсастығын» арқалаушы ретінде жаратылған. Бірақ алғашқы адамдар жасаған күнәһарлық адамның құдайлық болмысын жоғалтты. Жұмыр басты пендеде алғашқы күнәнің өшпес дағы қалды. Сондықтан христиан діні адамның азап шегуінің, өз қалауларын шектеудің тазартушы рөлін баса көрсетті.

Адам өз бойындағы және айналадағы зұлымдықты жеңе алады. Осы әрекетімен адам құдайлық өсиеттерді ғана орындамайды, оған жақындайды. Осы мәселеде христианның тағдыры да бар. Өз әрекеті арқылы Христостың құрбандық өлімін ақтай алады. Православие өзара туыстас, бірақ бір – бірінен тәуелсіз шіркеулерден тұрады. Олардың көпшілігін гректік және славяндық шіркеулер құрайды. Грек шіркеулері Көне Өсиет ретінде Септуагинтты, ал Жаңа Өсиет ретінде түпнұсқалық грек мәтіндерін пайдаланады.

Православия философиясы Византияда басталды. Бұл философия христиандықтың шығыстық түрін бекіту жолындағы күрес және діннің орталық принциптерін негіздеу барысындағы күресте танылды, басты мақсаты – христиан діни сенім негіздерінің ақиқаттығы мен құнсыз бағалығын дәйектеу. 

Православия философиясы патристикаға, платон-аристотельдік дәстүр мен ареопагитиктердің мистикасына сүйене отырып, христиандық көзқарастардың жиынтығын аристотельдік қисын талаптарына сай ашып көрсетуге талпынады. Оның көрнекті өкілдері – Иоанн Дамаскин (675-753 ж.), патриарх Фотий (820-891 ж.) болып табылады. 

       И. Дамаскин христиандық догматтардың күрделі жүйесін жасап шығарды, философияның мақсаты – адамның даналыққа қол жеткізуі. Ал даналық дегеніміз – Құдайдың маңызды атрибуттарының бірі. Философия рухани және заттық әлемді түсінуге көмектеседі, имандылық нормаларының рөлі мен мәнін анықтайды, қоғамдық өмір мен отбасылық өмірдің христиандық принциптерін белгілейді деп есептеген. Иоанн Дамаскин схоластиканың, оның ішінде - ғылымды құдай ілімінің қызметшісі деп қарастырудың іргелі ұстанымдарын тұжырымдап, мистика рационалистік алғышарттармен біте қатынасып жатыр дегенді айтады. 

     Византиялық және иррационалистік үрдістердің келесі көшбасшылары Григорий Палама (1286-1359), Григорий Синаит (ХІІІғ. 60-шы жылдары-ХІVғ. 40-шы жылдары), Николай Кавасила (1320-1371ж шамасы). Византияда мистикалық ағым исихазм (грекше - «тыныштық» мағынасында) пайда болды, адамның құдаймен бірігу жолы туралы  этико-аскетикалық ілім.  Ілімді  египеттік және синайлық  аскеттер  (Макарий Египетский, Евагрий, Иоанн Лествичник) ашты. Славян тіліне исихастардың негізгі шығармалары аударылған. Григорий Паламаның құдайдың қос модусы туралы ілімі аса тартымды еді. Оның айтуы бойынша, мән есебіндегі құдай - мүлдем танылмас әлем. Ол “болмыс”, “мән”, “табиғат” атрибуттары арқылы анықтала алмайды, өйткені, ол - мәннен жоғары мән, әсіре-мән. Бірақ құдай өзін адами танымға аңдау арқылы танымал болатын энергиялар (қуаттар) арқылы көрсетеді. Кез-келген интеллектуалды философия Құдайдың трансценденттілігін ашу мен сөз арқылы нақтылы түрде көрінгенді қабылдауға келгенде - әлсіз. ХІІ-ХVІ ғғ. Русь  жерінде каппадокиялықтардың  Ұлы Василийдің (330-379 ж. шамасы), оның інісі Григорий Нисскийдің (330-390 ж. шамасы) және де исихастардың шығармалары аса танымал болған. Сергей Радонежский (1314-1396) мен Нил Сорскийдің (1433-1508 ж.) тым аңдаушы-мистикалық бағытына Иосиф Волоцкийдің (1439-1515ж.), Зиновий Отенскийдің (1489-1568 ж.) рационалды-схоластикалық ілімі қарсы тұрды. Рационалды-схоластикалық үрдіс орыс православиесінде мардымды ықпалға ие болмағанмен де ізсіз кете қойған жоқ, сөйтіп, түрлі кезеңдерде түрлі кейіпте аз-маз уақытқа алдыңғы шептен де көрініп қалып жүрді[9,34].
       Исихазм орыс православие философиясының барлық жүйелеріне нық енді. ХІІ ғ. соңындағы оның батысеуропалық схоластикаға бағыт алуы, “христиан-дық аристотелизм” мен метафизикалық телеологизмге бағыт алуы, мысалы, Х. Вольф еңбектерінде (1679-1754 жж.) ұзаққа созылмады әрі орнығып та үлгерген жоқ. Вольфтың догматикалық рационализмнің орталығы Киев-Могиляндық және Москвалық славяндық грек-латын діни академиясы болды. ХІІғ.ортасында ол өзінің танымалдығынан айырылады. Сөйтіп, шіркеуде византиялық мистицизм қайта күшейді
§ 3.3. Православиялық академиялық философия.
Православие философиясында ХVІІІ ғ. соңында – ХІХғ. басында академиялық философия құрылады. Оның жалпылама принциптерін: Мәскеу, Қазан, Петербор, Киев діни академиясының философиялық кафедраларының профессорлары қалады. 
Мәскеу діни академиясының философиялық кафедраларының профессор-лары – Ф.А.Голубинский (1787-1854), В.Д.Кудрявцев-Платонов (1828-1891);
Қазан діни академиясының профессорлары – А.И.Бровкович (1801-1880), В.И. Несмелов (1863-1920); 
Петербор діни академиясының профессорлары – М.И. Каринский (1840-1917), Ф.Ф.Сидонский (1873), В.Н.Карпов (1788-1867);
Киев діни академиясының профессорлары П.Д.Юркевич (1827-1874), С.С.Гогоцкий (1813-1888).

Академиялық философияның орталық мақсаты – христиандық дүниетанымды маңызды догматикалық көзқарастарды құдайи мәнді танудың түрлі жолдарымен үйлестіре ұғыну арқылы қалыптастыру деп есептеді. Сол дүниеге деген көзқарас практикалық іс-әрекет барысында алынған эмпирикалық мағлұматтарға емес, Құдай туралы тәжірибеден тыс зерделік білімге негізделгенде ғана, демек, идеалды білімге негізделгенде ғана ақиқат болмақ. Кудрявцев-Платоновтың пікірі бойынша, идеалды білім дегеніміз заттың не болуы тиістілігінің немесе кейде  не болатынымен тең түсуінің өзі екен. Ақиқат заттық әлемде емес, ақиқат  әлем туралы идеяда жатыр. 

Құдай – қоршаған шындықтың негізі, оның жаратушысы және қозғаушы күші. Сондықтан да ақиқат деп адамды қоршаған шындықта орын алған құдайи идеямен тең түсетін нәрсе аталған. 

Академиялық философияның жақтаушылары таным процесіне де баға береді. Олар материалдық-заттық және рухани әлемге сезімнен тысқары әлемді қоса қарастырсақ қана ақиқатты тануға болады деп есептейді. Танымның өзі эмпирикалық, рационалды және идеалды болып бөлінеді. Эмпирикалық таным өте шектелген, рационалды – тым жеткіліксіз деп жарияланады. Негізгі таным ретінде идеалды таным алынады, яғни құдайи ақиқат, мейірімділік, сұлулық туралы көзқарастар жиынтығы және әлемнің үстінен қарап тұрған абсолютті және толығымен кемел мән туралы таным алынады. ХІХ ғ. ортасында көрініс тапқан ресми шіркеу мен дін ілімі  дағдарыстары, әсіресе, ХІХ-ХХ жүзжылдық аралығында шиеленісу күшейе түсті. Дәстүрлі православиелік доктринаны Ресейдің жаңа даму жағдайына бейімдеу  үшін тағы бір талпынысты іске асыруға тырысқан ең көреген шіркеулік және шіркеулік емес ойшылдар дінді төніп тұрған қауіптен  сақтау қажеттігін түсіне білді[10,68]. 

Шіркеулік орталарда діни-философиялық жаңғыртудың ең көрнекті өкілдері болып епископ Сергий (Страгородский Иван Николаевич (1867-1944), кейінірек патриархтық тақ пен патриарх, протоиерейлердің орнын сақтаушы С.А. Соллертинский, протопресвитер И.Л. Янышев (1826-1910), архимандрит Антоний (1864-1936), Е.П. Аквилонов және т.б. табылды. Тарихи христиандық және оның философиясының жаңаруымен либералды интеллегенцияның ортасында Л.И. Шестов (1866-1938),  Н.О. Лосский (1870-1965),  Н.А. Бердяев (1874-1948), С.Н. Булгаков, Д.С. Мережковский (1865-1941), В.В. Розанов (1865-1919), Д.В. Философов (1875-1929), Н.М. Минский (1855-1937) айналысты.

ХХ жүзжылдықтың басындағы экзистенциалистік бағыттағы “жаңа діни сана сезімнің” бірден бір көрнекті өкілі Н.А. Бердяев болды. Онтологиялық, гносеологиялық, әлеуметтік-этикалық мәселелерді дәстүрлі емес түрде қоя білуі оны көптеген философтардың, әлеуметтанушылардың, саясаттанушы-лардың, жазушылар мен публицистер  орталарында танымал етті. 

Н.А. Бердяев “саяси үстемдік танытушы клерикализмге” наразы, самодержавиені “таза христиандық үкімет” деп жариялаған “православиелік шіркеудің ашықтан  ашық қорғаушы функциясына” қарсы буржуазды-либералды интеллегенцияның көзқарастарын білдіруші болды. Ол  философиялық, саяси, экономикалық, имандылық, эстетикалық көзқарастарды қоса қарастыратын өзіндік православиелік персонализм нұсқасын жасады. “Еркіндік философиясы”, “Эсхатологиялық метафизика тәжірибелері”, “Адамзаттықтың және құдайшылдықтың экзистенциалды диалектикасы”, “өзіндік сана” және т.б. еңбектерінде өзінің  философиялық көзқарастарының жүйесін баяндады. Н.А. Бердяевтың  персоналистік конструкциясының  негізгі принципі, оның негізі болып абсолютті, әмбебап болмыс түсінігі табылады. Ол – трансцендентті болмыс, кеңістіктік және уақыттық анықтамасы жоқ, қажеттілік заңдылығына тәуелсіз болмыс. Әмбебап болмысты тасымдалдаушы – құдірет (тәңір). Ол болмыс бірлігіне, онда зұлымдықтың көзі жоқтығына алғышарт болып табылады. Күнәһарлану  процесінде басқа – екінші болмыс туындады, онда бәрі уақытша болып, яғни бәрі жоқ болушы және пайда болушы, күні өтіп бара жатқан өлуші және дүниеге келуші (туушы) болып қалды; барлығы кеңістіктік және шеттенуші (жатсынушы) болып қалды. Екіншілікті болмыс қосалқы бөліктерге ыдырады,  соның ішінде - мәндік байланыстан айрылған материалды әлем де бар. Н.А Бердяев дүниені жарату үшін қолданылған, Құдайдан тәуелсіз “ештеменің” (бейболмыстың) бар болуын ұйғарады. Оның бұл көзқарасына тек православиелік діндарлар ғана емес, сондай-ақ,  христиандықты жаңғыртушыларды жақтаушылардың өздері де қарсы шықты.

Н.А Бердяев  табиғи болмысты алғышындықтың рәміздік  бейнесі деп санап, Інжілдік креационизм мен провиденциализмді жоққа шығарады. Құдай адамға азат жігер береді, оның күші бейболмысқа жүрмейді. Иррационалды ерік жаратылу актына дейін мәнді тіршілік етеді, ал алғашқы хаос ретінде ол өз бойында жамандық пен қайғы-қасіретті, өлім қорқынышы мен болмыс мағынасыздығын ала жүреді. Ол “уақыттан тыс жүзеге асу” болып табылады, сөйтіп әлемдік процесс мәнін түсінуді мүмкін етпейді. Танылатын процестің әлсіздігі, Н.А Бердяевтың көзқарасы бойынша, танымды “ғылым фактісіне” емес, “діни ашылу фактіне” бағдарлайды.

Бірінші және екінші  бір біріне түптестіруге келмейтін шындықтардың бар болуы, Н.А. Бердяевтың айтуы бойынша, оларды танып-білудің әртүрлі  формаларының болатындығын  білдіреді. Олар: болмыс идеясына бойлатын мистикалық интуиция және екінші заттай шындықты тану тәсілі ретіндегі объективация. Мистикалық немесе алғашқы интуиция, Н.А. Бердяев бойынша, “әлем мәні, логосты” ашатын мәннің рационалдандырылмаған танымы ретінде көрінеді. Ол  органикалық бүтін таным, ол алқалы (соборлы) ақыл-парасатпен  тепе-тең. Мистикалық интуиция арқылы шындыққа  жетудің негізгі сатылары догматтар болып табылады. Олар “Құдайға және аспанға жеткізер саты”, “әлемнің шығармашылық дамуының, қайта тууының құдіретті құралы”.

Н.А. Бердяевтың этикалық ілімі православиелік ортодоксиядан көп жағынан ерекшеленді. Аян арқылы түскен абсолютті және мәңгілік имандылықтың өнегелі заңының барлығын мойындай отырып, ол әлемде бір уақытта өмір сүретін зұлымдықты адамның ерік-жігер еркіндігімен байланыстырмайды, жарату актінен соның алдындағы бастапқы хаоста тамырланған иррационалды ерікпен байланыстырады. Құдай жақсылықты да, жамандықты да жасамайды, сондықтан олар үшін жауапты да емес. Сонымен Бердяевтың теодицея нұсқасы құдайдың құдіреттілігі жөніндегі  ортодоксалды түсінікті алып тастайды. Н.А. Бердяев моралдық парыздың өтелуін  еріктің екінші түрі – рационалды ерікпен байланыстырады. Ал енді, еріктің үшінші түрі – Құдайға деген сүйіспеншілікпен анықталатын түрі дүние мен адам үшін құдайи құрбандық ретінде көрінеді. Н.А. Бердяев өзінің еркіндікті негіздеу жүйесіне сәйкес этикалық ұстанымдар дамуындағы үш сатыны ажыратады: 

· заң этикасы,  

· шығармашылық этикасы 

· күнәні жуу этикасы.

     Н.А. Бердяевтың ойынша, Көне Өсиетте тұжырымдалған заң этикасы тек жақсылық пен жамандық арасында ғана айырмашылық орнатады; қатаң ережелер мен нормалар, басқаға төзімсіздік бүтіндей Құдай алдындағы үрей-қорқыныштан шығатын көрінеді. Бұл этика күнәні жуу этикасымен толықтырылуы керек. Оны анықтайтын нәрсе – Христостың өнегелі ерлігіне еліктеу болып табылады. Дегенмен, шынайы христиандық этика деп Н.А.Бердяев шығармашылық этикасын есептейді. Оның талаптарына сәйкес  қорқыныш-үрей және жаза адамның имандылық парызын орындауда ешқандай рөл ойнамайды. Н.А. Бердяевтың шығармашылық этикасы адамның Құдайға деген еркін сүйіспеншілігі болатындығы туралы, Құдай туралы ойлану, шындық, әдемілік, қасиеттілік тәрбиесі барлығы туралы, рухани қайта өзгеру, жоғарғы дүниеге деген сүйіспеншілік, жеке адамның Құдай тәріздес кемелділікке дейін көтерілуі керектігі туралы ойды білдіреді. Ол дегеніміз  адамның апокатастазиске жетуіне себепкер болады.

Н.А. Бердяевтың философиялық және этикалық көзқарастары, орныққан пікірлері оның әлеуметтік-саяси  теорияларының негізгі  принциптері болып табылады. “Тарихтың мәні”, “Теңсіздік философиясы”, “Жаңа ортағасыр” деген еңбектерінде ол әлеуметтік революцияның жүктеген сенімді ақтамайтындығын  негіздейді. Сөйтіп, ол Құдайи шығармашылықтан тыс жолмен өмірдің қоғамдық жағдай-шартын өзгертудің келешексіздігін айтады. Оның пікірінше, К.Маркс тарихи процесті “біржола жанынан айырылған” процеске айналдырса керек. Тарихты марксистік түсінуді ол “мессиандық талаптанулар мен  ағартушылық ой талаптарын үйлестіру ынтасы” деп баға берді. Алайда тарихтың негізгі міндеті рухани өмірдің құпия сырына бойлау, “барлық әлемдік күш әсерлерінің жиынтығын  көрсететін” адамзаттық тағдырды  ашу болып табылады. Ақыр аяғында, тарихи таным объектісі  болып ол үшін “тарихи жады”, “тарихи аңыз” категорияларында белгіленген нәрсе қарастырылады.

Н.А. Бердяев үшін қоғамның прогрессивті даму сипаттамасы жөніндегі кез-келген ілімнен діни көзқарас пен үміт алып тасталынса, ол өз мағынасын жоғалтады дейді. Ол мессиандық және хилиастикалық идеялар өзектілігін жоймаған деп санайды. Прогресс идеясы тарихи процестің оған имманентті емес, яғни  тарихтың ішінде орналаспаған, қандай да бір дәуірмен байланысты емес өткеннің, қазіргі немесе болашақтың белгілі бір кезеңдерімен байланыспаған, бірақ уақыттан жоғары тұрған мақсаттың барлығын ұйғарады. Осы позиция жағынан ол әлеуметтік революция сипатын, қоғамдық өмірді социалистік негіздерге сай қайта құру мәнділігін бағалайды. “Теңсіздік философиясында” ол революция жөніндегі идеяны жалған және халықтың өз өзін алдауы деп қарастырады. Сондықтан революция  әрқашан теңдік рухына дұшпан. Қоғамның революциялық жолмен  қайта құрылуын Н.А.Бердяев  қасиеттіліктің жойылуымен теңестіреді, ал оның салдары  ғылым мен өнердің, рухани мәдениеттің құлдырауына апарады. Ол “Орыс жанының апокалип-тиктігі” жөнінде, орыс халқының нигилизм мен енжарлыққа бейімділігі туралы айтады. Ал революциялық ілім жөнінде айтар болсақ, ол - Н.А.Бердяевтің пікірі бойынша, космостық-ғарыштық санадан адам санасының қол үзуінің нәтижесі болып табылады. Н.А. Бердяев үшін социализм шығармашық күйінен айрылған жамандық пен кекшілдікке толы күй. Солай дей тұра, ол “христиандық социализмге" жақтас екендігін білдіреді. “Адамдардың бауырластығы  тек Христоста және Христос арқылы ғана мүмкін нәрсе”, ал коллективизм тек “шіркеудің соборлы санасында ғана мүмкін”, сондықтан, Н.Бердяев адамзаттық апат пен адами мұқтаждықтар түп тамырлары дүние мен адамның күнәһар табиғатында жатыр дейді[11, 138].
§ 3.4. Католиктік діни философия

 Католиктік діни философия Батыс Еуропа, Оңтүстік – Шығыс және Орталық Еуропада, Латын Америкасының көп бөлігі мен Африка халқының үштен біріне, АҚШ – та кең тараған. Католицизм негізінде Сенім символы – 12 догма, 7 құпия жатыр, чистилище туралы догматты жасай отырып, тозақ пен жұмақ арасындағы аралық орын жөніндегі ілімді енгізді. Католиктік сенім бойынша, «чистилище» – «күнәһарлардың тазару мекені».  Чистилище оттары, жұмақ алдында адам күнәларының бәрін кешіреді. 1489 жылы Флорентий соборында чистилище туралы догмат қабылданып, 1568 жылы Тридент соборымен бекітілді.

Католицизмде ізгі істердің артық қоры бар екені жөнінде нақтылы ілім тараған. Бұл идея папа Климент І (1349 ж.) тарапынан ұсынылған және Тридент, І Ватикан (1870) соборларымен бекітілген. Шіркеу Иисус Христостың, Құдай ананың және Рим – католиктік шіркеуінің әулиелерінің қызметі үшін жинақталған «игілікті істер» қорынан пайдалана алады. Осылайша чистилищедегі жанның тағдыры жеңілдеуі немесе «игі істер» (құлшылық, дұғалар, шіркеу құрметіне құрбандық) арқылы болу уақыты қысқаруы мүмкін. 

Католицизм өзге христиандық конфессиялармен салыстырғанда, И. Христостың анасы Мәриям яғни Құдай ана культін ерекше бөліп қарастырады. 1854 жылы І Пий папа Мәриямның пәк жүктілігі туралы догматты бекітті. Бұған қосымша ретінде ХІІ Пий папа 1950 жылы Құдай ана өлгеннен кейін денесімен көкке көтерілгені туралы догмат қабылдады. Яғни бұл догматта айтылғандай Құдай ана көкке тән мен жанның бірлігі күйінде көтерілді. Осы догматтың құрметіне 1954 жылы арнайы мереке бекітілді.

Католицизмнің Рим папасын барлық христиандар көшбасшысы деп тануы ілімінің даралығынан. Католик шіркеуінің басшысы Рим папасы – Христостың жердегі өкілі, аспостол Петрдың мұрагері деп сенілген. Осы тәрізді сенім жүйелері қатары одан әрі толығып, І Ватикан соборында Папаның күнәсіздігі туралы догмат қабылданды. Аталған ілімге сәйкес, сенім мен мораль мәселелеріне қатысты ресми мәлімдемелерде Папаның аузымен Құдайдың өзі сөйлейді.

ХІ ғасырдан бастап католицизмде діндарлардың міндетті түрдегі некесіздігі – целибат заңдылыққа айналды. Барлық шіркеу қызметкерлері монахтық ордендердің(иезуиттер, францискиандар, доминиканда, капуциндер, бенедикшілдер) бірінің мүшесі.
 § 3.5. Протестанттық философия

Протестанттық философияның негізін қалаушылар М. Лютер, Ж. Кальвин. Олар Құдай мәні мен атрибуттарын тануға бағытталған философия мен теологияға негізгі мақсаты – пенделерді құтқару болып есептелетін құдайлық тұрғыдан ашық теологияны қарама-қарсы қойды. Реформаторлар құдайлық ашықтық туралы ілім үшін Құдай болмысының рационалды дәлелдерінен бас тартты. 

Адам болмысының екіжақтылығы туралы ілімінде Лютер, Кальвин және т.б. реформаторлар христиан философиясы мен теологиясындағы өте маңызды тақырыпты – адамның Құдайдан шеттетілуіне себепкер күнә мәселесін көтеріп, бұл шеттетілудің тұлғалық және әлеуметтік аспектілерін ашып көрсетті. Адам, апостол Павел сөзінің белгілі мәтініне сәйкес, өзі ойлаған жақсылықты емес, өзі ойламаған жамандықты жасайды. Лютер христианның өмірі ішкі және сыртқы, тәндік және рухани адамға бөлінетіндігін ерекше атап кеткен, күнә адамды толығымен бұзады деп есептейді. Сонымен бірге, реформаторлардың неліктен ақталғаны түсініксіз пенде ретіндегі адам туралы ілімінен адамның жеке басы мен оның құндылықтарына деген өте үлкен қызығушылық байқалады. 

Лютер “Құдай патшалығы” мен “дүние патшалығы” айырмашылығына назар аударған: біріншісінде адамның ақталуы мен құтқарылуы жүзеге асса, екіншісі күнә салдарынан туындайды, дегенмен, ол - күнәға қарсы бағытталған, ол құқықтық тәртіптілікті қамтамасыз етуге қызмет етеді. Евангелие (игілік, сенім) және заң (әлем, сана) Лютер бойынша әр түрлі өлшемдерде жатыр. Сол екеуінің біріне сенімі бар адам христиан дінін ұстанушы ретінде жатқызылады, ал екіншісіне – адам ретінде қатыстырылады. Исаның екінші келуіне дейін Құдай патшалығының тек ішкі бейнесі ғана болады, ал Исаның билігі тек адамдардың жүрегінде ғана жүреді. Сондықтан сенушінің ішкі көңіл күйі мен сыртқы кәсіби жүріс-тұрысы ажыратылады. Лютердің түсінуінше, христиан дінін ұстанушы бір мезгілде бүкіл заттардың еркін иесі де әрі дүниенің құлы да болып табылады. “Ерік-жігердің құлдығы” атты трактатында Лютер жолынан адасқан адамның жақсылыққа деген ұмтылысының болуын жоққа шығарады. Тек иман білдіре отырып, сене отырып қана адам ішкі еркіндікке ие болып, Құдайдың соңғы келген кезінде, “даңқ нұрымен” табиғи сана тұрғысынан түсіндіруге келмейтін сұрақтарға жауап алуға тырысады[12,214].          

Кальвинистік теологияның ортасында абсолютті дербес ерік-жігер, кез келген нормалар мен тұжырымдардың көзі ретіндегі Құдай туралы ілім орналасқан. Адам, Ж. Кальвин бойынша, “Құдай ерігінің сауыты” болу үшін жаралған, алайда алғашқы күнә есебінен ол өзінің Құдайлық бейнесін жоғалтып, “Құдайлық даңқ айнасы” болудан қалады. Аман қалу немесе өлу -  Құдайдың адам үшін қол жеткізгісіз жасырын шешімі болып табылады. Адам ешбір шарт қоймастан Құдай ерігіне бағынуы тиіс. Мұндай толық бағынушылық, өз өмірін толығымен Құдайдың қолына тапсыру адам бойында үлкен ғажайыптардың болуына алып келеді. Оның өзінің мәңгі өмір сүру үшін жаратылып, өзін Құдай қолынан ешкімнің алып қалмайтындығына деген мызғымас сенімі пайда болады. Адам мәңгі өмір сүру үшін жаратылса, онда ол сол мәңгі игілікке жету үшін өзін тиісті үлгіде ұстау қажет. Әлем Құдайдың ойларының жүзеге асырылу құралы ретінде қарастырылып, оларға сәйкес өзгертілуді қажет етеді. Қарқынды кәсіби қызмет діни міндет ретінде қарастырылып, жалқаулық күнәлар қатарына жатқызылады. М. Лютерді қостаушылардың қатарында протестанттық этиканы өзінің “Теологияның жалпы принциптері” (1521) атты шығармасында талдаған Ф. Меланхтон ерекше көзге түскен болатын. Меланхтоннан кейін XVII ғасыр діндарлары аристотельдік философияны қолдана отырып, теологияны жүйелі түрде зерттеуге тырысты. Оған қарсы XVII ғасырда діни сезімнің оянып, жаңартылуына шақырған пиетизм (лат pietas – адал абыройлылық) шықты. Пиетистер протестанттық мистицизмнің дамуына ықпал етті. Сенім ақиқаттарының беделін олар діни тәжірибеге негіздеп, осы тұрғыдан мистикалық қозғалыстарға (моравтық ағайындар, квакерлерге) жақын еді. Алайда, догматикалық және шіркеулік формаларды артқа шегере отырып, олар Ағартушылық рационализміне жол ашты. 

Протестантизм екі құпияны яғни шоқыну мен причащениені ғана мойындайды, Құдай ана культін, иконаларға сыйынуды, кресттік белгіні мойындамайды. Протестанттық шіркеу қауымдастығының мүшелігі қатаң бақыланатын біріккен ұжымды білдіреді. Қауымдастықты мүшелер арасынан сайланған пресвитер (пастор) мен олардың көмекшілері басқарады.
Протестантизмнің негізгі бағыттары. Протестантизм көптеген бағыттардың басын біріктірген күрделі жүйе. XVI ғасырда басталған жаңа шіркеулердің құрылу үрдісі әлі күнге тоқтаған жоқ. Расында өзіне Рим – католик шіркеуін қарсы қоя отырып, жаңа идеяларды орындаудың көптеген жолдарын тапты. Протестантизмдегі ең алғашқы ағым лютераншылдық.
Лютерандық (Евангелдік) шіркеу. Мартин Лютердің идеяларының ықпалымен құрылды. Лютераншылдық Никеоцарградтық Сенім символын мойындайды. Өзінің ілімдік кітаптары қатарында «Аугсбургтік ғибадат»(1530), Лютер катехезистері, «Келісім кітабы»(1580) бар. Қасиетті кітап ретінде тек Библия ғана мойындалады. Лютераншылдықтың негізгі принципі - И.Христостың күнәні өтеу құрбандығына деген сеніммен ақталу болып табылады. Құпиялар арасынан – шоқыну мен причащениені ғана мойындайды. Лютерандық Германия, Швеция, Дания, Норвегия, Финляндия, АҚШ – та кең таралған. Ресейде де біршама лютерандық қауымдастықтар бар. Бүгінгі таңда жер жаһанда Лютер бағытын ұстанушылар саны 80 млн. адамды құрап отыр. Лютераншылдық Никеоцарградтық Сенім символын мойындайды. Өзінің ілімдік кітаптары қатарында «Аугсбургтік ғибадат» (1530), Лютер катехезистері, «Келісім кітабы» (1580) бар. 

Кальвинизм (реформаторлық және пресвитерлік шіркеу) де лютерандық тәрізді ертеректегі протестантизм бағыты.

Кальвиннің  шығармалары «Христиандық сенім өсиеттері»(1536 - 1539), «Шіркеулік қағидалар», «Женевалық катехезис»(1545) Кальвинизмде тағдыр концепциясы қарастырылған, Франция, Нидерланды, Венгрия, Чехия, АҚШ, Канада, Австарлияда кең таралған ілім. 
Кальвинизм. Кальвинизм(реформаторлық және пресвитерлік шіркеу) де лютерандық тәрізді ертеректегі протестантизм бағыты.

Кальвинизм жалпыға міндетті Сенім символын жоққа шығарады. Жалғыз, негізгі қасиетті кітап ретінде Библия мойындалады. Бірақ «Христиандық сенім өсиеттері» (1536 - 1539), «Шіркеулік қағидалар», «Женевалық катехезис» (1545) және Кальвиннің өзге де шығармалары бұл ортада асқан танымалдыққа ие. Кальвинизмде культтің икона, шырақ, крест тәрізді құралдары мойындалмайды. Шоқыну мен причащение кальвинистер үшін ғұрыптан асқан ештеңе емес. Кальвинизмде тағдыр концепциясы аса маңызды рөлге ие.

Зерттеушілердің жалпы, барлығына бірдей ортақ көзқарас бойынша кальвинизм протестантизмді өте белсенді түрде өзгертті және протестантизм-нің ең белсенді радикалды бағыты.

Кальвинизм Францияда, Нидерландыда, Венгрияда, Чехияда, АҚШ – та, Канада да, Австарлияда кең таралған. Кальвинизмнен оның конгрега-ционализм тәрізді бір бағыты бөлініп шықты. Қазіргі кезде әлемде 55 млн. – ға жуық кальвинист бар[13,177].
Англикан шіркеуі. Ағылшын патшалығында протестантизмге мемлекеттік статус беру арқылы құрылды. Англикандықтың Сенім символы «39 статья»(1571 ж.) деп аталатын құжат болып табылады. Протестантизмнің өзге ағымдары тәрізді бұлар да Киелі Аңызды терістейді. Ал Қасиетті Жазбаны бастапқы қайнар көз ретінде таниды. Англикан шіркеуінің басшысы – король немесе королева. Лютераншылдық пен кальвинизмге қайшы келетін тұсы, англикандықта жеке сеніммен құтқаруылу шіркеудің құтқарушы рөлі жөніндегі ережемен бірге үйлескен. Сондай – ақ ағылшын шіркеуінде діндарлық иерархия сақталған. Ал шіркеу қызметкерлері Құдай мен адам арасындағы делдал ретінде танылады.

Ағылшын шіркеуі өзге протестанттық бағыттармен салыстырғанда өзіне католиктік дәстүрлерді таңдаған (шіркеулік иерархия, мессаны өткізу).

Англиядан бөлек, бұл ағым Шотландияда, АҚШ -  та, Үндістанда, ОАР –да, Пәкістан, Канада, Австралияда яғни бұрынғы Британ империясы отарындағы барлық мемлекеттерге таралған. Әлемдегі англикандар саны 58,5 млн – ға жуық адамды құраған.

Баптизм XVII ғасырда Англияда пайда болды. Баптизмнің қайнар көзі – Библия. И.Христос пен оның күнәні өтеу құрбандығына сену -  құтқарылуға жеткілікті негіз деп санады. Құдай таңдауы түскен адам ғана сенеді. Баптизмде «рухани жаңғыру» ілімі асқан маңызға ие. Бұл адам жанына енген Қасиетті Рухтың араласуымен жанның қайта жаңғыруы, яғни әрбір сенуші жанының Иисуспен бірігуін білдіреді.

Баптизмде шоқыну мен причащение құпиялары Христоспен рухани бірігудің символдық ғұрыптары ретінде аталып өтеді. Шоқыну дінге келудің саналы әрекеті болып табылады. Баптизмнің ерекше өзгешілігі катехимент ғұрпы (жақындау). Яғни ол ғұрып бойынша, шоқынбас бұрын және қауымдастыққа кірмес бұрын шіркеуге «жақын жүргендер» бір жылдық сынақ мерзімінен өтеді. Баптизмнің әдет – ғұрыптық және культтік практикасы қарапайымдылығымен, елірудің жоқтығымен ерекшеленеді. Құлшылық үйінің ақсүйектік аналогтардан айырмашылығы жоқ. Мұнда культтік құралдар да жоқ.

Баптизм әлемде көп таралған, соның ішінде Ресейде де кең таралған протестанттық бағыт. Бүгінгі күні баптизмді ұстанушылардың саны әлемде 72 млн адамды құрап отыр[14,211].
Адвентизм. Адвентизм өзінің шығу тегінде баптизмге қарыздар. Себебі ХІХ ғасырдың 30 жылдары адвентизм баптизмнен бөлініп шыққан – ды.

Адвентистер - Иса Мәсіхтің екінші рет келуіне сенетіндер. Адвентизм шеңберінде нақты эсхатологиялық концепция орнаған. Ол эсхатология әлемнің жақын арада жойылатынын, одан кейін жаңа жер жаратылып, И. Христостың мыңжылдық патшалығы орнайтынына деген сенімнен тұрады. Адвенистердің ілімі бойынша, адам тәндік тұрғыдан да, жандық тұрғыдан да өледі. Дегенмен тура жолдағылар яғни адвентистер ғана қайта тіріледі. Христостың патшалығы аяқталған соң күнәһарлар да қайта тіріледі. Бірақ олар тура жолдағыларға қызмет етіп қана өмір сүреді.
Адвентистер бағыттарының ішінен «Жетінші күн адвентистері» деп аталатын ағым өте кең тарады. Ол ағымда бірнеше жаңа ережелер орнықты. Бірінші ереже жетінші күнді (сенбіні) тойлауды жариялады. Екінші ереже– «санитарлық реформа». Ол реформа адамның тәнін қайта тірілуге дайындауды білдіреді. «Санитарлық реформа» сенушіге шошқа етін, шайды, кофені, темекі, алкоголь өнімдерін пайдалануға шек қояды.

Жетінші күн адвентистері әлемдегі позицияларын күннен күнге нығайтуда және Ресейдегі даму қарқыны да жоғары. Бүгінгі таңда әлемде 16 млн. адвентист бар.
Елуіншілер. Елуіншілер протестантизмнің ірі бағыттарының бірі.Христостың өлімінен кейінгі елуінші күні аспостолдарға Қасиетті Рух келіп қонған. Осыдан кейін аспостолдар пайғамбарлық ету және әртүрлі тілдерде сөйлеу қабілетіне  ие болды.  Елуіншілер әдет – ғұрпы және сенімдік жүйесі жағынан баптизмге ұқсас. Әйтсе де олардан бір айырмашылығы Құдаймен мистикалық сұхбаттың болуы мүмкін екенін растайды. Елуіншілер  аспостолдарға берілген пайғамбарлық қабілетті шіркеудің кез келген мүшесі иелене алатынына сенеді [14,212].
Кейбір мәліметтерге қарағанда, әлемдегі елуіншілер саны 119 млн. адамды құрайды. Жоғарыда біз тоқталған протестанттық бағыттар аса ірілері болып табылады. Бұдан өзге де меннониттер, унитарлар, моравтық бауырлар, квакерлер, мормондар тәрізді көптеген ағымдар бар. Қазіргі әлемде протестантизмнің христиандықтан ауытқыған тармақтары да бар. Олардың христиандықтан ауытқығаны соншалық «оларды христиан деп атауға бола ма» деген ой санаңа келе береді. Мұндай бағыттар қатарына Иегова куәгерлері т.б. жатқыза аламыз.

§ 3.6. Неотомизм 
 Неотомизм католицизм теологиясы мен философиясындағы ықпалды ағым. “Неотомизм” термині кең мағынасында тұтастай неосхоластиканы білдіретін, ал тар мағынасында 19 ғ. ІІ жартысында қайта жаңғырған және ХХ ғ. түбегейлі радикалды жаңарған томизмді білдіру үшін қолданылады. 

Кезінде, ХІІІ ғ. католиктік иерархтарға жаққан әрі қазірде өзінің жолын қуушыларды қызықтырған томизмнің негізгі ерекшелігі оның христиандық шариғаттың көптеген қағидаларын рационалды негіздеуге ұмтылу. Томизм жеке ғылымдардың мәнін теріске шығарған жоқ, белгілі бір мөлшерде эмпирикалық білімнің рөлін мойындаған және де рационализмнің көптеген постулаттарын табиғи теология деп аталатын ілімге қызметке қойған еді. Мысалы, дәлірек айтсақ, Құдайды бар мәннің ең алғашқы себебі ретінде және адамзаттық болмыстың мақсаты ретінде дәлелдеуде рационализмді қолданды. өз кезегінде неотомизм схоластикалық философияның көптеген артықшылық-тарымен ерекшелене отырып жүйелілігімен, синтездігімен, категорияларының бай құрамымен және логикалық дәйектілігімен ерекшелене отырып, қазіргі мәдениеттің алуан феномендеріне тиімді түрде жауап табуға тырысады.

Ф.Аквинскийдің көзі тірісінде атақты болғанына қарамастан, томизмнің жер жерге таралуы алғашында  сол кездегі басым католиктік философия мен дәстүрлі августиандық теология (көбінесе - францискиандық, кейде – домини-кандық) тарапынан қарсылыққа тап болды. Олар дін сұрақтарына келгенде интуицияны басқалардан артық қоятын. Дегенмен, 1278 жылы томизм доминикандық орденнің ресми ілімі болып мойындалды.

1323 жылғы Ф.Аквинскийдің канонизациясынан кейін томизм Париж бен  Кельн университетінде күшейе түсті. Ол католиктік философиялық-теологиялық басым ілім ретінде Триденттік собордан (1545-1563) кейін танылды. Ол әйгілі испандық иезуит, аристотельдік-томистік идеяларды түсіндіріп таратушы Ф.Суарестің(1548-1617) әрекетінің арқасында мүмкін болды. Ол Ф.Аквинский ілімінің көптеген қағидаларын оның У.Оккам мен  Д.Скот сындыізбасарлары алған сындарын есепке ала отырып, қайта қараған. 

Томизмнің ықпалы Р.Декарт, Б.Спиноза, Г.Лейбниц, Х.Вольф еңбектерінде де байқалады. Лев ХІІІ Папа “Feterni Patris” ("Мәңгі әкеге", 1879) деген энцикликасында томизмді  католицизмнің ресми доктринасы деп жариялады. Ф.Аквинскийдің философиялық-теологиялық жүйесі энцикликада мәңгі және жалғыз ақиқат деп жарияланды, ал оның зерттелуі барлық католиктік оқу орындарында міндетті іске айналды.

Көрсетілген энцикликаны халыққа жария еткеннен кейін неотомизмнің дамуында  төрт негізгі ағымның қалыптасуына әкелді: 

· дәстүрлі томизм (Д.Мерсье, Г.Манзер). Олар теология саласында бәрінен бұрын апологетика мен доктриналды-догматикалық проблематиканы даярлады, ал философия саласында - таным теориясын даярлады. Сондай-ақ, осы ағымның жолын қуушылар жанама немесе тікелей түрде, католиктік догматтар тарихы үшін негіздеме ретінде қызмет ететін тарихқа ерекше акцент жасады;

· томистік метафизиканы жеке ғылымның мәліметтерімен біріктіруге ұмтылған лувендік томизм (Э.Мунье, А.Джемелли); 

· трансценденталды томизм, феноменологиямен байланысты томизм; 

· томизмнен аристотелизм элеменеттерін тазартуды талап еткен және ең бірінші орынға тіршілік категориясын қоятын экзистенциалдық неотомизмнің негізгі  орталығы болып: Лувендағы Құдіретті Фома Институты, Фрибургтегі Католиктік Университет, Кельндегі Ұлы Альберт Академиясы, Лион, Лилле, Турин, Париждегі және т.б. қалалардағы католиктік институттар табылады. 
     Неотомистердің көрнекті өкілдері – Ж.Маритен (1882-1973), Э.Жильсон (1884-1978), Г.Веттер (1911-1989), И.Бохеньский (1902-1995), Г.Манзер (1866-1949), И. де Фриз (1874-1959) және т.б.

Неотомизмнің қарастырған ең негізгі мәселесі сенім және ақыл үйлесімділігі туралы ілім  болып табылады. 

Құдай ақылмен түсіндірілетін жаратылған әлемді тану арқылы және де таңғажайып түрде – Аян беру арқылы, яғни Құдай сөзі арқылы танылады дейді олар. Неотомизмде ақиқатты ұғынудың үш түрі бар: ғылым, философия, теология. Олардың ең төменгісі – ғылым; ол құбылыстарды тіркейді және олардың арасындағы  себеп-салдарлық байланыстарды орнатады.

Өзіндік дайындыққа арналған сұрақтар:
1. Христиандық діни философия
2. Православиялық діни философия
3. Православиялық академиялық философия.
4. Академиялық философия 
5. Мәскеу діни академиясы 

6. Қазан діни академиясы

7. Петербор діни академиясы

8. Киев діни академиясы
9. Католиктік философия
10.  Протестанттық философия
11.  Адвентистер
12.  Неотомизм

§ 4.1. Мұсылмандық Шығыстағы діни-философиялық ой

     Әлемдік философия тарихында өзіндік орны бар түркі тілдес халықтар философиясы араб мұсылман философиясы мен мәдениетінен нәр алып, VІІ-Х ғасырларда философия мен ғылым өзінің гүлденген кезеңін бастан кешірді, ғылымның: тригонометрия, алгебра, оптика, психология, астрономия, химия, география, зоология, ботаника, медицина сынды салалары қарқынды дамыды. Арабтардың ұлттық мәдениетінің кең өркен жаюы VII ғасырда арабтар Африканың бүкіл солтүстік жағалауын, Пиреней түбегін, Сирия, Палестина, Таяу Шығысты жаулап алғандығымен байланысты, жаңа ислам діні пайда болуына әкелді. Бағдат қаласы үлкен мәдени, рухани орталыққа айналды. Мұнда Платонның, Аристотельдің, Птоломей, Гипократ, Галеннің, Эвклид, Архимедтің  еңбектері араб тіліне  аударылып  басылып, мұсылман әлеміне кең тарады. XVI ғасырда философия өзінің шырқау шегіне жетті. Аристотелизм ағымының  ықпалы философия саласында өте  күшті болды. Сөйтіп мұсылман перипатетизмнің негізін қаланды.

      Мұсылман философиясының даму кезеңі арабтық (VIII-ХIII ғғ. арабтілді философия) және түріктік (ХII- XVI ғғ. түрік мемлекетінің үстемдігі орнауы) болып бөлінеді.  

       Мұсылман философиясының қалыптасуына әсер еткен:

· Бірінші – антикалық грек және эллиндік философия. 

· Екінші Иран – Сасани философиясы. 

· Үшінші үнді философиясы.

      Фалсафа(арабша-философия) антиктік философияны араб тілінде, мұсыл-мандық  дүниетаным негізінде  қайта жандандырған. Фалсафаның араб тілінде өрбуіне  мәдени-тарихи, саяси, әлеуметтік  жағдайлар әсер етті.  Бұл жерде еріксіз мойындайтын мәдени-әлеуметтік жағдай: исламдіні, оны таратушы басты саяси күш – Араб халифаты.

     Халифат мемлекеттік құрылым ретінде Арабияда VII ғасырдың 20 жылдары пайғамбарымыз Мұхаммедтің діни реформасы нәтижесінде өмірге келген. Мұхаммед пайғамбар діни ұстаз, саяси басшы әрі ең жоғарғы үкім шығарушы болғандықтан, оның тілі (араб тілі) дінде, саясатта, шариғатта (заңда) мемлекеттік қызмет атқарған. 

    Екіншіден, ұмыт болған антиктік діни философияны тірілтіп, оған коментарийлер жазып, аударып, онымен Еуропа жұртшылығын таныстырып, грек философиясындағы дәстүрді жалғастырушылар арабтар еді. Осындай істің нәтижесінде Еуропада грек, латын тілдері қайта жанданды, олар ғалым, білім, өнер, философы тілдеріне айналды. Сөйтіп, Еуропада классикалық филология дәстүрі қалыптасты, енді зиялы қауымның грек, латын, араб тілдерін  білуі заңдылыққа айналды. Бұл жағдай Еуропада және Ресейде ХХ ғасырға дейін жетті. Үшіншіден, арабтар салған дәстүр немесе грек діни философиясын қайта жаңғарту ХІ ғасырғы Батыс Еуропа схоластикасына негіз болды. Бұл туралы кезінде И.Г.Гердер былай деп жазған: «Арабтар болмаса, Гердер де, Альберт Великий де, Вилла, Новалық Аргольд те, Роджер Бэкон де, Луллия Раймунд та болмас еді. Олардың бәрі Испанияда арабтардан оқыды немесе солардың шығармаларын оқыды. Тіптен Фридрик ІІ-нің өзі араб кітаптарын аударуға қамқор болып, ғылымдардың жандануына жағдай жасады» [15, 60 б].

      Фалсафа араб тілі негізінде ғана емес, ол саяси негіздерде жүзеге асқан феномен болғандықтан оның үш тарихи кезеңге бөлуге болады.

       Бірінші кезең. Бағдат Халифатына қатысты әл – Кинди, «Таза ағайындар» еңбектеріне байланысты  қарастырылатын тарихи мәдени кеңістік. 

       Екінші кезең. Халифаттан өзге мұсылман мемлекеттерінің пайда болуына байланысты ислам мәдениеті Аравиядан тыс аймақтарда гүлдене бастады, соның бір көрінісі – Орта Азия мен Қазақстан аумағында ерекше түрде дамыған фалсафа, оның өкілдері: әл – Фараби, Ибн Сина, Омар Хаям, Аттар, әл – Ғазали ж.т.б. Бұлар  парсы түркі жұртының ойшылдары.

       Үшінші кезең. Мұсылман Испаниядағы Еуропалық фалсафаның тарихи – мәдени кеңістігі, оның өкілдері: Ибн Бадж, Ибн Туфейл Ибн Араби, Ибн Рушд. Ортағасырлық мұсылман діни философиясының негізгі ағымдары: 

· мұсылмандық перипатетизм (шығыстық және батыстық), 

· калам (мутазилиттер, классикалық кезең және соңғы кезең), 

· мистикалық философия (суфизм). 
Діни философия Х ғасырда екінші ортасында Кордова қаласынан бастап, XVI ғасырға дейін мәдени даму өзінің шарықтау биігіне шегіне жетті. Аристотелизм ағымының ықпалы философия саласында өте күшті болып, мұсылман перипатизмінің негізі қаланды. Ол негізінен екі бағытқа бөлінген еді: 
· Біріншісі – әл-Кинди, Әл-Фараби және Ибн-Синаның атымен байланысты шығыстық аристотелизм. 

· Екіншісі – ибн Туфейл және ибн-Рушдтпен байланысты испан аристотелизмі. 

     Алғашқы кезде арабтар Аристотель философиясының неоплатониктер бұрмаланған нұсқасымен танысқанды. Кейіннен, Аристотельдің түпнұсқа еңбектері араб тіліне тікелей аударылап, зерттеу объектісіне айналған кезде ғана ол бұрмалаушылықтардың  ықпалы жойылды. Сөйтіп, араб мұсылман әлемі Платон және Аристотель еңбектерімен тікелей танысуға мүмкіндік алды. Қазақ ойшылдары: Қорқыт ата, Жүсіп Баласағұн, Ахмет Иассауи, Махмуд Қашқари, Ахмет Иүгінеки, Сүлеймен Бақырғани, әл-Хорезми, әл-Бируни, ибн Сина, Омар Хайям ж.т.б. барлық түркі тілдес халықтардың мәдениеті мен әдебиетін, алғы философиялық ойларының іргетасын қалады деуге негіз бар. Мысалы, әл-Бируни Жердің өз осьінен айналып қозғалуы туралы болжамды алғаш айтқан данышпанның бірі болды, сондай-ақ, көптеген өзге әлемдердің өмір сүруі туралы идеялар мен бірнеше қызықты математикалық идеяларды ойлап тапты. Омар Хайям алгебрадағы үшінші дәрежеге дейінгі теңдеулердің шешімін жүйелеп, оны тұңғыш рет геометрия-мен байланыстырды. Әл-Кинди (шамамен 800-870 жж.) «араб философы» деген құрметті атаққа ие болған ол – жан-жақты терең білімді, геометрия, астрономия, оптика, медицина, музыка ғылымдарымен шұғылданған ойшыл адам, философиялық шығармалары логика мен таным теориясына байланысты жазылған.   Әл-Кинди шығыстық перипатетизмнің негізін салушы, еңбектері: «Аристотель кітаптарының саны және философияны ұғыну үшін не керек?», «Бірінші философия жөнінде», «Бес мән-мағына туралы кітап».
Ол өзінің трактаттарында табиғат құбылыстарын детерминистік тұрғыдан түсіндіруге баса назар аударды. Әл-Киндидің философия және жаратылыстану ғылымдары саласындағы көптеген жаңа тұжырымдары мен қағидалары келешек ғылым үшін де жетекшілік рөл атқарды. Атап айтқанда, оның септілік байланысы, танымның үш сатысы туралы ілімі араб философиясы үшін сараптаудың үлгісі есепті болды. 

Әл-Киндидің пайымдауынша, танымның бірінші сатысына – логика мен математиканы, екінші сатысына – жаратылыстану ғылымдарын, үшінші саты-сына философияны жатқызады. Демек, философияның нақтылы ғылымдарға өте жақын екендігін, олармен тығыз байланыста болып, арқа сүйейтіндігін көре біліп, дұрыс айтқан. Шығыс перипатизмінің тарихында  ақыл-ойдың төрт түрін атап көрсеткен концепциясы үлкен рөл атқарды. Оларды – мәңгі әрекетшіл «белсенді ақыл-ой», «бейжай, енжар ақыл-ой», «жол жөнекей қосылған ақыл-ой», «жарияшыл ақыл-ой» деп сұрыптайды. Аристотельдің он категориясының орнына, әл-Кинди бес категорияны рухани түпнегіз етіп алуды ұсынады. Олар – материя, форма, қозғалыс, кеңістік және уақыт. Өзінің ғылыми ізденістерін әл-Кинди астрология мен болашақты  болжау  ісімен ұштастыруға талпынған. Оның бұл әрекеті, ислам дініне келісе бермейтін кейбір пайымдаулары исламның кейбір жақтаушыларына ұнамай, олар әл-Киндидің біраз кітаптарын өртеп жіберген болатын. Сондықтан да оның біраз шығармалары біздерге жете қойған жоқ [16, 25б].  
     Әл-Кинди  мутазалит мектебімен тығыз байланысты болды, арқа сүйеді. әл-Кинди өзінің дүниетанымына негіз етіп жалпыға ортак «себептілік байланыс» идеясын алды, бұл идеяға орай, егер кез келген бір затты ақырына дейін ой елегінен өткізетін болса, онда бүл зат ондағы бүкіл ғаламдык нәрсені айнадағыдай тануга мүмкіндік береді. Осыған байланысты әл-Киндидің «Материя» туралы пікірі айрықша орын алады. Материя дегеніміз деді, - кабылдайтын, бірак өзі қабылданбайтын шындық. Ол әр түрлі күйге түсіп, бөлшектене береді, солай бола тұра өзі өз калпын да үнемі сактайды. Қандай нәрсе болмасын бәрі материядан құрылған. Материя жойылмайды, қарама-кайшылыкта бола алады, оның ешқандаи аныктамасы жоқ. 

      Орта ғасырда өмір сүрген Әбу Наср Мухаммед әл-Фараби (870-950)  атағы әлемге жайылған ғұлама философы, Аристотельден кейінгі «екінші ұстаз» атанған ойшыл. Дін туралы өзінің Платонның «Заң туралы» деген трактатына, соңынан «Дін туралы», «Китаб ал-Хуруф» және т.б. кітаптарының жинағын «Метафизика» ғылымы кіші трактаттарында карастырады. Осы трактат-тарында Әбу-Насыр Платонның дінге деген көзқарасын сынайды. Платон болса өзінің «идеялды» мемлекетінде барлык мемлекет азаматтарына дін керек деген көзкарасына қосылмайды. Ол біріншіден діни мистикаға қарсы болды, «Дін  өз бетімен адамгершіліктің жолы бола алмайды, себебі діннің өзі философиядан шығады, діннің мазмұнын философия анықтайды»-деді. Дін өз бетімен білім алудың әдістемесі, ақиқат және практикалык жолдарды көрсете алмайды. Ең бір ақиқаттық дүниетанымның шыңын көрсететін философия. Философия өнегеліліктің теориясы, қоғамда адамдардың адамгершілік қатынастарын реттеуші ілім. Тек философия ғана адамдарды ізгілікке, өнегелілікке, қайырымдылыққа және мемлекет басқаруда жол көрсететін ілім-деді. әл-Фараби дінге тікелей қарсы шықпағандығын, ғылымды, философияны діннен биік ұстағанын - сенімнен білімнің биіктігін көрсетеді.  

      Әл-Фараби Аристотель ілімінің формалдік жағымен ғана шектелмей, диалектика элементтеріне, мәселені қарама-қарсы қоюына белгілі дәрежеде көңіл бөледі, сыртқы дүние мен сезім мүшелері арқылы жүзеге асатын байланыс таным логикасының іргетасы болып табылатынын дәлелдейді. Фараби ғылымының философиялық-логикалық іргетасын  дұрыстап қайта қалап шықты. Фарабидің метафизика,тіл ғылымы, логика, психология, география, этика т.б. туралы еңбектері бар[17,78б].
      Әл-Фарабидің бұлардан басқа көптеген философиялық және натурфилосо-фиялық тұжырымдарында да жаратылыстану жайында айтылған бағалы пайымдаулар мен ғылыми қорытындылар кездесіп отырады. Ол – шығыс елдерінде тұңғыш сындарлы педагогикалық жүйе жасаған ағартушы, оқымысты,  өзінің «Риторика», «Поэзия өнері туралы», «Бақытқа жол сілтеу» туралы трактаттарында этикалық, эстетикалық мәселелерге көңіл бөліп, көркемдік, сұлулық, бақыт, мейірбандық, білім категорияларының бетін ашып, солардың негізін дәлелдеп берді. Этиканы ол, ең алдымен, жақсылық пен жамандықты  ажыратуға мүмкіндік беретін ғылым деп қарады. Сондықтан, оның этика жөніндегі тұжырымдамаларында жақсылық, мейірбандық категориясы басты орын алады. Ғұламаның этикалық ойларынан терең гуманизмнің лебі еседі, ол адам баласын жаратылыстың, бүкіл жан иесі атаулының биік шоқтығы, сондықтан да оны  құрметтеу,  қастерлеу керек деп түсінеді. Фараби жасаған қорытындының басты түйіні – білім, мейірбандық, сұлулық үшеуінің бірлігінде [17,77б].
      Фараби «Бақытқа жол сілтеу» трактатында бақытқа, оған жетуге бастайтын жолға айрықша назар аударады. Әл-Фараби адамның бақыты туралы, оған жету үшін адам өзін-өзі жетілдіре отырып, қиын жолдан өтуі керек деген. Адамның табиғи қабілеті өздігінше жақсы қылықты да, жаман қылықты да істеуге бірдей мүмкіндік береді. Адамның жетілуі мінез-құлықтың жетілуімен үйлес келеді, осыдан келіп бақытқа жету мен мінез-құлықтың жетілуі арасында байланыс туады. 

        Әл-Фараби  дүниежүзілік тарихи тұлғалардың санатына қосылады, себебі, туған елінің мәдени байлығын, иран, үнді, антика мәдениеттерінің жемістерін бойына дарытты. Әл-Фараби өз заманындағы өнер-білімнің ең асылын тандап ала біліп, өз дәуірінің шынайы энциклопедиясын жасап берді. Оның терең мағыналы пікір айтпаған, жете зер салмаған, данышпандық болжам жасамаған бірде-бір ғылым саласы жоқ десек, артық айтқандық емес. Әл-Кинди мен әл-Фарабидің ілімдерін одан әрі дамытушы, жалғастырушы Ибн-Сина (980-1037) болды.  IX - XI ғ.ғ. Шығыстың  ғылымының орталығы Орта Азияға ауысады. Араб халифаты  IX ғ. ыдырай бастаған соң, ІХ-Х ғ.ғ. Исмайл Саманид басқарған (892-907ж.ж.) мемлекет құрылады. Бұл Саманидтер мемлекеті X ғ. ең жоғарғы даму сатысына жетеді, ал астанасы Бұқара қаласы – Шығыстың ең бай және әдемі қалалардың бірі болды.  
       Ибн Сина Афшаны (Өзбекстан жері) деген жерде дүниеге келді. Ол сол кездегі 12 ғылымды игерген, энциклопедиялық білімі, философиялық көзқарасы болған. Сондықтан да Хамадандағы (Иран) Ибн Сина басына қойылған ескерткіштің 12 бағанасы бар. Ибн Синаның негізгі еңбектері: «Дәрігерлік ғылым кононы», «Емшілік кітабы», «Логика. Риторика. Метафизика". Діни философиялық көзқарасы – мұсылмандық сеніммен синтезделген перипатетизм және неоплатонизм идеяларын дамытты. Онтологияда дүние жаратылмаған, дүние-уақыттан тысқары тіршілік ететін Құдайдың эманациясы. Әйгілі орыстың медицина зерттеушісі Б.Д. Петров ол жайлы былай деп жазады: «Орта ғасырларда онымен білімі, таланттылығы, еңбекке талпынысы және шығармашылық қорытындылары бойынша ешкімді салыстыруға болмайды». Сонымен орта ғасырларда медицинада жаңа ұғымдардың пайда болуы Әбу Әли Ибн Сина (980-1037ж.) атымен байланысты. Бұхарада өмір сүрген, оқыған және жұмыс істеген, өзінің заманындағы барлық ғылымдарды: грамматикадан бастап заң тану іліміне дейін игерген. Кейін ол бір атақты дәрігердің қолдауымен медицина саласын жете оқып, оны өзінің негізгі кәсіби жұмысы еткен. Сол кездегі Бұхар әміршісін емдеген үшін оған сыйлық ретінде Бұхараның атақты кітапханасына баруға рұқсат берген. Ол заманда  бұл  дүниежүзінде ең ірі кітап қоры, ең бай кітапханалардың бірі болып есептелінетін. Сол жерде білімін жетілдіріп одан әрі тереңдетеді. 1002 жылы ол көрші Хорезм патшалығының астанасы Үргеніш қаласына ауысады. Ол кезде (ІХ-Х ғ.ғ.) Орта Азияда ғылымның, мәдениеттің дамуы жоғары  деңгейде болған, себебі, Батыс Еуропадағыдай діннің әсері Орта Азияға кейінірек XI ғ. басталады, бұған дейін ғылыми ұғымның қалыптасуына діни басшылық көп кедергі жасамаған. Сондықтан да Ибн Сина ғалым ретінде қалыптасуы, өсуі Орта Азияның мәдениетінің, экономикасының зор дамыған кезеңіне келеді. Хорезмде 15 жыл өмір сүрген, осы жерде ол атақты математик, астроном, географ, минеролог, этнограф, тарихшы Әл-Бирунимен танысады [18,122б]. 

     Ибн Синаға болмысқа философиялық тұрғыдан философиялық көзқараспен, оймен қараған тән. Оның даналығын мойындамайтын зерттеушілердің өзі оның ой-түйіндерінің логикалық тұрғыдан пайда болғандығын және дұрыстығын атап өтеді. Ибн Синаның «Данишнаме» («Білім кітабы») еңбегінің бір бөлімінде сапа мен сандық категорияға мысал ретінде ауру мен денсаулықты атап өткен.  Хорезмде тұрған жылдары Авиценна өзінің ең атақты еңбегі «Китэб эш-Шифа» (Емдеу кітабы) және «Әл-Канүн фиттыб» (Дәрігерлік ғылым каноны) атты кітаптарын шығарады және ғылымның басқа салаларынан да еңбектерін жазады. Бұл шығармалары Ибн-Синаны дүние-жүзіне белгілі етеді, атағын шығарады. Ол энциклопедиялық білімі бар ғалым ретінде барлық жерде белгілі болады. Бірақ 1017 жылы Ибн Сина Хорезмнен қашып кетуге мәжбүр болады, себебі ол өзінің элеуметтік-саяси көзқарасы үшін қудаланады. Соңғы жылдары ол Иранда тұрады, онда да бірнеше ғылыми еңбектер жазады. 1037 жылы Иранда Хамадан деген жерде қайтыс болып сол жерде жерленеді. Осы уақытқа дейін оның басына қойылған қорғаны сақталған. Ибн Синаның біздің заманымызға дейін 100 астам еңбектері жеткен. Ибн Сина дүниетанымының қалыптасуына философ әрі жаратылыстану ғылымдарының озық үлгілі бірлігі ретінде араб мұсылман әлемінде танымал болуына әл-Кинди мен әл-Фараби философиясының тікелей ықпал тигізгені белгілі. 

     Ибн Синаның философиялық шығармасы он сегіз бөлімнен тұратын «Сауығу кітабы» логиканы, физиканы, математиканы және философияны камтыған. Философияда Фараби бағытын жалғастырғанымен араб перипате-тизмнің негізін қалаушы болды. Оның болмыс туралы ілімі материяны мәңгі жаратылыстан  тыс құбылыс ретінде  қарастырады.  Алайда бұл қағиданы діни көзқарастармен байланыстыруға мәжбүр болған. Мысалы, ол құдайдың бар екендігіне шүбә келтірмейді. Дүние – шындықтың мүмкіндігі ғана. Ол уақыттан тысқары құдайдың жағдай туғызуына байланысты шындыққа айналады. Адамның рухын Ибн Сина дененің бейзаттық формасы ретінде қарастырады. Денелердің қайта тірілуі мүмкін емес дейді. Ибн Сина жалпы ұғымдар (универсалиялар) мәселесін өте қызық түрде шешкен. Оның ілімі бойынша жалпы ұғымдар үш ұдай өмір сүреді: 

· заттарға дейін, құдыреттің ақыл-ойында;

· заттың өзінде, себебі ол сол заттың мәні;

· заттан кейін адамдардың санасында. 
Таным теориясында Ибн Сина әл-Фарабидің жолын қуып, оны одан әрі дамытуға ат салысады. Дегенмен кейбір мистикалық тұжырымдарға бай негізгі тәсілдерінің бірі ретінде, ол құдай шапағатын мойындап ұсынады. Жалпы алғанда, Ибн Сина философиясы Аристотельді исламның негізгі қағидаларымен  ұштастыра  отырып, оларды  өзара  ынтымақтастырмақ  болған ілім. Ибн Синаның ғылыми-саясаттық көзқарасы үшін оның еңбектерін үш рет өртеп жіберуге жол берілген, біріншісі – 1160 жылы Бағдатта, екіншісі – 1260 жылы  Иранда, Исфахан деген қалада, ал үшінші рет – XV ғ. Т. Парацельс деген швейцар ғалымы Авиценнаның медициналық көзқарасы галенизмге жақын деп еңбектерін тағы да өртеткізеді.

     Ибн Сина мұсылман философтары арсындағы дінге ең жақын философ-тардың бірі, саложия кітабына түсіндірме жазуы және «Әл-Хикматул Мешрикия» (ширак философиясы) атты еңбегі оны мешшай (аристотизм) философиясынан ишракилік (жаңаплатоншылдық) философияға қарай ойысқанын көрсетеді. Ибн Синаның дін философиясымен қатысы бар еңбектері мыналар: «Рисала фи маһиятил ашқ»(Ғашықтықтың мәні), «Мақаматул арифин» (Әулиелердің дәрежелері), «Әлфайзул иләһи»(Құдайы сый), «Исбатун нубуввет» (Пайғамбарлықтың дәлелі), «Қасида фи нәфс» (Жан туралы жыр) сияқты еңбектерін жатқызамыз. Ибн Сина өзінің «Хай бин Якзан» атты  философиялық еңбегінде діни көзқарастарды символикамен түсіндіреді. Илаһи ақиқаттарды ширак күшіменен түсінуге болатынын айтқан Ибн Сина адам бойындағы қасиетті қуаттардан да сөз етеді. Ол пайғамбарлардың муғжизаларына, әулиелердің кереметтеріне сене отырып оларға  психологиялық, философиялық тұрғыда түсініктемелер жазды. Ибн Синаның пікірінше иләһи (құдайы) ақиқаттарды, рационалдық тұрғыда рәміз немесе мысал арқылы түсіндірген дұрыс. Сондықтан қасиетті кітаптар философияға сүйене отырып тәпсір, тәуил жасалынуы керек.  Ибн Сина Ислам дінін жақтай тұра, көне дүние философиясы мен ғылымын, әсіресе, Аристотельдің философиясын неоплатониктермен қосуда еңбек етті. Оның негізгі діни философиялық көзқарасына тоқталсақ, ол тек бір Құдайдың абсолюттің негізі, қалғандардың барлығы мүмкіндік, тек Құдайдың құдіретімен ғана шындықка айналады. Табиғат Құдай эманация иерархиасымен ағып отырып, өз бетімен табиғат дамиды. Табиғат кеңістік пен уақытта өмір сүреді. Құдай - бірінші қозғаушы күш, күнделікті дамуға араласпайды деді. 
      Шығыс Ислам әлемінен шыққан үш үлкен философ Кинди,  Фараби, Ибн Сина екендігін көрдік. Енді  Батыс Ислам әлемінен шыққан үш үлкен философқа тоқталамыз. Олар: Ибн Рушд, Ибн Туфейл, Ибн Бажже.

      Ибн Бажже (1070-1138) мықты дәрігер, қабілетті әдебиетші және ұста болған. Ол Мешшай философтарының қатарына жатады. Негізінде, оның сопылықта да орны үлкен. Ибн Бажже артына «Тедбирул-мутауаххид» атты діни-философиялық мәндегі еңбек қалдырған.

      Ибн Туфейл (1110-1185) жайлы деректер аз. Оның толық аты Абу Бакр Мұхаммед ибн Абдулла ибн Мұхаммед ибн Туфейл. Бірақ ол мұсылман іліміне Әбу Бәкір ал Европаға Абубацер деген атпен танымал.  Ол өзінің атақты еңбегі «Хай Яқзанұлы» деген роман. ХҮІІ ғасырда латын тіліне аударылып, сол арқылы Европа елдеріне кең тарады. Бұл романда үш мәселені шешуді алға қояды:

· Адам рухын және белсенді ақылдың байланысымен және қауышуын ойлау жолы және оны шешу.

· Таза ақиқатты түсіну, аз болған күшті және рухтың кәмілдігіне қатысты көзқарасын дәлелдеу.

· Философиямен шариғатты біріктіре жазу. Олардың араларындағы қайшылықтарды емес, үйлесімділіктерді көрсету. Бұл романда, ешкім жоқ жалғыс бір аралда туып өскен адамның, сырттан ешқандай әсер, ескерту болмастан Аллаһтың барлығын қалай тапқандығы туралы айтылады. 

     Ибн Рушд (1126-1198) Батыстағы Ислам әлемінің ең үлкен философы болып саналады. Мұсылман философтарының арасында Аристотелге ол сияқты берілген философ болмаған. Жаратылыстану ғылымдарынан кең мағлұматқа ие болғандығы айтылады. Ол мешшай философиясымен Ислам сенімдері арасында негіз тұрғысынан сәйкестік  бар екенін дәлелдеуге тырысқан.

     Ең негізгі Аристотелші философтар және олардың дінмен байланысты көзқарастары осылар. Мешшай философтары уақыт өте келе Ишрақилікке өтсе де, әрқашан өздерінің сипаттарын сақтап қалған. Әрине олардың дін жайындағы пайымдауларында өзгешеліктер бар. Алайда Мешшай философ-тарының өз аралырында, жалпы алғанда көзқарастары бір-бірімен сәйкес келетін болған.

     Ишрақи (Жаңа платоншылдық) философиясының өкілдері: Ишраки философиялық ағымға келетін болсақ, Платоннан кейін Александрияда Платинустың бастауымен пайда болған ежелгі Иран, Мысыр философиясымен тығыз байланысы бар жаңаплатоншылдық  философиясына Ишрақия аты берілді.

      Мешшай философиясы барлық нәрсені ақылмен шешуге болатынын айтса, Ишрақи философтары болса нақты илаһи (құдайы) ақиқатты ширақ жолымен (пантейстік) және ішкі дүниесінің  тазаруы түрінде жете алатынына сенетін еді. 

      Ишрақи философиясын дамытқан Жамидің еңбегінде: «Машшай мен Ишракиде данышпандылық теңіздей мол» деп танытқан Сухрауарди Мақтул (1153-1191)болды [19, 50,56 б].  «Шейхул-ишрақи» және «хикматул ширақ»  деген атпен танылған Сухрауарди өзінің «Хикматул ширақ» деген еңбегінде: «Ежелден бері Иранда шыншыл, ақиқатшыл үкім берген қасиетті адамдар болған. Біз осы еңбектерімізде солардан қалған мұраны қайта жандандыр-мақпыз» деп Ежелгі Греция мен Иран арасындағы байланысты айтады.

     Философ сөзі даналықты сүйуші кісіге айтылады. Ақылы толық кез-келген адамның даналықты сүйетіндігі белгілі. Философия сөзіде даналықты сүйу деген сөз. Мұсылмандардың хал және зауық иесі болған Платонды сүймеуі, философия сөзінің түп мағынасын түсінбеулерінен туындауда. 

     Ибн Араби философиялық көзқарастар жайында; «Бір философтың көзқарасын терістегенде олардың көзқарасын қате деуден сақтаныңдар, өйткені философтың түгел сөзі қате болмауы әбден мүмкін. Философтың айтқан пікірлерінің шындық болуы да мүмкін. Себебі оның айтқан сөзін пайғамбарымыз немесе ғұламалар айтқан болса жағдай басқаша болмақ. Философтың жазған еңбектері хикметке, адамдық тәрбиеге толы. 
      Табиғат (натурализм) философиясының өкілдері: Барлық нәсенің бастауын табиғат деп білетін философтардың Ислам әлеміндегі ең үлкен өкілі Әбу Бәкір Закария Рази (өл 923). Ол Аристотелге қарсы өзінің философиялық консепциясын жасаған кезде Сократтан бұрынғы натуралист философтар, Оклидес, Батламиус, Гипократ сияқты философтарға негіздеді. Құдай тағала мекенге, денеге, нәпсіге, уақытқа тәуелді деген түсінікке ие Разидің философиясы, барлық нәрсені табиғаттан бөліп қарау  емес, табиғаттың ішінен іздеу керек дейді. «әл-Хави» атты медицинаға қатысты еңбегі Европа Университеттерінде ұзақ жылдар бойы оқытылып келген болатын. Разидің философиясы атеистік мәнде емес, деистік мәнде болған. Пайғамбарлармен діндерді терістеген еңбектерінде «Хийелул мутенеббин», «Мәһарикул әнбия», «Нақзул әдиян» атты еңбектерінде былай дейді: «Бүкіл адамдар тең жаратылған, пайғамбарлардың ақылы жағынан немесе рухани жағынан артықшылықтары жоқ. Муғжизалар болған нәрселер емес, шындыққа теріс  аңыз әңгімелер. Соғыстардың келіп шығуына, адамдардың қырылуына діндер себеп болып жатыр. Дін адамдары философияның, ғылымның, өнердің жауы деген. Адамзат үшін дін тұрғысынан пайдалы деп саналған кітаптары, философтардың еңбектерінен пайдалы боларлығы шамалы. Дінде еру, сену, дәстүр, бұйрық, қорқыныш басшылық етеді.»   

Ислам әлемінің ең атақты дәрігері аталған Разидің философиялық көзқарасы, Х ғасырда пайда болған Мысырдағы Ихуану Сафа және Батинилік ағымының келіп шығуына  ықпал еткен.       
 Материялистік (дехриун, дінсіздік) философияның өкілдері:Ислам тарихында материялистік философиясының ең ірі өкілі Ибн Рауанди (өл 910). және Бассар бин Бурд, Салих бин Абдулқуддус сияқты материялист философтар құрайды.

Ибн Рауанди «әт-Таж» атты еңбегінде әлемнің, материяның мәңгілігін айтады. «Фаранд» атты еңбегінде ол, пайғамбарлардың пайғамбарлығын өте қатты сынға алған. Оның ойынша, пайғамбарлар көз бояушылық жасап халықтың ақиқаттарды біліуне кедергі болып жатыр. Ол өзінің «дамия» атты еңбегінде Құранды және Исламның бірлік сенімін терістеген.

Рауандидің бұндай пікірлері Ислам әлемінде ортаға шыққан әртүрлі ағымдардың пайда болуына негіз болды. Алғашында Мутазила, кейінірек Рафизи атанған, одан кейінде мулхид(дінсіз) болған Ибн Рауанди бұл еңбектерді Яһудилер тарапынан ақшаменен жаздырылғандығы туралы дерек көздері бар [20, 45-50б].
     Теологиялық философия (суфизм). Ислам діні  ағымының бірі – діни-мистикалық ілім сопылық болып табылады. Сопылық ілімнің қалыптасуына иудаизмдегі Каббала ілімі, буддизмдегі «Нирвана», гректік неоплатонизм ілімі, бақсылық психотехникасы, христиандық аскетизм, шиитік ағымның ұстанымдары (мәһди) ықпал – әсерін тигізген. Сопылық ағымын зерттеушілер оны мұсылмандық мистицизм (ирфан) деп атайды, VIII ғасырда қазіргі Сирия, Палестина және Ирак аумақтарында пайда болды.

Сопылық Орталық Азияда Нақышбандия, Қадария, Кубравия және Иассауи тариқаттарында таралған, «тасаууф» сөзі (сопылық мағынасын берген) діни-мистикалық ағым. Ғалымдардың пікірінше, «тасаууф» (сопылық) сөзінің түбірі «суфәтүн» (“жүн», “түк», «қасиет», «тазалық») сөзінен шығады әртүрлі мағынаға ие деген пікірді ұстанады. 

Орден басшысы Ниматуллахи Джавад Нурбахш өзінің «Рай суфиев» еңбегінде бұл арабтың  «тасаууф» сөзінен алынған деген.  Сопылық, ғалым Нурбахш ойынша, «ақиқатқа жету жолы – махаббат». Ең негізі мақсаты  – Құдай. Бұл жолда сопы Жаратушыға деген шексіз адалдығы мен махаббатын  қоғамға қызмет етуі керек.  Шынайы сопылықтың модусы келесі кодексті сақтау: «Егер сен Абсолютті жақсы көрсең адамзаттың бәрін сүй».      «Сопылық» Жусіп Хаттар Мухаммадтың «Энциклопедии суфизма» еңбегінде кеңінен қаралып өтеді. Ол осы еңбегінде терминнің бірнеше мағынасын айтып өткен:

· «саф» - қатар, ол деген  сопылар мұсылманның алдыңғы қатарындағы адам ұғымын білдіреді;

· «сууфа» - перде, сопы Аллаға ғана құлшылық еткендіктен перденің артындағылар деп түсінілген;

· «сыуат» - сапа, сопылардың оң сапалары ғана болғанын білдіреді;

· «сауат» - таңдаулы, сопы Аллаға ғана құлшылық еткендіктен оның таңдаулысы;

· «тасаууф»: «та» - «таба» - күнәсін сезіну, «сад» - «сафа» - тазалық, «вав» - «вилаят» - Аллаға жақындық, «фа» - «Фана» - Алламен бірігу. «Тасаууф» термині Құран мен сурелердің алғышарттарын бұлжытпай орындаушылар дегенді білдіреді.  Мақсаттары:
· Жанның тазаруы.

· Алланың ризашылығына бөлену.
· Кедейшілік пен тапшылыққа мойынсұну.
· Сенушінің жүрегіне мейірімділік пен махаббат орнату.

· Пайғамбар айтқан үндеген тамаша адамдық сапаларға ұмтылу. 

Сонымен, сопылық – ерекше мистикалық діни-фәлсафалық дүниетаным. Бірінші исламдық суфизімді басқарған Газали деп ұйғарады. Философ, суфист Абу Хамид аль-Газали (1059-1111) діннің қандай бір түрі болмасын философиялық ілімде, ғылымда және күнделікті өмірде діни-мистикалық көзқарастар рационалдық көзқарастарымен қатар дамып келе жаткан еді. Газалидің философиясында мистикалық исламның тарихы басталды десек те болады. Газалиден бастап мұсылман жерінде ғылымның бағасы түсіп, діннің беделі жоғары көтерілді. 

    Газалиді Құранның маңызын түсіндіруші және сол Құрандағы жасырын жазылған мағынасын фәлсафалық мағына беруші суфист деп айтамыз. Оның айтуынша, Құранды түсіну үшін онын мағынасын бастан кешіру керек. Газалидің еңбегінің маңызын төрт аспектіге бөліп түсінуге болады. Бірінші, философиялық мағынада, ол аспект интеллегенттерге, теологиялыктарға арналған, олардың білімі жоғары болуы керек. Олар дінді теологиялық (богославтық) ілімге көтеріп зерттейді. Екінші, метафизикалық идеялармен немесе иррацаоналды жолдармен қарастыру, бұл аспекті оның мынандай шығармаларында кездеседі: «Нүрдың орын алу тәртібі», «Бақыт алхимиясы», «Ниша света» және «Алхимия счастья». Үшінші, екі астарлы, екі ұшты айтылған, шифрланған түрде. Төртінші, мистикалык, жасырын көзқарастық, екі-ұшты ілімдік көзкарас. Төртіншіні білу үшін, соңғы екі аспектіні білу керек. Бұл аспектіде әрбір козкарасты жартылай ауыз екі, жартылай мистикалык еңбекпен, тәжірибемен беруге, көрсетуге болады. Сондыктан Газели өзінің ілімінде көптеген көзқарастарын поэтикалық рәмізнің (символды) және шифровкамен көрсетіп отырды.
Әл-Ғазали Низамия медресесінде ұстаздық қызмет атқарды. Әл-Ғазалидің Ислам философиясының дамуына қосқан үлесі қандай болса, сопылық ғылымының да белгілі бір жүйеге келіп, қалыптасуына еңбегі сондай сіңген. Әл-Ғазалидің философиясы-күдікшілдік философиясы ретінде танылып, күдіктен арылу арқылы иманға қол жеткізуімен мәлім болған. Ол, Бағдаттағы Низамия медресесінде сабақ беріп жүріп, бос уақытында философиямен айналысты. Соның нәтижесінде, небәрі екі жыл ішінде философия ғылымын меңгерді. Әл-Ғазали философтарды үш топқа бөлген:

· Дехриун: (Материалистер) «Бұлар, әлем бұрыннан бар, оны ешкім жаратқан жоқ және ешқашан жоқ болмақ емес, уақыт пен материя мәңгі. Олар табиғат заңымен әрекет етеді,» - дейді. Бұларға материялист - десек болады.

· Табиғиун: (Табиғатшылар) Бір құдыретке сенеді. Бірақ, жанның бар екендігін қабылдамаған. Жанның мәңгілік екенін қабылдамай, ақырет сенімін жоққа шығарады.

· Иләһиун: (Теологтар). Ғазали бұл топқа Платон, Аристотель сияқты грек философтарын жатқызады[28,217].
 Әл-Газали діни идеалистік бақыттың өкілі болды, ол мутакалимдер мен сопылардың концепциясын талдап берді. Негізінде шығыс перипате-тиктердің философиясындағы натуралистік және рационалистік элементтерді сынады. Сопылық философиясын әл-Газалиден басқа Зу-н-Нун әл-Мысри, Баязид әл-Бистами,, Ибн Араби қарастырып өткен. Сопылықтың қалыптасуы мен дамуы бірнеше кезеңдерді қамтиды. Алғашқы кезең – Пайғамбарымыздың (с.ғ.с.) және сахабалар мен табиғиндердің өмір сүрген кезеңі. Бұл кезеңде тасаууф (сопылық) ұғымы болмаған. Ислам дінінің мөлдір бұлағынан, Құран-Кәрім мен Аллаһ елшісінің сүннетінен негіз алған сахабалар мен табиғиндердің амалдары Аллаһты көріп тұрғандай шынайы беріліп құлшылық ету, дүниеге, байлыққа қызықпау болатын. Екінші кезеңде Мұхаммед (с.ғ.с.) дүниеден озғаннан кейінгі үш ғасырдан бастап ислам діні аясында ислам дінінің негізіне жат түрлі пікірлер мен философиялық көзқарастарды ұстанатын топтар қалыптасты. 

Біртіндеп сопылық топтар күшейіп, түрлі тариқаттарға бөліне бастады, сопыларды дәріптеу мен қастерлеу, дүниеден озған соң сопыларды әулие тұтып, қастерлеу орын алды. 

Сопыларды ислам дініне бидғат кіргізушілер және ширк жасаушылар деп санайтын топтар мен сопылар арасында дау-дамай шығып, мұсылмандар арасында түсініспеушілік тудырды. 

Сопылықты Құран-Кәрім мен сүннет негізінде ұстану дегеніміз төмендегідей: 

·  Аллаһ Тағаланың бұйрықтары мен тыйымдарын бұлжытпай орындау шариғи заңдарды ұстану,

·  аскеттік (дүние мүлікке қызықпай) өмір салтын ұстану, 

· о дүниенің қамын жеу, 
· Жаратушыны махаббатпен, ғашықтықпен сүю, 
· діни мәселелерді сабырлылықпен, сақтықпен шешу, шүкіршілік ету, тәубе ету, 

· адалдық, әділдік, дүниеге қызықпаушылық жолын таңдау, ихсан дәрежесіне жету. 

 Сопылық ұстанымы – Аллаһты үнемі еске алу, нәпсімен күрес, ғибадатты ықыласпен орындау, ыждаһаттылық және сабырлылықпен амал ету.

Сопылық мақамдардан тұрады, құлшылық етуші (ғабит), тақуа (захид). Бұл мектептердің өзіне тән әдісі, жолы және мақсаттары бар. Сопылықтың ортақ ұстанымдары – Аллаһты және Пайғамбарды сүю, тариқат жолына түсуші шариғат заңдарына бағынып, өзін Жаратушының еркіне бойұсынып, бүкіл ойы мен іс-әрекетін Жаратушыға бағыттайды. Сонымен қатар, өзінің бүкіл болмысы мен өмірін Жаратушының қалауына береді. Осылайша сопы Ақиқатқа толық сіңіп кетеді. 

Сопылық IX-X ғасырларда Таяу және Орта Шығыс елдерінде, Солтүстік-Батыс Африкада кеңінен таралды. Қазақстанда  Орталық Азияда сопылық тариқаттар XII-XVII ғасырлар аралығында пайда болған. Түркістан, Бұқара қалалары сопылық ілімнің түркі, парсы тілдес халықтардың арасында таралуында зор рөл атқарды. 

Орталық Азияда сопылықтың Баха ад-дин Нақшбанд (Нақшбандия) Әбд әл-Қадир Жейлани (Қадария), Наджм ад-дин Кубра (Кубравия), Қожа Ахмет Иассауи негізін қалаған тариқаттар таралған. Сопылық Орталық Азия халықтарының мәдениетінің бөлігі болып табылады.
Абд әл-Қадир Жейлани (1077-1166) ілімі қазіргі Тәжікстан территориясында XIX-XX ғасырларда кеңінен таралды. Өйткені, сопылық ілімін ұстанушылар халық арасында үлкен беделге ие болды. Бұл тариқат бойынша Ақиқатқа жетудің және рухани кемелденудің төрт сатысы бар: 

· Тақуалық,
· Ақиқат, 

·  Берілу, 
· Ақиқатқа қосылу.
ІХ-ХІІ ғасырларда Суфизмнің дамуы Ислам мәдениетінің дамуына сәйкес келген кезі еді. Бірінші дервиштік Ордендерінің өкілдері: Ахмет Иассауи (XII), Б.Накшбанди (1318) болды. Түрік - қазақ елінен шыққан атақты суфист Қожа Ахмет Иассауиге (1105-1166) тоқталсақ, оны Орта Азия жеріндегі «дервиштің классикалық» түрін ендірген, Ислам мәдениетінің қазақ жерінде дамуына үлес қосқан, бірінші Құранды араб әрпімен түрік тілінде Орта Азияға таныстырған адам ретінде қарастырамыз.  
Қожа Ахмет Яссауи Испиджаб (Сайрам) қаласында дүниеге келген. Бұқара қаласында Қожа Ахмет шейх Жүсіп Хамаданиден (1049-1140) ілім үйренеді. 1160 жылы Шейх Жүсіп Хамаданидің ұсынысымен Яссы (Түркістан) қаласына аттанады. Түркістан қаласында өз тариқатын құрып, қала тұрғындары мен көшпелі тайпалар арасында өз ілімін таратты.  Қожа Ахмет Яссауи ілімі бойынша оңашаланудың екі түрі болады: шариғат бойынша оңашалану және тариқат бойынша оңашалану. 
     Рухани ұстаздың рұқсатын алған мүрид оңашалану алдында ауыз бекітеді. Таң намазынан соң тасбих және шаһадат кәлимасын айтады. Кейін қатарға тұрып сегіз рет тәкбір айтылады. Екінті намазынан кейін қылуеттің есік-терезелері жабылып, мүрид күн батқанша зікір айтып, Жаратушыдан күнәларын кешіруін сұрайды. Бұл қырық күнге созылады. 
Яссауи тариқатында зікір халі екі қол тізе үстіне қойылып, тыныс алу сәтінде «Хай», «Һуа» деп дыбыс шығарылады. Сопылықтың негізгі ұғымдары – Таухид, тәуекел, шүкіршілік, тәуба, сабырлылық, амал-әрекет, пақыр, махаббат, ғашықтық, мағрифат (таным), талап және т.б. 

     Яссауи Ахметтің дүниетанымдық, фалсафалық көзкарасының негізін екі философиялық категория мен немесе екі ұғымдық «кал» және «хал», олардың тұтастык түсінігін «хақ» аркылы құрастырады. «Кал» ілімі тек сана-сезіммен танылатын теориялық білім жүйесін қамти отырып адам жаратушы хак тағаланың бір бөлшегі болып карастырылады. Осы тұтастықка жету, сіңу (фанэ), бірігу (таухид) мақсатында адамның өмір мәні белгіленеді. Иассауидің «хал» ілімі хақ жолындағы белгі, нышандарды танытатын амал-әрекеттер жиынтығын камтиды. Сонымен, «кал» ілімнің теориясы болса, «хал» сол ілімнің дәрістемесі деп есептейміз. 

     Яссауи ілімі бойынша, жаратылыс бір және жалғыз Хақ(бір уа барым) - абсолют pyx - болмыс жаратылысын белгілейді. Ал, болмыс Хақ мәнінің материалдық дүниедегі шексіз әр түрлі образдарда көрінуі болып табылады. Адам болса, осы болмысты тарату себебі, максаты және де нәтижесі ретінде қарастырылады. Адам өз табиғатында Хаққа тән, рухани және материалдық дүниеге тән нәпсілік қасиеттерді қамтиды. Яғни, Хақ мәнін қамтыған рух адамның батинын (ішкі дүниесін) белгілесе, материя адамның закиріп (сыртқы көрінісін) белгілейді. Яссауи ілімі «Хал» ілімін дамытуға, зерттеуге үлкен көңіл бөлді. Оның көзкарасы бойынша, хаққа жету жолында адам төрт асудан өтуі керек: Шариғат, тариқат, мағрифат, хақиқат. Бұл төрт асудың әрқайсысында он мақамнан бар, сөйтіп, дәруіштіктің қырық мақамы белгіленеді. Әр этаптың мағынасын Құдайға деген махаббат аркылы сезінуге көңіл бөлінді. Яссауидің діни-философиялық, дүниетанымдық көзқарасы «Диуан хикмет» өлеңдер жинағында қарастырылған. Сондықтан оның хикметтерін философиялық лирика деп атауымызға болады[29,198].
    XV ғасырда Яссауи тариқатының орнын басқан Мухаммед Баһауидин Нақшбанди сопылар үшін «жария зікір» жасауға тыйым салған. Нақшбанди тариқатының ұстанымы – зікірді іштей айту. Орталық Азия халықтары арасында нақшбандия тариқаты, солтүстік Кавказ халықтар арасында – қадария тариқаты кеңінен таралды. Сопылық таным теориясы: 

· субъектіден жалпылыққа, субстанцияға.

· адам өзін-өзі тануынан құдайды тануға

· бүтіннен жекеге оралу жүреді. 

    Негізін қалаушылар: Зун-н-Нун, Абу Абдаллах әл-Мухасиби. Сопылар  ұмтылатын басты мақсат – Құдаймен бірігу болып табылады. Оған жетудің жолы Құдайға деген махаббат пен экстаз жағдайындағы интуитивті таным. 
 Ғалымдар сопылықты тек діни ағым ғана емес өнер, ғылым, білім деп санаған, Құдаймен мистикалық бірігу негізінде танымның  эзотериялық амалымен танылған. Сопылық  – айығу тәсілі, философия, ғылым және өмір  образы деуге де болады.

     Персиядан шыққан атақты сопы ас-Сухравади(1155-1191)Иран мистикалық философиясының өкілдеріне жатады. Атақты суфист Ибн Араби ұлы Шейк (1164-1240) шығармасы жалпы араб-мұсылман мәдениетінің дамуына үлкен әсерін тигізді. Оның теология, философия, поэзия туралы енбектері суфистік ілімнің үш ғасырлық дамуының қорытындысы болды десек те болады. Шейх Ибн Араби айтуынша: «Адам әлемнің кішкентай көрінісі», «Мен – ол Сен», «Сен – ол Мен». Нағыз болмыс – Құдай. Адам – Құдайдың эманациясы. 

    Суфи ақындары Омар Хайам (1040-(123), Джалаль ад-дин Руми (1207-1273), атақты суфистер Саади Ширази (1184-1229), Фаридудди Аттар (химии) жэне т.б., әр түрлі ағымдарға, әр түрлі мектептердің өкілдері бола тұра, өздерінің философиялық-суфизмнің негізін тереңдетті. 

     Омар Хайам – атақты Иран-тәжік акыны, ғалым (математик) және философ-суфист. Өзінің 4 шумақ өлеңінде (Рубай), ол Исламның негізгі догмасына карсы шықты. Оның айтуынша, ол дүние бар, тағдыр бар дегенге және намаз окуға, ораза ұстауға қарсы болды. Әлемді Құдай жеткіліксіз жаратты, себебі өмірде көптеген әділетсіздік бар. Адамзат осы жер бетіндегі бакытқа ұмтылуы керек [30, 121].
      Суфистердің көзқарасы бойынша Хайамның поэзиясының әр түрлі функциялық мағынасы бар. Оның поэзиясымен жеңіл лэззатын тыңдауға да болады және терен философиялық мағына да алуға болады, керек болса суфистік оқу-тәрбиесіне де колдануға болады. Оның поэзиясы - суфистік қор. Оның өлеңдері шәкірттеріне ғана емес, баска қарапайым халыктарға да түсінікті. Қожа Ахмет Иассауи мектебінен тәрбие алған атақты сопылар: Сүлеймен Бақырғани Хакім ата (1186 ж.о.), Мансұр б. Арслан - баба (1197 ж.о.), Лұқман Перенде Ысқақ баба (1239 ж.о.) сиякты атакты сопылар есімі әлемге аян болғанымен, олардың шығармалары бізге толық жеткен жок. Олардан дәстүрлі тамыр алған накшбаидийа, иқанийа, бекташийа атты сопылық ағымдар әлі де болса өздерінің зерттеушілерін күтуде.   
  Өзіндік дайындыққа арналған сұрақтар:
1. Ортағасыр шығыс философиясы
2. Әл-Киндидің философиялық көзқарасы. 

3. Ибн Синаның өмір сүру,  мән-мағына жөніндегі ілімі.

4. Ибн-Рушдтың потенциялдық интеллектісн қалай түсінесіз. 
5. Әл-Фарабидің онтологиялық ілімі. 
6. Әл-Фарабидің  актуальды интеллект дегені не? 
7. Әл-Фараби ел басының қандай қасиеттері  болуы керек дейді 
8. Ортағасыр шығыс ойшылдары
9. Ибн Синаның өмір сүру,  мән-мағына жөніндегі ілімі, 
10. Ибн-Рушдтың потенциялдық интеллектісін қалай түсінесіз.
11.  Кадариттер

12.  Джабариттер
13.  Муржия ағымы
14.  Калам философиясы
12. Исламдық бағыттарды атаңыз
13. Мутазилиттер
14. Мутазилиттер ұстанымдары
15. «әл-мәнзилу бәйнал мәнзилатайн» сөзінің мағынасы
16. Мутазилиттердің діни ілімдерінің бес негізі 
17. Суфизм діни мистикалық ағым
18. Яссауи сопылық діни мистикалық ілім
19. Омар Хайам поэзиясы мен діни көзқарасы
V ТАРАУ. ҚАЗІРГІ МОДЕРНИСТІК ДІНИ ФИЛОСОФИЯ

5.1 XX ғ. христиандық философия. Либералды теология. 
      XX ғ. христиандық философия әлеуметтік зұлымдықтың негізгі үш себептерін көрсетіп, оларды кінәлайды. Біріншіден, ол - жаратылыстану ғылымдарында қалыптасқан «әлем дегеніміз - өз негізінде өмір сүріп жатқан болмыс» деген қағида. Екіншіден, либерализм ұрандарының негізінде қалыптасып ағарған, Құдайдан бас тартқан мемлекет. Үшіншіден, коммунизм бүкіл байлықты мемлекеттің қолына өткізіп, қарапайым адамдарды сол мемлекеттің құлына айналдырса, капитализм (Батыс елдері) негізгі жұмысшы халықты тауарға, яғни затқа айналдырады. Жекеменшікке деген адамның кұқы - табиғаттың заңы, адам жекеменшікке жету үшін жұмыс істейді, міне, осы тұрғыдан христиандық философия әсіресе, коммунизм идеясын қатты сынға алады. 
     Христиандық философияның негізгі мәселесі - ол болмысты тану болып есептеледі. Е.Жильсон оны былайша тұжырымдайды: «егер екі философ болмысты түсінуде екі жақта болса, онда барлық жағынан да олар бір-біріне қарама-қарсы. Бұл діни философия «болмыс» (esse) және «дүниедегі бар», өмір сүріп жатқанды (ens) бір-бірінен айырады. Болмыс категориясы тек қана мәңгі, абсолютті, құдіретті өмір сүріп жатқан Кұдаймен теңелсе, нақты бұл дүниеде өмір сүріп жатқан заттар - жаратылған, өтпелі, олардың болмысқа тек қатысы ғана бар, яғни уақытша келген.  Нақтылы дүниеге келген заттардың «өмір сүруі» (existentia) мен мән-мағынасы (essentia) бар. Олар бір-бірімен қосылып, соны​мен қатар бөлініп жатады. Бұл дүниеде өмір сүру, яғни болмысқа қатысты болу дегеніміз - жаратылғандықтың белгісі. Екінші жағынан, мән-мағынаға ие болу дегеніміз - нақтылы, белгілі зат болумен тең, олай болса, ол әрқашанда шектелген, өтпелі, ол - жалпы болмыс емес, тек қана нақтылы болмыс. Адам дене мен рухтан тұрады. Ол өзінің материалдық қажеттіктерін мемлекеттің шеңберінде әлеуметтік пенде ретінде өтесе, тұлға ретінде ол Құдайға тәуелді. Сондықтан бұл философия адамның материалдық мәселелерге (бір жағынан, жетіспеушілікке, екінші жағынан, оның көптігіне) көп көңіл бөлгенін жаратпайды. Өйткені адам  зат емес, ол тұлға. Олай болса, жердегі тәртіп рухқа тәуелді болуы қажет. Адамның жеке өмірі өзінің шеңберінде жабылып қалмай, басқа адамдарға ашық болуы керек.      Христиандық философияның негізгі мәселелерінің бірі - сенім мен білімнің арақатынасы. Бұл мәселенің діни шешімін алғаш рет Орта ғасырда Ф.Аквинский тапқан болатын. XX ғ. діни философия осы шешімді бұлжытпай орындап, қадағалап отыруға тырысады. Ол шешім, білімге қарағанда, сенімнің басымдылығы. Діни сенім мен ақыл-ой арқылы дүниетану - бір-біріне қарсы емес, бірін-бірі ығыстырмайды, керісінше, бірін-бірі толықтырады, олар бір өзенге құятын екі бұлақ сияқты. Сенімнің түпкі қайнар көзі - Құдайдың адамға берген аяны, оның ақиқаттығына еш күмән келтіруге болмайды. Ақыл-ой арқылы дүниетану - жаратылған пенде -адамға берілген үлкен сый. Бірақ қайсыбір адам шектелген, соңы бар пенде болғандықтан, оның білім-тануы да сол сияқты, ол бәрін біле алмайды. Олай болса, ақыл-оймен табылған білімді әрқашан құдіретті түрде берілген сенім ақиқаттарымен салыстырып, бақылап отыруымыз қажет. Олардың ойынша, ол, әсіресе XX ғ. ғылыми-техникалық революцияның жетістіктерін сараптау үшін аса қажет.

     Христиандық философия ғылыми жаңалықтарды Құдайдың «жоқтан» бар Дүниені жаратқаны жөніндегі діни қағиданы ғылыми түрде дәлелдейді. Олай болса, бұл теорияның ақиқаттығына күмән келтіруге болмайды.  XX ғ. христиандық философия туғызған ірі тұлғаның бірі - Пьер Теяр де Шарден (1881-1955 жж.) Негізгі еңбегі «Адам құбылысы» деп аталады.

     Діни философтың қойған негізгі мәселесі: «Адам Құдайдың жаратқан Дүниесінің қонағы ма, я болмаса сол жүріп жатқан жаратылысқа өз үлесін қосып, оны әрі қарай дамыта ма? Егерде бұл Дүние дайын күйінде адамға берілсе, онда адамға тек қана оның ғажаптығына таңғалып, оған табынудан басқа еш нәрсе қалмайды. Ал егерде Дүниенің басы да, аяғы да болмай, бірақ ол өне бойы жаңару, өзгеру (эволюция) үстінде болса, онда адамның бұл Дүниеге келуінің негізгі мақсаты - оны әрі қарай дамытып, көркейтіп, өзгертуінде болса керек», - деп қорытады П. Т. де Шарден.

      Өзінің діни философиясында ойшыл материализм мен идеализмнің біржақтылығын сынап, шынына келгенде, Дүниенің сыртқы материалдық және ішкі психикалық рухани жақтары болуы қажет деген пікірге келеді. Егер Дүниенің алғышарты ретіндегі рухани қосындысы болмаса, онда жалғыз материядан тұратын әлемде адам пайда болмас еді. П.Т. де Шарденнің ойынша, Ғарыштың өмір сүруі мен әрі қарай өрлеуінің негізінде екі энергияның (күш-қуаттың) тікелей қатысы бар. Олар - тангенциалдық, яғни физикалық күш-қуат және радиалдық, яғни психикалық, рухтық. Егер тангенциалдык күш Дүниенің элементтерін бір-біріне тартып, оның біртұтастығын қамтамасыз етіп отырса, радиалдық энергия оларды алға және жоғарыға, күрделенуге әкеледі. Дүниенің тарихи дамып, күрделенуі, негізінен, үш ғарыштың өткен сатыларына байланысты. Олар: өмір алды; өмір; ой.   Бірінші - «өмір алды» сатысында галактиканың қалыптасуы мен оның химиялық күрделенуі басталады. Жер бетіндегі жылы неше түрлі минералдар мен тұздар еріген суларда күн сәулесінің энергиясы арқылы неше түрлі күрделі химиялық қосындылар пайда болып, ақырында, өмірдің алғашқы тұрпайы микро түрлері дүниеге келеді.

     Екінші - өмір сатысында жер бетінде тіршіліктің миллиондаған түрлері дүниеге келіп, биосфера қалыптасады, оның ең әсем гүлі - адам дүниеге келеді.

     Үшінші - ой сатысында адамның қалыптасуы мен дамуы басталып, бүгінгі күнге дейін жетеді. П.Т. де Шарденнің ойынша, қазір біріккен адамзаттың қалыптасуы жүріп жатыр. Адамзатпен бірге жер бетінде жаңа қабат - ноосфера, яғни ақыл-ой қабаты қалыптасып жатыр. Осы тұрғыдан П.Т. де Шарден кейбір христиан дініндегі моральдық қағидаларды енжарлық, мойынсұнушылықты сынға алады. Адам өмірге белсенді түрде қатысуы керек, яғни оның өмірдегі негізгі мақсат-мұраты - жасампазды еңбек дәржесіне көтерілу болмақ. «Жақсы христианин Дүниенің жаратылу процесіне белсенді қатысады, өркениеттік ағымның белсенді мүшесіне айналады». Жамандық - енжарлық, жақсылық - белсенділік. Сонымен бірге П.Т. де Шарден ұжымдық өмір сүруге шақырады. Жалғыздықтағы адам рухани жетіле алмайды. «Менің» жетілуім ұжымдық сана арқылы ғана жүрмек. Қазіргі қоғамдағы дағдарыс - өрлеудің дағдарысы. П.Т. де Шарденнің философиясы XX ғ. адамзат ой-өрісіне өзінің зор ықпалын тигізді. Оның себептерінің бірі - ғылымның жетістіктеріне сүйене отырып, Дүниенің дамуы жөніндегі біртұтас ілімді тудыру қажеттігін көрсеткенінде болса керек. Екіншіден, оның адамзатты жасампаздық еңбекке, соның негізінде жер бетінде ноосфераны тудыруға шақырған шабытты ойлары да көп адамдарға өзінің зор әсерін тигізді. Үшіншіден, оның адамға деген зор сенімі, гуманизм мен өрлеудің бір-бірімен байланысты екенін көрсеткені де бүгінгі дағдарыстағы адамзатқа шынайы сабақ болды[30,214].
Лютерандық теолог И. Землер (1725-1791) тарихи сұрақтардың теология-дан тыс зерттелу мүмкіндігін дәлелдеген, ғажайыптар туралы библиялық аңыздарды табиғи оқиғалардың бұрмаланған баяндамасы деп түсініп, догматиканы адам ойынан шыққан теоретикалық жүйе ретінде анықтап, Библияны көне жазба әдебиетінің туындысы деп таныстырды. Теизмге олар Құдайды алғашқы қозғауыш, әлем өміріне араласпайтын философиялық абсолют ретіндегі деистік түсінуді қарама-қарсы қойып, дінді санамен үйлестіруге тырысты. Неміс теологы Фридрих Шлейермахер (1768-1834) “Дінді жат көретін білімді адамдарға арналған сөз” (1799), “Христиандық сенім” (1831) және т.б. еңбектерінде діннің адамға оның субъективтілігімен байланысты ерекше бір сфера ретінде берілгендігін айтады. Шлейермахер барлық заттарда Құдайдың көрініс табуын міндетті санап, оны болмыстың ішкі қуаты, оның көзі мен негізі ретінде анықтап, тұлғаны ешбір қайталанбас Құдайға деген қатынас деп түсінді. Субъективтілікке бағытталған осындай бұрылыстың нәтижесінде протестанттық теология XIX ғасырда әлеуметтік контекстке бейімделудің үлкен мүмкіндіктеріне ие болды. Бұл бағыт, сонымен бірге, сыртқы әлем мен ондағы әрекеттерді зерттеудің сана мен ғылым құзырына берілуіне алып келді.

Реформаторлар философияға қарсы шыққанымен, XIX ғасырда оның теологияны жаулап алғаны соншалық экзегетика мен герменевтика, Жаңа және Көне өсиет, тіпті, догматиканың баяндалуының өзі Кант, Фихте, Шеллинг, Гегель ілімдеріне сүйенетін болды. XIX ғасырдағы модернистік протестанттық құдайшылдық “либералды теология” атауына ие болады, өйткені оның жалпы белгісі - либерализм принципін (лат. Liberalis - еркін), субъект автономиясы принципін, сана бостандығы мен жеке ынта-ықыласты игеру болған. 

“Жаңа Тюбингендік мектептің” негізін салушы Фердинанд Баур (1792-1860) жаңаөсиеттік мәтіндер мен христиан дінінің қалыптасуын иудей-христиандар (петринистер) мен пұтқа табынушылардан (паулинисттер) шыққан христиандар тенденцияларының күресінің нәтижесі ретінде қарастырады. Давид Штраус (1808-1874) “Исаның сыни тұрғыдан талқыланған өмірі” атты кітабында христиандықты адам рухы тарихының өнімі ретінде қарастырады. Христиандықта, оның ойлауы бойынша, ақиқат миф түрінде, яғни адам санасында ғарыш адамдандырылған түрде стихиялы қалыптасатын көзқарастар арқылы жеткізіледі. Штраустың пікірінше, Исаның тарихи өмірі Көне өсиетте мифтермен жасырыла бейнеленген, ол христиандық үшін аса үлкен маңызы жоқ нәрсе ретінде қарастырылына алады. 

Бұл Библияны түсіндірудің жаңа гегельділікке негізделген басқа ағымының өкілдерінің (Бруно Бауэр, мифологиялық мектеп) Иса пайғамбардың өмірінің өзін миф деп жариялауына түрткі болды. Либералды теологтар үштік, Құдай түріне ену, Исаның құдай екендігі, оның күнәсыз жаратылысы, ғажайыптар, оның кресттегі өлімінің құтқарушылық мәні, тәнінің тірілуі, Пятидесятница ғажайыбының шынайылығы, сонымен бірге, әлем мен адамды Құдай жаратқандығы, алғашқы күнәһарлық, ілкі күнә туралы дәстүрлі ілімнен бас тартты. Осылайша, олар Исаның тарихи “либералды” бейнесін қалыптастырды. 

XIX ғ. аяғы мен XX ғғ. басында либералды теология неокантиандық негізінде құдайшылдықты қайта құрумен айналысты. Альбрехт Ритчль (1822-1889) құтқару туралы христиандық ілімді адам эволюциясының әлеуметтік-құлықтық мәні тұрғысынан қарастырады. Ритчльдің айтуынша, теологияда сөз Құдайға деген сенімнің құндылығы. Құдайға деген махаббаттың жалғыз шынайы мәні, христиандықтың өзегі  нақты өмірде, оның ішінде кәсіби салада жүзеге асатын жақыныңа деген махаббат есептелінеді. “Құдай патшалығы” – бұл тарихтың мақсаты, бірте-бірте адамзаттың имандылық талпыныстары арқылы жүзеге асырылуы тиіс ең жоғарғы игілік. Бұл концепция имандылық бостандық туралы канттық ілімнің теологиялық негізге көшірілуі болып табылады. Ритчльдің шәкірті Адольф Гарнактың түсінуі (1851-1930) бойынша, мәдениеттің бүкіл дамуы христиандық имандылық принциптерінің көрініс табуы болып есептеледі [31, 252]. 

Либералды теология АҚШ-та, әсіресе, Чикаголық теологиялық мектепте кең тарайды. Оның өкілдері прагматизмнің философиялық идеяларына сүйенеді. Либералды теологиямен ең көрнекті өкілі “христиандық социализм” идеясын дамытқан Уолтер Раушенбуш (1861-1918) болған “әлеуметтік Евангелие” қозғалысы байланысты. Либералды теология ғылымның дамуына байланысты  христиандық діннің алдында тұрған қиыншылықтарды шешуге деген талпыныс болып қана қоймады, ол - индустриалды мемлекеттер жағдайына, қоғамдық аренаға жұмысшы қозғалысының шығуына да бейімделу болған еді. 
К. Барт. Диалектикалық теология. XX ғасырдың басында протестан-тизмде ортодоксалды бағыт күшейе түсті. АҚШ-та христиандықтың модернизациясына қарсы шығып, сенімнің фундаменті ретінде Библияның канондық кітаптарының құдайшыл құлшынысын қабылдауды талап еткен фундаментализм қалыптасты. 1919 ж. Бүкіләлемдік христиандық фундамента-листік ассоциация құрылды.

АҚШ-та “дағдарыс теологиясын”, С. Кьеркегордың экзистенционалды диалектикасын қолдана отырып, Құдай Аяны пен табиғи таным арасындағы қайшықтықты ерекше атап көрсететін, индивидуалды тіршілік етудің парадоксалды қарама-қайшылықтарын бекітетін  “диалектикалық теология” кең танымал болады. Диалектикалық теологияның негізін швейцариялық реформаторлық священник және құдай адамы Карл Барт (1886-1968) салған болатын. К. Барт концепциясы жаңа философиялық деңгейде протестанттық ортодоксияға оралуды жүзеге асырады, сол себептен диалектикалық теология көп жағдайда неоортодоксия деп аталады. К.Барт либералды теологияны сынға алған және Аянның принципиалды түрде философияға, миф құру мен философиялық құрастырудың өнімі болып табылатын жаратылыстық теологияға және дінге қарама-қарсы тұратындығын атап өткен “Римдіктерге арналған сөзге комментарий” (2-ші басылымы 1922ж.) деген еңбегін жариялайды. Құдайдың шексіздігі соншалық, оны тек диалог, антиномия және парадокстар арқылы тануға болады. Олар адам мен Құдай арасындағы алынбас шептің жатқандығын көрсетеді. К.Барттың “Шіркеулік догматика-сында” (1932-1965) теологияның өзегі ретінде христология алынған, тек Иса пайғамбарда ғана адам Құдайдың болмысын ашады және алдын ала белгілі жазмышты  – адамзаттың махаббат пен Иса бейнесіндегі Құдайдың көрініс табуы өсиетінің серіктесі ретіндегі таңдалынуын таниды. 

Құдайдың абсолютті трансценденттігі туралы ойдан келесі тұжырымдар туындайды: әлемде ешнәрсенің құдайдай қасиетті деп танылуы мүмкін емес, ешбір әлеуметтік институт пен қозғалыс әлемді құдай патшалығына жақындата алмайды. 

§ 5.2. Р. Бультман христиандықтың демифологизациялау концепциясы
Рудольф Бультман (1884-1976) неміс теологы, әр түрлі халықтардың аңыздарынан құралып, фантастикалық баяндамалар мен мифтер ретінде қабылданатын жаңаөсиеттік мәтіндерге айтылған сынды ескере отырып, теологияның басты мақсаты ретінде бұл аңыздардың тереңде жатқан мағынасын анықтау керектігін көрсетеді. Өзінің “Жаңа өсиет және мифология” және т.б. еңбектерінде Р. Бультман жаңаөсиеттегі ізгі хабарды демифологизациялау концепциясын дамытады. Ол теологияны “адамның Құдаймен анықталған экзистенциясының ұғымдық талқылануы” деп атайды. Теология, оның түсінігі бойынша, қайткен күнде де герменевтикалық функция атқаруы тиіс. Сөйтіп, ол Құдай туралы тек адам туралы айта отырып қана тұжырымдай алады, ал адамды тек оның Құдайға деген қатынасы арқылы ғана тануға болады. 

Р. Бультман бойынша, Евангелиенің басты мәні  – экзистенционалды мән: ол адамның болмысқа қатынастағы өзін-өзі тануын айқындайды. Бультман библиялық аңыздарды өмірде болған оқиғалар ретінде емес, бірақ адамға экзистенционалды мазмұнды жеткізу құралы деп түсініп, “миф” пен “керигма” ұғымдарын ажыратады. “Керигма” (грек. “хабарлау”, “насихаттау”) – бұл христиандық  діни сенімнің мән-мағынасы, Құдайдың адамға қатысты айтқан сөзі [32,210]. 
Оны тек дін арқылы тануға болады және мәңгілік мызғымас нормативтік мәні арқылы ғана түсінуге болады. Теологияны экзистенционалды философия арқылы жаңартуға деген ұмтылыс неміс-американдық теолог және философ Пауль Тиллихке (1886-1965) де тән. Тиллих өзінің “Жүйелі теология” атты үш томдық еңбегінде құдайлық ұғымдарды адамның оның Құдаймен қатынасындағы экзистенционалды символдары ретінде қарастырып, сұрақ қоятын философиядан жауап беретін теологияға қарай “корреляция” әдісін ұсынды. Құдай түсінігін имманенттік пен трансценденттіктің бірлігі, болмыстың “негізі” ретінде қарастырып, “теологияның объектісі болып бізді ең көп дәрежеде алаңдататын нәрсе табылады”  деп көрсетеді. Мұндай “шектен тыс қам жеушілік” - ultimate concern адамның болмысын немесе бейболмысын анықтайтын нәрсені туындатады. Ескі теоцентризмнен де, шамадан тыс антропоцентризмнен де босап шыққан “секулярлық теологияның” пайда болуына Тиллих дамытқан мәдениет пен оның дінге қатынасы концепциясы ықпалын тигізді. Мәдениет, Тиллихтің айтуы бойынша, Құдайдың әлемдегі және тарихтағы адам әрекеті арқылы көрініс табуы, ал дін – бұл мәдениеттің бастамасы. Тиллих теологиясында дінді феноменологиялық-антропологиялық түсіндірудің толық дәрежедегі қарама-қайшылығы айқындалады: күнделікті өмір мен секулярлы теологияға жіберілген дін әрдайым сенімсіздік шекарасында қалып қойып, күмән - оның негізгі элементіне айналады. 
§ 5.3.  Д. Бонхёффер. Секулярлық теология
Осы ғасырдың ортасында протестантық теологияда секуляризация мен “Құдайдың өлімі” туралы дискуссиялар көбейіп, радикалды сипатқа ие болып, бір-біріне жақын: “дінсіз христиандық”, “Құдай өлімінің теологиясы”, “секулярлық теология”, “сыншыл теология”, “саяси теология”, “феминистік теология”, “бостандық алу теологиясы”, “революция теологиясы”, “деконструктивистік теология” сияқты жұмыстар түрінде шығатын жаңашыл либерализм нығая түседі. 

1951 ж. нацисттер қолынан жазаға ұшыраған Дитрих Бонхёффердің (1906-1945) “Қарсы тұрушылық пен бас июшілік. Абақтыдан келген хаттар мен жазбалар” атты жазылған еңбегі жарық көреді. Дәстүрлі дін, Бонхёффердің түсінуінше, адам әлсіздігінің компенсациясы болды, ал қазір адамдар өзінің әлсіздігін өздері жеңуге үйренді. Сол себептен христиандық анық себептермен дінсіз болып, адамға деген имандылық қатынастың, әлемдегі белсенділік пен жауапкершіліктің негізіне айналады. Бонхёффердің, сонымен бірге Бультман мен Тиллихтың осы ойларының ықпалымен Г. Ваханян, У. Гамильтон, Т. Альтицер секілді радикалды теологтар “секулярлық теология” мен “Құдай өлімі теологиясын” ойлап шығарды. Олар “Құдайдың өлімін” оған деген діни қатынастың жоғалуы, дәстүрлі теистік тілдің мәнсіздігін білдіретін мәдени-тарихи оқиға ретінде де, Құдайдың тарихта толығымен көрініс тауып, траснценденциядан антропологиялық имманенттікке өтуі ретінде де қарастырды. 

Секулярлық теологияның жақтастары экзистенциализмнен бас тартып, оны сынға алады. Американ теологы Гарвей Кокс (1931 жылы) өзінің “Секулярлық қала” (1965) атты еңбегінде П. Тиллихты оның діни және экзистенционалды сұрақтардың шарттылығын адамдық тіршілік құрылымы-мен негіздеуге тырысқандығы үшін сынайды. Кокстың айтуынша, мұндай сұрақтардың секулярлы адамның бойында мүлдем туынамайтындығында болып тұр. “Секулярлық теологияның” методологиялық аппаратына лингистикалық-аналитикалық философия діни тілді талдау үшін және де ғылыми тұрғыдан мәнсіз болсып көрінетін тілдің өмірдің мәнін ашу үшін жарамды болатындығын негіздеу үшін қолданылады. 
Э. Мольтман-Вендель, Л. Шотроф сияқты протестанттық теологтар жасаған “феминистік теологияның” пайда болуы ерекше бір құбылысқа айналды. Оның негізін салушылар әйелдердің теңдігін қолдап, Құдай мен адам туралы “патриархалды” теологияға тән “андроцентристік” түсінікті (орталыққа ер адамды қоятын бағытты) қайта қарастырып, Құдай туралы ілімге ерлердің символдарын ғана емес, сонымен қатар, әйелдік символдарды қосуға, христиандықты - әйелге деген эксплуататорлық және қанаушылық қатынастан арылтуды ұсынады. Олар Библияның мәйегі ретінде адамды қанаудың барлық түрлерінен босату керектігі жөніндегі ілімді есептейді. 

§ 5.4. Посттеистік және деконструктивистік теология.

 Теолог Доротея Зелле (1929 ж. туылған) Л. Фейербахтың, К. Маркстың, Э. Фроммның дінге қатысты айтқан сындарының элементі бар “посттеистік теология” концепциясын ұсынады. Бұл теологияның әдісі ретінде Зелле әлеуметтік контекстуали-зацияны, христиандық ілімнің бүкіл қағидаларын бостандық алу тәжірибесі, сонымен бірге, қазіргі заманғы социология мен психология негізінде талқылауды алады. 

Д. Зелле құдайилықты адамдыққа толық қатысты деп хабарлайды, сөйтіп “теизмнің теистік емес” концепциясын жария етеді. Оның пайымдауынша, адамның тарихи және әлеуметтік тұрғыдан түсіндірілуі, өз құрамына адам мен дінді сынауды да шоғырландырған адам мен діннің социологиялық талданылуы, түптің түбінде, діни сананың ескі формаларын жоюға бағытталған. Олардың орнына шынайы және перспективалы формаларды, гуманизм мен бостандық үшін күреспен ұштастырыла алатын жаңа діни тәжірибені іздеу келеді. 

“Деконструктивистік” теология француз философы Ж. Дерриданың (1930 жылы туылған) мәдениеттегі метафизикалық және логоцентристік (дыбысталынған сөзге сүйенетін) қабаттарды аттап өтіп, мәтіндерді саралау арқылы (“деконструкция”) трансценденттікпен терең байланыстың көздерін анықтауды ұсынған іліміне негізделген. 

1980-жылдардың басында біріккен бірқатар американдық теологтар (“Деконструкция және теология” жинағы, 1982) дәстүрлі құдайшылдықтың дағдарысын тұжырымдап қана қоймай, сонымен қатар, метафизикаға, Құдайды санаға сыйымсыз шынайылық ретінде қабылдауға негізделген теологияның “өлімі” туралы жар салды. Олардың пікірінше, бұл теологияның пәні толығымен тамамдалды, осылайша түсінілетін Құдай “өлді”, “Құдай бейітінде өлім биін билеу ғана қалды”. Соншалықты радикалды метафоралардың көмегімен олар дін мен теология тілінің терең негіздерін іздеуге шақырады. 
     Эсхатологиялық теология. Теологияның саясилануы мен социологиза-циялануына скептикалық қатынас арта түсті. Протестанттық философия мен теологияда эсхатологиялық мәселе көбірек қарала бастайды. Эсхатологияны жаңғырту арқылы діндарлар дәстүрлі діннің ескілігімен қатар, секулярлық теологияның адамды автономды ағза ретінде қабылдау тенденцияларынан арылуға үміттенеді. Мұндай үрдістер “үміт теологиясы” мен “эсхатологиялық теологияның” Юрген Мольтман (1926 жылы туылған) және Вольфхарт Панненберг (1928 жылы туылған) секілді екі ірі өкілдерінің еңбектерінен айқын көрінеді. Олар Құдай түсірген Аянды Құдайдың тарихтағы  белсенді әрекеті ретінде қарастырады, дін ілімнің принципиалды жақтарын сақтайды, бірақ олардың дәстүрлі негізделуін қайта қарайды. Ал өз ілімінің философиялық-теологиялық және әлеуметтік аспектілерінде ең жаңа философиялық, социологиялық және психологиялық теорияларды қолданады. 

Эсхатологиялық теология үшін Э. Блохтың (1885-1977) “үміт филосо-фиясының” мәні зор еді. Э. Блохтың бұл ілімінің құдайшылдық тұрғыдан қайта саралануын неміс теологы Ю. Мольтман ұсынған болатын. “Үміт теологиясы” кітабында ол құтқарушылыққа деген сенімнің адамның шынайылықты қабылдауына деген әсерінің молдығы туралы айтады, ал адамның тарихилығы - оған тікелей байланысты дүние. 

Ю. Мольтман эсхатологияның саяси аспектісін, тарихтағы үміттің бостандық берушілік функциясын ерекше атап кетеді, сондықтан оның теологиясы саяси теологияның бір түрі ретінде де қарастырылады. Революцияны, бостандық үшін күресті ол эсхатологиялық үміттің мүмкін нақты манифестациялары ретінде түсінеді. 

Ю. Мольтман христиандардың эсхатологиялық миссиясы мен тарихтағы революциялық қозғалыстар ұқсастығын көрсетеді. Ю. Мольтманның түсінуі бойынша, тарихи шындыққа дұрыс баға беру, үміт үзбей қоғамды жақсартудың жолын табу үшін Құдайдың бүкіл адамзатпен бірге азап шегуі туралы ілім көмектеседі. Христиандық үміт осы өмірдің өзінде толыққанды тіршіліктің барлық түрлерін болжап, өз басынан өткізе алады [33, 225]. 

Эсхатологиялық бағытталған жүйелі теологияны атақты неміс зерттеушісі В. Панненберг те зерттейді. өзінің бірқатар кітаптарында (“Жүйелі теология” және т.б.) ол М. Шелер (1874-1928) мен Х. Плеснердің (1892-1985) философиялық антропологиясының, білім социологиясының негізгі қағидаларын, Гегельдің шеттелу туралы ілімін “адамның әлемге ашықтығын”, оның шынайылықты “Құдайлыққа ашықтық” ретінде қайта құрастыру қабілетін талқылау мақсатында қолданады. Әлемнің тек ақырғы болашағы мен тарихы ғана Құдайдың бар екендігін қайтымсыз және жоққа шығарыла алмайтындай етіп дәлелдей алады. Адамның табиғаты ғана емес, шынайылықтың бүкіл құрылымы болашаққа бағытталып, оны болжап отыратын, “пролептикалық” құрылым болып табылады.

 Эсхатологиялық теология Құдайды әлемнің “базистік сенімде” күтілетін болашағы және де Исада пролептикалық түрде ашылған болашақ ретінде қарастырады.

II БӨЛІМ. КОНФЕССИЯДАН ТЫС СИНКРЕТТІК ФИЛОСОФИЯ ЖӘНЕ ҚАЗІРГІ ТАҢДАҒЫ ДІН
VI ТАРАУ. Конфессиядан тыс синкреттік философия
§ 6.1. Конфессиядан тыс синкреттік философия ұғымы, түрлері
      Конфессиядан тыс синкреттік діни философияның құрамына дәстүрлі діни бағыттардан тыс  мистикалық, оккульттік, спиритуалистік концепциялардың бірқатары кіреді, олар  әртүрлі дін элементтерінің синтезінде және ғылыми және ғылымнан тыс білімнің негізінде дамыған. 

     Конфессионалды діндер деп шіркеудің діни жоралары мен жарғысын (жауап беретін) канағаттандыратын ойлау образы мен көзкарасты айтатын болса, ал конфессиядан тыс синкреттік діндер деп, керісінше, белгілі бір діни ағымдардың ортодоксиялық шіркеу догмаларына және белгілі бір жарғысына бағынбайтын әр түрлі діни ағымдарды айтамыз. Мүндай ағымдарға мистикалық, оккультивтік, спиритуалистік және баска осыларға ұксас түрлерді айтады. Олардың барлығының ортак ерекшелігі: әр түрлі діни ағымдардың элементтерінің синтезі және ғылымға немесе жай қарапайым көзкарастарға бейімделген қауымдық ағымдар. Олардың көптеген түрлері оккульттік мистикалык философиясы мен синкретикалық діни көзқарастан түрады.

      Христиандықтың алғашқы кезеңдерінде оккульттық жол арқылы шіркеулерде  «мистериялар» өмір сүргені туралы Шіркеу басшыларының бізге берген хабарларынан белгілі. Осы мистерия арқылы адамзат, тазарып және рухани дамып, жоғары дәрежедегі барлықпен байланыста болады. Бұған қоса  «Көк патшалығының» құпияларын танып үйренген Иисус Христос дүниеден айырылған соң, ол өзінің шәкірттеріне келіп мәміледе болатын. Христостың қарым- қатынасы христиандық мистерияның жоғалуына дейін созылды. Исус олардың көздерін ашып, қара түнектен жарыққа жетеледі. Сөйтіп экзотерия және эзотерия ілімдер толық келісім шеңберінде жүріп отырды. Араларындағы қайшылықтар нәтижесінде эзотерия мен экзотерия бөлініп кетті. Экзотериялық танымның жолын ұстанушылар өз алдына өзгеше қоғам құрып, эзотериялық даналықтан алыстап кетті. Адамзаттың рухани байлығы мән-маңызын жоғалтып бос жерге айналды. 

Міне осы жерден бастап христиан шіркеуінде дін қызметкері мен мистик арасында қақтығыстар басталды. Дін қызметкері экзотерияның қалпын сақтаушы болып табылады. Ол қоғам өмірін жарыққа, айқынға бөлеуші. Дін қызметкері шіркеу дәстүрлерін ұрпақтан ұрпаққа ғасырлар бойы жеткізуші қызметін атқарады. Діннің өзгермейтін, тербеліске ұшырамайтын тазалығын, қағидаларын сақтау міндеті дін қызметкеріне жүктелген. Қасиетті формулаларды өзгеріске ұшыратпай, шіркеудің тәлім-тәрбиесін, қағида мен ілімдерін бұлжытпай халыққа жеткізуі тиіс. Жоғарыда дін қызметкері мен мистик арасындағы айтылған мәселелерде тек уақытша құндылығын жоғалтқан шіркеудің рухани байлығы туралы ұғымды түсінуіміз керек. Негізінде дін қызметкерлер әрі мистик әрі эзотеризмнің өкілдері болуы қажет. Әрқилы діндерде мистицизмнің бар екендігін Теософия көрсетеді. Теософия-ақиқатты және мистикалық танымдағы құндылықтарды айқынға шығарады. Сынға бейім, қазіргі таңдағы ғылым жүйесіне бағынышты тәрбиеленген адамдарға, рухани дүниенің үстемділігін ұйғаратын- бұл теософия. Сондай білімді, ізденістерімен таң қаларлықтай жаңалықтарды әлемге паш еткен тұлғалардың жүздеріне батыл қарай отырып, теософия көзге көрінетін әрі көрінбейтін Рух салтанатының ұлылығын және әдемілігін айта алады.

Мистикті алғашқы ойландыратын нәрсе-бұл көзге көрінбейтін Құдаймен қарым-қатынас, көрінбейтін шындықпен байланыс жасау, ашық көзбен арғы дүниеге өту болып табылады. Мистик шіркеу қызметкерлеріне тәжірибе, сенімге-білімді қарсы қояды. Мысалға күнәсін өтеу доктринасын алайық. Бұл христиандық доктринада мистик ежелгі әрдайым туылып дамып келе жатқан ақиқатты көреді. Мұндағы ақиқат дәлірек айтқанда, адам рухының Құдаймен бірігіп айқындалуы түсінігінде. Мистик күнәнің өтелуі мен бірігуді, Құдай көрінісінде адамда туылған «Христос» арқылы орындалғанын көреді. Христостың адамда өсу барысында бірігу болады. Толық нәтижеге, адам Құдаймен бірігу  шегіне жеткенін сезінгенде ғана жете алады. Осы сезімнің, бірігудің күшімен мистік шынайы «Құтқарушы» Құдай мен арамдардың арасында дәнекер дәрежесіне жетеді. Мистік тек қана жүректі, өз тәнінде пайда болған өзіндік уайымдарының көрінісіндегі заттардың маңыздылығын көре алады [34,212].
Христиан дініндегі жазбалардың дұрыс-бұрыстығына мән бермейді. Мистик үшін ең маңыздысы жазбаларда айтылған рухани дүниенің құндылықтары. Мистицизм мистиа негізінде бұл ұғымдар ғылыми тілде айтылады. Ал дінде болса басқаша атау алады. Мысалы Ислам дінінде бұл – суфизм деп аталады. Христиандықта болса мистицизм деген нәрсе бізде жоқ дейді шіреу қызметкерлері. Мистицизм ғылыми тұрғыдан айтылғанда, адамның жеке өмір сүріп құдайды тануы,адамзаттың құдай патшалығына жетуі деген ұғымды түсінгеннен кейін, шіркеу қызметкері онда бұл бізде «Монашество» деген ұғыммен байланысты екенін айтады.

Монах сөзі- «жалғыз» деген мағына береді. өмірдегі уайым-қайғылардан арылу үшін, адам өз өмірін шіркеуге арнайды. әрине бұл жолға түсу үшін белгілі рәсімдерді орындауы тиіс. Күнәлардан арылып, күнә істемеуге ант ішіп өз өмірін «монастыр» деп аталатын мекемеде жалғастырады. Керек десеңіз үйленуден де бас тартады. Құдайға жақындау мақсатында Экгарт ежелден келе жатқан ескі жүйелерді қолдануды жөн санайды:

· «Тазару жолы» яғни рухтың дүниеден тыс қалып оған мән бермеуі. Мысалы ораза немесе аскетизм арқылы.

· «Нұрлану жолы» - бұл Құдайдың берекетімен, мейірімділігімен болатын нәрсе.

· «Бірігу жолы» Құдаймен бірігу.

Мұнда Экгарт дүниені жек көру емес, мистикадан туындаған христиандықтың өмірдегі тәжірибесін айтып отыр

       Мистицизм (гр.-кұпия) - дүниедегі діни-идеалистік көзкарас болғандықтан, табиғаттан тыс күштерге деген сеніммен кұрастырылады. Мистицизм - діни қауымдардың күпия жораларының міндетті де маңызды элементі түріндей көрінісі. Мистицизмнің тамыры ерте дәуірдегі магия, астрология, мантикидан шығады. Мистика кандай бір дін болмасын оның негізгі атрибутиві және де идеалистік философияларға да (әсіресе неотомизмге, персонализмге және экзистенционализмнің кейбір формала-рына) тән. Мысалы, мистік-философтар белгісіз бір мистикалық интуицияны, «рухани тәжірибені» танымның ең жоғарғы формасы деп есептеді: онда субъект пен объектіге бөлу жойылады және дүниенің алғашқы рухани негізі жаратушының «шындығы» ашылады. Сонымен, мистиканың көлемі мынандай түсінік (түрлік) элементтерден тұрады: 

· табиғат пен қоғамда құдіретті күштердің барына: адам тағдырына, әр түрлі окиғалардың күні бұрын болжауға болатындығына сену;

· діни-философиялық ілім-теософия («Қүдайды тану»), антропософия («адамтану»); 

· Шығыс ғибадаттары (табынушылық) - буддизм, брахманизм, йога, доосизм, дзен, суфизм, иудаизм (каббала и хасийизм); 

·  жабайы діндердің сенімділігінің осы кездегі түрлері: pyx, спиритизм, оккультизм;

·  тұрмыстық магия формасы - бал ашу, рымшылдық. 
   Ерте дәуірден келе жатқан мистикалық діннің бір бөлігі болып осы заманға жеткен діни ілімдер спиритизм және спиритуализм деп айтамыз. 
       Оксфордтық энциклопедиялық сөздікте мистицизмге мынадай анықтама беріледі: “Сенім, ақыл шабыты немесе бекітілген дүниетану жөніндегі түсінік; қуанышты күйдегі медитация жолымен табиғи қосылу мүмкіндігіне сену; ақыл жетпес мистикалық білімді алу тәсілі ретінде рухтың көрегенділігіне үміттену”. Мистицизм саласындағы көптеген мамандар бұл ілімді “жазып жеткізуге болмайтын” догмат деп сипаттайды. Дәл осы “түсіндіре алмастық” енді мистикалық тәжірибенің ажыратылмайтын аспектісі болып саналады. 

“Мистицизм” сөзінің түбірі гректің “ауызды жабық күйінде ұстау”, яғни хабары жоқтарға таралмауы керек оккультизм құпиясын сақтау мағынасындағы “Myein” сөзінен шыққан. Мистикалық ғибадат өкілдеріне арнау жоралары Миео деп аталған,  ежелгі әлемнің көптеген қалаларында құдайға құлшылық ету және құрбан шалуға арналған храмдар болған. Әрбір қалада табиғат құпияларына терең бойлаған философтар мен мистиктер болды. Бұл адамдар әдетте жабық философиялық және діни қоғамдарды құрып, бірге жиналған. Бұл топтардың арасындағы ең маңыздысы Мистерия атымен танылған. Көптеген антикалық көрнекті ақылды жандар бұл құпия бауырластыққа таңырқарлық және құпия салт-жоралары арқылы өткен.  

Гректер барлық ежелгі халықтарға сай  өлі табиғаттың рухтануына сенген, кейін олардың көптеген құдайлар ретінде бейнелеген ескерткіштері ұрпақтарда сақталынып келген фетишизм  жолы арқылы арқылы өткен. Олардың сенімдерімен мифтерінен анимизм іздерін және алғашқы кезеңдегі діни нанымдардың ең тұрпайылықтың іздерін көруге болады. Дегенмен гректер адамдарға ұқсас бейнеде өздерінің құдайларын жасап, ерте антропоморфизмге өтті. 

Мистицизм сөзі тар мағынада адамның жоғарғы құдіретінің бастамамен бірігу немесе бірлікке ұмтылу мүмкіндігі туралы ілім. Тарихта бірінші рет мистицизм формасы қуанышты күйдегі жетістіктер тәжірибесі жасалған жабайы қоғамда туындаған. 

Ежелгі шығыс мәдениеті шегінде мистицизм үнді мистиктерінде айрықша өркендеуге жетті (брахманизм, буддизм, индуизм, неоведантистік йога діндерінде). Бұл мистицизм адамзат рухы мен абсолюттік рухтың бірінші сенімдерінен шықты. 

Көне өсиеттік ілім мен діни тәжірибе үшін мистицизм құдаймен қосылу ретінде мүмкін емес. Көне өсиетке сай адамға тек тіршілік ету тән, бірақ онымен бірігу емес. Жаратушы құпиясы, оның терең тұрмысы трансцендентті. Мистицизм құдайға жақындау мүмкіндігін қарастырады, бірақ онымен онтологиялық бірігуге қарсы. 

Александр Уайлдер өзінің “Философия и этика зороастра” атты кітабында Авестада Митра мен Зенд “күн” деген мағынаны береді. Митра андрогин болмаса да әйел және ер адам қасиеттеріне бірдей ие болған. Митра күн әміршісі болып табылады. Ол Язалардың ішіндегі ең жарқыраған , күшті, құдыреттісі болған. Митра құдірет ретінде әйелдік принциптерді ұсынады және қауымдық дүние оның рәмізі болып табылады. Тәңірі күн нұрына шомылған табиғатты ұсынады. Митраның салт-жоралары зороастра ілімінің жеңілдетілген түрі болып табылады. Бұл салт-жоралар және тағы басқа наным-сенімдер басталған нүктеден сенбілік құдайға құлшылық етуден жексенбілік жағына себепкер болды. Діни-мистикалық салтанаттың қалыптасу процесі әлемнің әртүрлі діни оқуларын қамтыды, сондықтан оларда мистицизм элементтерінің болуы, шаманизмнің дамып, таралуының салдарынан болған заңдылық. Мистицизмнің дамуы діни синкретизм шегінде көптеген ұқсастықтар мен айырмашылықтар тудырды[35,255].
       Спиритизм (лат. - рух) - өлген адамдардың жаны, олар о дүниеге кетіп дербес өмір сүреді. Олар қажетті уақытта тірі адамдардың өміріне келіп өздерінің әсерлерін тигізіп отырады. Олармен қатынас жасайтын адамдар, олармен ортақ тіл табысып (медиумдар) қатынаса алады. Ондай қатынасты «шакыруды» «спиритистік сеанс» деп атайтындықтан спиритизм ұғымы шығады. Рухпен катынасудың әдеттегі формалары: санасыз, тек дағды бойынша сөз сөйлеу, дағдылы жазу, құрамсыз сөздер айту; спиртер рухтары көзге көрінетін етіп осы дүниеге келтіру), әр түрлі заттарды қозғалту (апорт), ойын аспаптарының өзінен өзі ойнауы жэне т.б. Спиритуализм идеалистік философиялық ағым ретінде карастыруға болады. Себебі рух барлық реалды өмірдің негізі ретінде карастырылады: шындык, болмыс (абсолют) рухани заттар сол рухани дүниенің көрінісі. Реалды заттар идеялдык жалпының көлеңкесі (Платон), әлем - абсолютті рухтык көрінісі (Гегель) және т.с.с. Екінші тұрғыдан айтсак, спиритуализм - дүниенің алғаш негізініңтін (термин) үғым руханилығы туралы идеалистік ілім. Материалдық дүние Қүдай және оның кабілеттерінің көрініс тәсілі, ал екіншілері үшін ол - адам санасының иллюзиясы. Эзотерикалық (гр. -сырткы) - мистикалык ілімді айтады. Эзотерикалык ілім тек белгілі адамдарға ғана арналған, «мамандарға» ғана түсінікті жартылай жасырын діндерді айтады. Көптеген ғасырлар бойы эзотерикалык білім күдіретті түрде, күлия сакталып, кейбір ерекше тұлғаларға ғана белгілі болды. Жасырын ілімге еврей - каббала, ерте ғасырдагы грек - мистерия мектептері, гностикалық алхимиктер т.б. ілімдер жатады. Қазіргі кезде жасырын ілімдерге масондар, теософия жэне антропософия Агни Йога ілімдері жатады. 
     Оккультизм. Cинкреттік діни философияның көптеген бағыттары оккультизм төңірегінде дамыды. “Оккульттік” термині “құпия ғылымдар” мағынасында Агрипп Неттесгеймскийдің (1486-1535) «Оккультная философия” еңбегі жарыққа шыққан кезден басталды. Оккультизм герметикалық ғылымдардың жиынтығынан құрылған (Гермес Трисмегист есімімен байланысты шыққан), құрамына магия, каббалистика, астрология, алхимия, френология және мантиканың түрлері кіреді.

     Оккультизм – құпия тану ілімі. Ортағасырда  еуропалық философияға мұсылмандық пен еврейлік, ғылыми және  эзотерикалық әдебиеттер әсер еткен. Көптеген мұсылмандық мистиктердің, астрологогтардың және  алхимиктердің  трактаттары  ерекше танымалдыққа ие болды. Оккультизмді  дамытқандар (А. Неттесгеймский, Р. Фладт, Парцельс, Я. Беме және басқалар). Оккультизм (лат. occultus – жасырын, құпиялы) – ғылыми зерттеуге келмейтін ғажайыптар мен тылсым күштердің бар екенін мойындайтын және олармен өзара іс-қимылдың ерекше әдістерін жасайтын ілім. XIX ғасырда мистикалық ағым ретінде пайда болған оккультизм барлық заттар тұтастықты, жиынтықты құрайды, олардың арасында мақсатты қатынастар болады деген теорияға негізделеді. Оған ‘’магия, теософия, спиритизм’’ секілді әр түрлі ілімдердің мистикалық бағыттары жатады. 
      Оккультизм – дүниеде аса құдіретті, ғылыми зерттеуге келмейтін ғажайыптар мен күштердің бар екенін мойындайтын және солармен өзара іс-қимылдың ерекше «тәжірибелік» әдістерін жасайтын ілімді (магия, спиритизм) білдіретін (термин) ұғым. Оккульттік түсініктің де тамыры ерте дәуір заманынан келе жатқан рухани құдіретті күшке сену. Оның тікелей тамыры магия десек те болады. Оккультизм барлық ғылымды эзотериялық (көрер көзге оғаш) табиғат пен әлемнің сыртқы формасын зерттеу мен эзотериялық құбылыстың ішкі, терең жасырын негізін зерттеуші, ондай зерттеу тек «дарынды» адамдардың колынан келеді, оларға әлемнің «ұлы жасырын сыры» ашылады. 

      Агрила Неттесхеймскийдің «Жасырын сыр философиясы туралы» шығармасында (1533) оккультивтік түсініктер егжей-тегжей баяндалған, осының аркасында бұл «термин» кеңінен қолданылатын болды. Оккультизм тәжірибелік мақсаттар үшін пайдалану мүмкін деп есептейтін жасырын табиғи күштерді зерттеумен шұғылданады. Каббалистік тенденция философияда көп қолданылды[36,218].  

      Каббала. XIII-ғасырда каббала ілімінің екі мектебі, екі бағыты болды: практикалық және теоретикалық. Практикалық каббала Израиль, Турция, Йемен ж.т. шығыс елдерінде кеңінен мәлім. Теоретикалық каббала еуропалық қауымдастықта кеңінен тараған: Италия; Испания, Франция, Германия және басқа да мемлекеттер. Теоретикалық каббала әлемнің жаратылыс туралы Жаратушы туралы қарастырады. Бұл каббаланың басшысы Рамбан (Рабби Моше бен Нахмонид) мен Рабейну Бехия Таураттың құпияларын өз  Бескітабында комментарияларында келтіреді. 

      Каббала туралы "Зогар" кітабында да көп келтірілген,  ( б.д. I- ғасырында) Рашби (Рабби Шимон бар Иохаи). Еуропада бұл кітап  XIII ғасырдың аяғында таралды. XVI ғасырда  каббаланы зерттейтін екі үлкен орталық ашылды,  оларды Рамак (Рабби Моше Кардоверо) пен Аризаль (Рабби Ицхак Ашкенази) басқарды. Каббала ілімінң таралуына орай, философия мен атеистік көзқарастар танылды, бірақ ықпалы аз болды.


Кейіннен каббала  XVIII ғасырда хасидтік қозғалыспен дами бастады. XX ғасырда каббала ілімін каббалист Бааль Сулам жалғастырды. Ол маңызды каббалистік кітаптар жазып шыққан, ілімнің жаппай таралуына атсалысты. Каббала туралы  «Талмуд эсэр сфирот» атты кітап жазды.

      Ицхака Гинзбург Аризал каббаласын, Бешт хасидизмін және қазіргі ғылымды ұстанған телог. Ол Тауратты  – каббала мен хасидизмді жан-жақты зерттеген –жеке тұлға мәселелерімен бірге қарастырды, діни қоғам  проблемасы,  қазіргі  Израильдік қоғам Гинзбург – Таурат туралы Гинзбург  60 кітаптар: еврейлік жанұя, балалар тәрбиесі, Машиах мен геула, каббала, психология.  1922 жылы  каббала ілімі орталығы негізін каббалист Михаэль Лайтман. Ортодоксалдық иудеялар каббаламен жаппай аналысу иудаизм (галаха, мицвот), практикасымен бірікпей толыққанды бола алмайды. 
  Френоло́гия (грек. - ақыл, ғылым)  Френологияны ашқан австриялық  дәрігер және анатом Франц Йозеф Галль. Ол барлық психикалық қасиеттер, ми жартышарында жинақталады деген. Френология XIX ғасырдың бірінші жартысында кеңінен танымал болды. Нейрофизиология келген соң Галль теориясының жеткіліксізділігінен ары қарай френологияға қызығушылық жойылды[37,272]. 
§ 6.2. Теософия. 
      Теософия негізі – космос, эволюция рухы және жоғары даналык ілімнің барлығы. «Ғылыми» тәсілдермен күдіретті даналықты тануға, оны жеке адамның колына жеткізуге және ең ақырында өлімнен кейін адамды «жұмақтай шаттыкка» бөлеуге талаптанады. Бұган «жасырын күштерді», жеке бастык рухани-кұдіретті өзегін айқындау арқылы тек кұпиялы білімдерге (эзоториялық ілімдерге) ие болған теософияның «ұсталары» ғана жете алады. Қысқаша айтқанда, эклектикалык тұрғыдан түрлі Шығыс және Батыс діндері мен идеалистік жүйелерін (негізінде буддалык, индустік және үнділік діни-философиялық ойдың баска да бағыттарын) өз бойына сіңірген теософия дүние және адам туралы ғылымға қарсы мистикалы-қияли түсініктердің жиынтығы болып табылады. Теософия – «ана дүниемен» қатынасудың мүмкіншілігі туралы; жоқты-барға сенушілікті қуаттайтын діни-мистикалық ілім, мистикалық құдайтану. Бұл термин «Ареопагитикада» «теология»  терминіне синоним ретінде қолданылады. Кейіннен теософияны шіркеудің догматтары мен ашылу идеяларына байланысты  теологияға қарсы қоя бастады. Теософия мистикалық тәжірибе арқылы жүзеге асатын құдайтану ілімі деп анықтады: теософия – субъективті мистикалық тәжірибеге негізделеді. Теософияға гностицизм, неоплатонизм, каббала, герметизм, розенкрейцерство ілімдері де кіреді.  Бұл ілімнің негізінде әлем бірінші себептен немесе Абсолюттен бастау алады деп есептелген. Әлемдегі барлық заттар адам да алғашқы себептің бір бөлігі болып есептелген, Е. П. Блаватская ілімі үнді философиясына негізделеді (буддизм, индуизм және брахманизм).

    Теософия ілімі «Теософия“ термині “құдайылық даналықты” білдіреді, неоплатониктерден шыққан.  Р. Флада (1574-1637), Парацельс (1493-1541), Я. Беме (1575-1624), Л.К. Сен-Мартен(1743-1803), Э. Сведенборг (1688-1772) есімдерімен байланысты дамыды. Әсіресе XIX-XX ғасырда теософия мен антропософия кеңінен таралды. Теософия барлық діндердің негізі ретінде қаралады, негізін қалаушы ретінде  Е.П. Блаватская танылған (1831-1891) ол  Теософиялық қоғам құрды. Оның идеяларының систематизациясы А. Безант (1847-1933), Р. Штайнердің (1861-1925) шығармаларынан көрініс тапты.    
     Теософиялық қоғам (Theosophical Society)  халықаралық қоғамдық ұйым: Satyat Nasti Paro Dharmah: олардың девизі – There is no religion higher than truth («Ақиқаттан жоғарытұратын дін жоқ»). Қоғамды 1875 жылдың 17 қарашасында Нью-Йоркте Елена Петровна Блаватская ашты, полковник Генри Олкотт, У.К. Джадж (William Quan Judge) жалғастырды. 1882 жылдан бері қоғамның  штаб-квартирасы  Адьяре, Индияда орналасты.
Теософиялық қоғамның  ерекшеліктері:
1. Әлемдік ағайындық ядро негізінде нәсілдік, сенім, жыныс, каста ерекшелік жоқ.

2. Дін, ғылым, философияны салыстырмалы зерттеу.
3. Адамның жасырын күші мен табиғаттың түсініксіз заңдары зерттеледі.
 Теософиялық қоғамның белді мүшелері:
· Елена Блаватская – негізін қалаушы. 
· Мэнли Палмер Холл – жазушы, философ-мистик, «Философиялық зерттеу қоғамының» негізін салушы.
· Томас Эдисон – американдық кәсіпкер
· Уильям Крукс  – химик, физик,  қоғамның Президенті (1913—1915) 1907 - 1912 жж.

· Камиль Фламмарион – белгілі француздық астроном.

· Макс Гендель – оккультист, астролог, мистик және жазушы. 

· Уильям Джемс – американдық философ, психолог.

· Мотилал Неру – Джавахарлал Нерудің әкесі.

· Уильям Батлер Йейтс – ирландық ақын, драматург, 1923 ж. Нобель премиясының Лауреаты 
· Анна Кингсфорд – медицина аумағында алғашқы әйел.

· Франчиа А. Ла Дью – "Храм Человечества" қоғамының негізін салушы.

· Хильма аф Клинт – шведтік суретші.

 Индияда 1975 жылы Теософиялық қоғамның 100-жылдығына орай мерейтой болды. Е. П. Блаватская қайтыс болғаннан кейін бұл ілімді  Олкотт, британдық  белсенді А. Безант (Annie Wood Besant) пен  Джадж жалғастырды. Олкотт пен Безант  Индияда  The Theosophical Society – Adyar қоғамының жетекшілері ретінде танымал. Теософиялық қоғамның Президенттері
· Полковник Г. С. Олькотт  – бірінші президенті 1875 - 1907 жж.

· Анни Безант  – 1907-1933 жж.

· Джордж С. Арундейл – 1934 - 1945 жж.

· Чуруппумулладж Джинараджадаса – 1946 - 1953 жж.

· Нилаканта Шри-Рам –1953 -1973 жж.

· Джон Коутс  –  1973-1979жж.

· Радха Бернье – 1980-2013 жж.

· Тим Бойд – 2014 ж.
      Теософиялық қоғамды Ресейде алғаш рет Санкт-Петербургте емес,  провинциалдық қала Смоленскіде 30 маусым 1907 жылы ашылды. Смоленкідегі  теософтар "Теософская жизнь" журналын шығара бастады, 1909 ж., дейін 1910 ж. "Жизнь духа" атымен қайта шықты[38,144].
      1908 жылы Ресейде 9 теософиялық үйірме жұмыс істеді: төртеуі Петербургте, екеуі -Варшавада, бірі - Смоленскте, Киевте,  Калугада. 1908 жылдың 20 қыркүйегінде  бұл үйірмелер Ресейлік теософиялық қоғам болып бірікті.
§ 6.3. Антропософия: адам жайлы ілім, таным теориясы, негізгі өкілдері.                    

      Антропософия – адамның «кұпия» рухани күші туралы мистикалық ілім. Антропософия (лат. -pyx, жан) адамдардың, жануарлардың өміріне, заттар мен қоршаған дүниенің құбылыстарына ыкпал етеді-міс, әруактарға және рухтарға сену. Антропософия — мистикалық ілім, оның негізделетіні әрбір адамда жасырын, қолданбаған күш бар, ол күш қолдана білсе, ол табиғаттың кұдіретті күштерін ашып, игере алады, оған мысал, «адамзаттың окытушылары» - Будда, Заротустра, Платон, Христос, олар адамзаттың ең жоғарғы рухани күшіне ие болғандар. Батыс қоғамының эзотерикалық мектептерінің ішіндегі ең кең тараған мектебі. Антропософия ілімінің негізінде физикалық әлемнің заттары бар, рух пен жан, қосындысы туралы ілім Animus және Anima. Адам – бұл дене, жан және рух. Рухты қайта оралу заңы басқарады (реинкарнация). Денені мұрагерлік заңдары, жанды — тағдырдың өзі басқарады (карма). Өлімнен кейін жан  мен рухтың бірлігі физикалық болмысқа деген тәуелділік жойылғанға дейін сақталады.
 

     Антропософия негізінде вальдорфтік педагогика, емдеу педагогикасы, антропосoфиялық медицина, биодинамикалық ауылшаруашылық, эвритмия сынды ағымдар пайда болды. Гётеанум – Антропософиялық қозғалыстың орталығы.        

       Р. Штейнер антропософия ілімінің негізін салған.  ХХ ғасырдың басында Р. Штейнер осы ілімді теософиядан бөліп адамның жасырын қабілеттерін ерекше жаттығулардың көмегімен ашуға болады деген мақсатпен эксперименталды ғылым жасауға талпынған. Штейнердің негізгі көзқарасы  әлемдік ежелгі дін христианның қалыптасуына негіз болған. Ежелгі мистерияда дуализм, политеизм, пантеизм шеңберіндегілер діннің көп қырын білген, бірақ олардың көбіне құдайдың жалғыздығы жасырын қалды.  Р. Штейнер 1861 жылы 27 ақпанда Кралевич шағын қаласында дүниеге келген, австро-венгер шекарасына жақын орналасқан, отбасы темір жол қызметкері. Балалық  шағы Петнах  жерінде өтті (Төменгі Австрия). Ол Венер-Нейштадте оқыды. Ол 14 жасынан бастап философиямен әуестенді. Барлық бос уақытын осы ілімге үйренуге арнады. Өзінің айтуынша ол Канттың “Таза ақыл - ой сыны” еңбегінің кейбір беттерін 20 рет қайтара оқыған. 1879 жылы жазында бозбала училищені өте табысты аяқтады. Бұл уақыттқа дейін өзінің рухани әлемімен берік байланысы жайында Р.Штейнер ешкімге айта алмады. Бірақ сол уақытта 1879 жылы ол дәрілік емдік шөптерді жинайтын қарапайым адамды жолықтырды. Өзінің табиғат жайында терең білімінің арқасында бұл адамды Штейнерге ғасырларға ұласатын өркениеттен алыс құпия өмірден ұғыну даналығына қол жеткізуге жәрдемдесті. “Онымен рухани әлем туралы біліммен үздіксіз суарылған адам ретінде әңгімелесуге болар еді”. 1879 жылы күзде Р. Штейнер Вен қаласындағы жоғарғы техникалық училищеге оқуға түсті. Онда ол биология, химия, физиканы оқып үйренді. Р. Штейнер 1884 жылы Жоғарғы техникалық училищені бітіріп, Вен саудагерінің отбасында тәрбиеші болуға ұсыныс алды. Бұл отбасында ол жеті жылын өткізді. Тәрбиеленуші гидроцефалиядан зардап шекті. 2 жыл тер төккен еңбектерімен сондықтан Штейнер өз тәрбиеленушісін лицей сыныбына түсу үшін емтихан тапсыра алатындай дәрежеге жеткізді. Мұнымен қоса ол өз оқушысының тіпті физикалық жағдайын да жақсартты. Педагогикалық тәжірибесі Штейнерге әрі қарайғы әрі еңбектерінде көрініс алатын “антропософия” негізінен қалауға мүмкіндік берді. 1890-1896 ж.ж. Рудольф Штейнер ғалымдармен, ақындармен, өнер адамдарымен үнемі байланысып отырды. Олармен тіл табысу оның арқасында өзгелерді және өзін жақсы түсінді.  Бұл жұмыс Р. Штейнердің анағұрлым дайындық пен философиялық еңбегінің аты “Бостандық философиясы”. Рудольф Штейнер Веймарлық жылдарындағы кітабы: “Өз дәуіріне қарсы күрескер – Фридрих Ницше” (1895) және “Гетенің дүниетанымы” (1897). Штейнер медитациясымен бұрыннан айналысатын еді. Ол адамдардың бойындағы рухани құндылықтың ашылатынын түсінді. Рухтың физикалық денеден шығып рухани әлемде жүретінін білді. Медитацияның арқасында адамның рухани өмірі мен үшін үлгі болды. Осылайша, ол екі әлемнің – физикалық және рухани адамзаттың болуына құқық алады. Антропософиялық қозғалыстың бүкіләлемдік  орталығы Швейцарияға жақын  Базельде орналасқан Гётенің құрметіне орай – Гётеанум деп аталды. Ғимараттың архитектурасы Рудольф Штейнер бойынша әлемді қамтуы керек. Гётеанум ғимаратының салынуына орыс интеллигенциялары – Андрей Белый, Максимилиан Волошин қатысқан. 
     Антропософия – антихристиандық, оккультті-мистикалық адам туралы ілім. Антропосо​фия үндіеуропалық мисти​цизм, батыс және шығыс діни-эклектикалық оккульттік ілімдер (Будда, Лао-цзы, Гераклита, Пифагор, Гермес-Трисмегист, Исаак Лурье, Каббала, Баалшем, хасизм) ілімдерімен адамдарымен байланысқан. Антропософия теософияның демократизацисы оның рационализациясы және  интеллектуалдық-психологиялық ілім.

     Антропософия адамды «құпия» рухани күш ретінде санаған. Антропософия адамдық даналықты дәріптейді. Антро​пософия, дін мен шіркеуді алмастыра алады. Антропософиялық ілім батыс әлемінің рухан дағдарыс кезеңіне сай келді. Штейнерлік ілім Герма​нияда 1-дүниежүзілік соғыс кезеңінде тараған. Антропософиялық қозғалыстың жетекшісі, Рудольф Штейнер, Хорватияда кішігірім австриялық қалашықта католиктік отбасында дүниеге келген.       Штейнер Вен​а университетінде философия факультетінде оқыды. Оның 300 томдық кітабы бар («Философия свободы», «Мировоззрение Гете», «Ницше как борец против своей эпохи», «Мировоз​зрение и взгляды на жизнь в 19 веке», сонымен қатар, Штейнер «Магазин литературы», «Люцифер» журналдарының редак​торы болып қызмет атқарған [39, 112].
§ 6.4. Агни йога синкреттік діни-философиялық ілім. Космостық энергия түсінігі. Тірі этика.

     Йога – психологиялық, рухани және физикалық практикаларды қамтитын, ежелгі Үндістанда пайда болған ұғым. Йоганың негізгі бағыттары – раджа-йога, карма-йога, джнана-йога, бхакти-йога және хатха-йога. «Йога» сөзі «шоғырлану» деген мағына береді, оның негізін қалаушы болып кемеңгер Патанджали есептелінеді. Йога жүйесі ведалық дәстүрді іс жүзіне асыруға, күнделікті тіршілікте үйретуге ерекше мән берді. Йога жүйесінің теориялық нұсқауында және практикалық негіздемесінде рухты дене арқылы, дененің сыртқы қызметін барлық шектеулерден босату туралы айтылады. Йога жүйесіндегі басты мәселе – жаттығу тәсілдері мен практикасы арқылы жеке адамды өзін-өзі ұстауға, өзінің сезімі мен мінез-құлқын бақылауға, жан дүниесін баулуға үйрету. Йоганың мақсаты – тән мен жанның үйлесіміне жету. Денені шынықтыру арқылы жан саулығы мен сергектігін жетілдіру.

     Агни Йога немесе тірі этика – философиялық-этикалық ілім. Бұл ілім синкретикалык діни-философиялық ағымнан шығып тарады. Агни деп космостық (ғарыштық) энергияны адамның ішкі дүниесін өзгертіп, оның психикасын жоғары деңгейге көтеру. Ондай дәрежеде адам ең жоғарғы ғарыштық болмысқа ие болады. Ғарыштық энергияны бойына таратқан адам - Агни Йогаға немесе ғарыштық Отанның Иогасына жетеді. Осының арқасында «Тірі этикалық» түсінік шығады. Тірі этикалық ілімді құрастырғандар Лондонда Рерих Елена Ивановна (1879-1955) мен Рерих Николай Константинович (1874-1947). Тірі этика, діни философияның синтезі: ғылым, дін, Батыс жэне Шығыс мәдениетінің қоспасы. Тірі этика немесе Агни Йога – адамзаттың құтылуының рухани жолдары туралы ілім, ойлардың энергетикалық субстанциясы туралы.  Тірі этиканың тақырыбы барлығының бірлігі, ғарыштық заңдар, рухани иерархия, отты әлем. Тірі Этика (англ.: Living Ethics) – екінші аты — философиялық-этикалық ілім болмыстың барлық жақтарын – ғарыштық сұрақтан күнделікті өмір сұрақтарына дейін қаралатын ілім[40, 125].
     Тірі этикада – тұтас Әлем туралы синтетикалық ғылыми-философиялық ілім, шығуы мен эволюциясы, әлем заңдары,  Ғарыштық күш,  әлемдегі адамның рөлі, оның ғарышпен қатынасы мәселелері қарастырылады. 

      Интегралды Йога – адамды жалпы қайта өзгерту жайлы синтетикалық ілім. Негізгі концепция өздігінен жүзеге асу концепциясы.    

	   А́гни-йо́га – синкреттік діни-философиялық ілім, батыс оккульттік-теософиялық дәстүр мен шығыс эзотеризмін біріктірген ілім.  Агни-йоганың мәтіндері мозаиктік және жүйесіз. Сондықтан оқырман бұл мәтіндерді  онтологиялық, гносеологиялық, психологиялық, этикалық тұрғыдан қарастырып оқиды. Агни-йога кітабының эзотерикалық  дискурсі классикалық болып саналады, эзотерика Агни-йога синонимі. Өзіңді жетілдіру жолы  өзіңді  этикалық өзгерту. Олар мыналардан құтылуға шақырады:

· жалқаулық,
· зорлық,
· өтірік, 

· сатқындық,
· надандық,
· өзіңе ғана қызмет ету,
· кекшілдік,

· өзіңе күмәнмен қарау

· эгоцентризм,

· қайғы,
· алкоголь ішу, нашақорлық.
· Позитивті сапаларды арттыру:
· мейірімділік,
· Құдайға құлшылық,

· өз эмоцияңды басқару,

· білімге ұмтылу. 
Зерттеушілер тірі этиканы нью-эйджа ілімімен байланыстырады. Интегралды Йога – адамды жалпы қайта өзгерту жайлы синтетикалық ілім. Шри Ауробиндо йогасы  – интегралдық бәрін қамтушы йога – синтезделген, бар жолды бірегейлікке айналдырады. Кез-келген иоганың ұстанамы – бұл барша адамзаттың күші жаратушының болмысын сипаттайды. Басқа Йогаларда бір негізгі күш жолмен пайда болады. 
· Хатха-Йогада – құрал өмір мен дене,

· Раджа-Йогада –  ақыл, 
· Джнана-Йогада – таным,
· Карма-Йога – ерік,
· Бхакти-Йога  – сенім.

     Синтезделген Йогада адамның барлық күштері бірігеді. Интегральды йоганың үш негізгі бөлігі бар. Эволюция барысында жан жоғары шындыққа бағытталады: Ақиқат, Сұлулық, жақсылық. Үш жол ізденушіні жоғары жаратушыға апарады. Интегралды йога  материалды және  спиритуальды әлемді біріктіріп тұр. Негізгі концепциясы:  өздігінен жүзеге асу концепциясы. 

   Агни Йога ілімінде әлемді былай бөледі: 

1. Адамзат әлемі. 

2. Жұқа желі. 

3. Отты әлем. 

4. Жоғары сфера. 
Жай өмірде адам жоғары әлемді қабылдамайды. Әлемде әртүрлі тіршілік иесәі бар.Олардың ортақ қасиеттері тығыз физикалы дененің болмауы. Олардың ішінде жоғарғы және төменгі сатрыдағы дамыған иесі бар. Материалды жер әлемі Агни Йогада Тонномға қатысты (рухани әлем) қайталама болып есептеледі. Планетадағы әрбір тас оймен жаратылған - деп «Аум» кітабы мақұлдайды. Ең жоғарғы және жетілген болып Отты әлем есептеледі. Бұл әлем жоғарғы психалогиялық энергиядан тұрады. Отты әлемде де басқа сфералар секілді тіршілік иесіне толы. Әртүрлі эволюциялар өмір сүреді, бірақ отты сатыдағы тіршілік, қызметтес болу үшін әрекеттеседі. Отты әлем – нәзік секілі тығыз әлемнің бастапқы процестері мен құбылыстардың қайнар көзі. Барлығы отты әлемде құрылады, содан кейін нәзік денеге түседі; Жерде жаратылғанның барлығы отты әлемнің көлеңкесі болып қалады[41, 222].
Агни Йога ілімінің ұшқырлы тасының бірі болып космостық иерархия ілімі есептеледі. Жарық иерархиясы әлемнің барлық құрылымынан өтеді. Ол әртүрлі эволюция баспалдағында өзін ақыл-парасат иерархисы есебінде көрсетеді. Жоғарғы сатыдағы иерархиялар сверхестественны емес, олар тек осы ұзақ жолдан өтіп, осы жолдан басқалаға өтуге көмектесуде. Жердің дамуындағы сынақ кезінде адамдар шындықпен емес өтірікпен өмір сүре бастайды. Сол кезде ұлы иерархтар жерде таралалады. Және де жаңа тарихи кезеңде, жаңа тілде адамдарға жоғалтқан шындықтарын алып келеді.Мұндай иерархтарға Тірі этика діннің философиялық ілімдердің негізін салушыларды, қоғамдық реформаторларды жатқызады.

Бірақ бұл космостық иерархия жұмысының бір түрі ғана емес. Тығыз әлемнің физикалық та әлеуметтік те процестері мен құбылыстары ең алғашында нәзік әлемде, содан кейін тығыз материяда айқындалады. Иерархия өкілдерінің тұрғылықты жері-адамзат оқытушыларының орны аты аңызға айналған – Шамбала. Оның географиялық орны Агни Йога кітаптарында жазылмаған. Агни Йога айтуы бойынша адамды эволюциялық дамудың жемісі.  Ол өзіне милион жыл уақыт ішінде адамдық қабілеттерді жинап алған дейді. Адам өз бойында өте күшті энергияны ұстайды - ол энергия адамзатты ұстайды. Ол планеталық және космостық масштавқа әсерін тигізетіні анық: «Біз планетаның дұрыс қимылдауына адамзаттың алған энергиясы қажет екеніни ұмытпауымыз жөн. Бұл энергия уланған жағдайда, ортадағы қоршауды әлсіретіп, көптеген жарықтың тепе-теңдігін бұзады».

     Адамзат өмірдегі ең басты заң болып  Қарма заңы есептеледі. Агни Йога қарманы көпқалапты процесс деп есептейді. Қарма-тайпа мен жеке адам, ертедегі және қазіргі кездегі қарма өте ауыр түйінді қалыптастырады. Агни Йога қарманың қиын өзгерістерін сызып отырып – оны анық дәрежеге жеткізуге дейін ептеп отыруға болады дейді. Адамбірнеше кезенңдерден өтіп келіп, жанының түбінде үлкен мәлімет ұстайды. Бірақ, оны ол сезбейді. Көптеген жылдар бойы жанында жинаған бақылаулар ұйықтап жатқан даналықты оятып жібереді. Агни Йоганың Тірі этика атағында болуы кездейсоқ емес. Ол адамның өзінің ішкі дүниесімен жұмыс істеуіне көп көңіл бөледі. Кемелденуге жету процесін қарастырады. Кемелденуге жету ең бірінші жаман қылықтардан аулақ болуданг басталады. Тірі этик адамға жоғарғы әлемге жету үшін қандай жаман қасиеттерден арылу керек екенін көрсетеді. Жамандық, сенімсіздік, күмәндану, шыдамсыздану жалқаулық және т.б адамның жоғары сфераға көтерілуіне шек келтіреді. Агни йоганың эткалық прициптерін орындау адам мен адамзаттың рухани және физикалық эволюциясын қарастарады.

     Интегралдық Йога. Интегралдық Йоганың негізін салушы үнді ойшылы, ақыны  Шри Ауробиндо Гхош  (1872-1950) жылдары өмір сүрген.  Интегральдық Йога Үнді, ежелгі грек және Еуропа түсінігі кіретін синтетикалық терминология мен айналысады. Бұл  Йога – адамның барлық мақсаттарын қарастыратын күрделі синтетикалық оқу туралы ілім, адамды Йога әдісінің көмігімен құдайға ұқсас адамға және «гностикалық мәнге» айналдырады. Бұл  философия - өткен  уақытта да және  қазіргі  кезеңде де, Шығыс және  Батыстың  философиялық  ойларын  синтездейді. Интегрализмнің  принципі ежелгі діни-философиялық  ойлар мен  ғылыми көзқарастарды  біріктірген түрінде қарастырады. Шри Ауробиндоның Йога интегрализмінің үш аспектісі бар. Біріншісі, эзотериялық  оқу  және  ғылыми  теориялар  және  Йоганың  көптеген  түрлерін  синтездеп  біріктіреді. Екіншісі, адамның  өміріне  Йоганы  кіргізу  мүмкіндігімен  және  Йога мен  өмірді  біріктірумен  қорытындыланады.  Үшіншісінде, синтезделген  Йогада,  «барлық адамның күші айналдыратын құралға біріктіріледі және  қосылады».  Шри  Ауробиндо  барлық  жаратылыстың негізі  абсолютті  ақиқат – Брахман деп қарастырады.  Брахман – Абсолютті, трансцендентальды болмыс, космостың  қорғанысы,   барлық  жаратылыстың  жаратушысы. Абсолют, Пара – Брахман – әлемнің субстанциясы. Генетикалық  бірлікте  әлемнің басталуы  үш бірліктен  тұрады. Олар: Сат (болмыс),  Чит (білім), Анада (Зейнет).  «Брахман» категориясының мәнін ашу үшін, ойшыл  «Брахман»  сипаттамасына «Атман» (алғашқы сана),  «Ишвара»  (Жаратушы Құдай), «Пуруша» (Танушы) түсініктерін  қолданды. Брахман түсінігі бойынша Интегралдық Йогада специфика бар, оның сипаттамасы  эволюционизм  идеясымен  байланысты. Әлем  дамуының  мәні  екі  өзара  байланыстан  тұрады: Инволюция  және  Эволюция. Олар – Әлем санасындағы әлемдік генетикалық бастау.

     Инволюция – «Сана күшінің  өзіндік  шектеу  процесі», ол  тығыздау  процесі, әлемдік  сана күші өзін  айналдырады.  Мұнымен, «Космостық  Санадан  тыс» болмайынша,  көптеген  стадиялардан  өтеді. 

     Эволюция – қарама-қарсы бағытталған  процесс, мұнда  «Сана Күші  Космостық  Санадан тыс  түрден  шыққанда,  қайтадан  пайда  болады».  Санадан тыс – Хаостан  материя  пайда  болды.  Сана күші  эволюцияға  материяны  тудырады. Осылайша  өмір  және «өмір  сүретін  физикалық  жәндіктер» - жануарлар  мен  өсімдіктер  пайда  болады [42, 312]. Интегралдық Йогада инволюция және эволюция теориясы  базалық  концепция  болып  саналады,  базалық концепцияда спиритуализацияның  материялық  идеясын, адамның физикалық қайта құруын және кейінгі адам жаратылысының ақылдан тыс трансмутациясын  дәлелдейді. Адамның  жаратылыс  мақсаты  –құдыреттің бар екенін білдіру. Бұл  ұзақ процесс тек жерге ғана өзіндік және уникалды. Әлемнің бейнесі және жұмыс зейінің қасиетті материялық шығуының  орталығы  болуы  үшін, бұл жердік  әлем   барлық   жұлдыз  бен  бейбітшіліктің   ортасында   қалыптасқан.  Шри Ауробиндо  айтқандай,  жердегі  әлемнің   ақиқаты  және  құндылығы,  жердегі   өмір –  Құдайды  түсінудің   ең   ыңғайлы   және  тез  жолы.

Өзіндік дайындыққа арналған сұрақтар:
1. Оккультизм. Гермес Трисмегист ілімі

2. Магия, 

3. Каббалистика, 

4. Астрология, 

5. Алхимия, 

6. Френология 

7. Мантиканың түрлері 

8. Космостық энергия түсінігі. 

9. Тірі этика.

10. Жоғарғы әлем туралы ілім.
11. Иерархия жайлы ілім. 
12. Адам туралы ілім 

13. Агни йога

14. Интегралды Йога 

15. Өздігінен жүзеге асу концепциясы.

16. Сана жайлы ілім

